ಘೋರ್ಪಡೆ ಘರಾಣಾ: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆ ಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಕನ್ನಡ ವಿಶ್ವವಿದ್ಯಾಲಯವು ಕನ್ನಡದ ಹತ್ತಾರು ಕ್ಷೇತ್ರಗಳಿಗೆ ಸಂಬಂಧಿಸಿದ ಪ್ರಮುಖ ವಿಷಯಗಳನ್ನು ಕುರಿತು ಸಾಮಾನ್ಯ ಓದುಗರಿಗೆ ಅರಿವನ್ನು ನೀಡಲು ಮಂಟಪಮಾಲೆಯಲ್ಲಿ ಕಿರುಪುಸ್ತಕಗಳನ್ನು ಪ್ರಕಟಿಸುತ್ತಿದೆ. ‘ಘೋರ್ಪಡೆ ಘರಾಣಾ’ ಎಂಬ ಕಿರುಹೊತ್ತಿಗೆಯನ್ನು ಈ ಮಾಲೆಗಾಗಿ ಬರೆದುಕೊಟ್ಟಿರುವ ಡಾ. ಸಂಗಮೇಶ ಕಲ್ಯಾಣಿ ಅವರಿಗೆ ವಿಶ್ವವಿದ್ಯಾಲಯದ ಕೃತಜ್ಞತೆಗಳು ಸಲ್ಲುತ್ತವೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿ

೧. ಸುಗಟೂರ ಅರಸುಮನೆತನ, ಕವಿವಿ ಧಾರವಾಡ, ೧೯೯೪
೨. ಮುಧೋಳ ಸಂಸ್ಥಾನ ಘೋರ‍್ಪಡೆ ಘರನಾಚೆ ಇತಿಹಾಸ, ಮರಾಠಿ ಗ್ರಂಥ ಲೇ.ದ.ವಿ.ಆಪಟೆ ೧೯೩೪
೩. ಘೋರ‍್ಪಡೆ ಘರನಾಚೆ ಬಾಬಾ ಘೋರ‍್ಪಡೆ, ಕೊಲ್ಲಾಪುರ ಇತಿಹಾಸ(ಮರಾಠ)
೪. ಘೋರ‍್ಪಡೆಯವರು ರಚಿಸಿದ ಹಸ್ತಪ್ರತಿ ಆಂಗ್ಲದಾಖಲೆ
೫. ರಜಪೂತಾನ ಇತಿಹಾಸ ಮರಾಠಿಗ್ರಂಥ, ಲೇ.ಜಗದೀಶ್ ಸಿಂಗ್ ಘಲೋಟಿ ೧೯೩೭
೬. ಬಿಜಾಪುರ ಜಿಲ್ಲಾ ಗೇಝಟೇಯರ್ ೧೯೯೯
೭. ಬಾಗಲಕೋಟೆ ಜಿಲ್ಲೆ ದೇಸಗತಿಗಳು, ಅಪ್ರಕಟಿತ ಪ್ರಬಂಧ, ಸಂಶೋಧಕ ಸಂಗಮೇಶ ಕಲ್ಯಾಣಿ ೨೦೦೫-೦೬
೮. ರನ್ನ ಕನ್ನಡಿ ೬೪ ಕಸಾಪ ಗ್ರಂಥ
೯. ಅರ್ಜುಸಿಂಗ ಜಡೇಜಾ, ಅರಮನೆ ಸಂಬಂಧಿಕರು
೧೦. ಮಾನೆ ಹಾಗೂ ತಯಾರಿಯವರು ನೀಡಿದ ದಿನಪತ್ರಿಕೆಗಳು

೧. ಶ್ರೀ ನಾರಾಯಣ ಕೊಡಗ ಅರಮನೆ ಕಾರಾಬಾರಿ

೫. ಶ್ರೀ ರಾಜು ಮರಗಳೆ, ಶಿಕ್ಷಕರು ಶ್ರೀ ಗಣಪತಿ ಮಾನೆ “ಮರಾಠಿ” ವಿದ್ವಾಂಸರು
ಘೋರ್ಪಡೆ ಘರಾಣಾ: “ಘೋರ್ಪ್ಡೆ” (ಸರಕಾರದ) ಮನೆತನದ ವಂಶಾವಳಿ

ಘೋರ್ಪಡೆ ಘರಾಣಾ (೧)
ಒಂದು ದೊಡ್ಡ ಸಾಮ್ರಾಜ್ಯದ ಅಳಿವು ಉಳಿವುಗಳು ಆ ಸಾಮ್ರಾಜ್ಯದಲ್ಲಿನ ಸಾಮಂತರ ಅಥವಾ ಮಾಂಡಲೀಕರ ನಿಷ್ಠೆಯನ್ನವಲಂಬಿಸಿದ್ದಿತು. ಇಂಥ ಸಾಮಂಥ ಮಾಂಡಲೀಕರ ಚರಿತ್ರೆಯ ಬಗೆಗೆ ಸಾಕಷ್ಟು ಅಧ್ಯಯನಗಳು ನಡೆದಿಲ್ಲ. ಅಂತಹದರಲ್ಲಿ ಮುಧೋಳ ಘೋರ‍್ಪಡೆ ಘರಾಣಾವು ಜನ ಸಮುದಾಯದ ಸಂಪರ್ಕವುಳ್ಳದಾಗಿದ್ದು ಜನಜೀವನದ ಆಗುಹೋಗುಗಳಲ್ಲಿ ತಕ್ಕಮಟ್ಟಿಗೆ ಗಣನೀಯ ಪಾತ್ರ ವಹಿಸಿದ್ದಿತು. ಇಂಥವರ ಹೋರಾಟ, ನಿಷ್ಠೆ, ತ್ಯಾಗ ಬಹುದೊಡ್ಡದು. ಈ ರಾಜ ಮನೆತನದ ಇತಿಹಾಸ ಸಾಧ್ಯವಾದಷ್ಟು ಸಮಗ್ರವಾಗಿ ರಚನೆಗೊಳ್ಳದ ಹೊರತು ನಿಜವಾದ ಅರ್ಥದಲ್ಲಿ ನಮ್ಮ ನಾಡಿನ ಸಮಗ್ರ ಇತಿಹಾಸವೆಂಬುದರ ರಚನೆ ಸ್ಪಷ್ಟವಾಗಲಾರದು.
ಈ ದಿಸೆಯಲ್ಲಿ ಅಧ್ಯಯನಕ್ಕೆ ಅಳವಡಿಸಿದಾಗ ಸಣ್ಣಪುಟ್ಟ ಸಂಸ್ಥಾನಿಕರು ಅದರಲ್ಲೂ ಮರಾಠ ಕ್ಷತ್ರೀಯರಾದ ಇವರು ‘ರಾಜ’ ಎಂಬ ಬಿರುದು ಪಡೆದು ಇತಿಹಾಸದಲ್ಲಿ ಮೆರೆದವರು. ಪ್ರಜಾ ಹಿತಕ್ಕೆ ನೀಡಿದ ಕಾಣಿಕೆ ಅವಿಸ್ಮರಣೀಯವಾದುದು. ಇವರ ಕಾಲದಲ್ಲಿ ರಚನೆಗೊಂಡ ಕೆರೆಗಳು, ಬಾವಿಗಳು, ಪುರಗಳು, ಕೋಟೆ ಕೊತ್ತಲುಗಳು, ಮಠಮಾನ್ಯಗಳು ಹಾಗೂ ಕುಸ್ತಿ, ಬೇಟೆ ಪದ್ಧತಿ ಎಂಬ ಕಲೆಗಳು ನಮ್ಮ ನಾಡಿನ ಸಂಸ್ಕೃತಿಗೆ ನೀಡಿದ ಅತ್ಯಮೂಲ್ಯ ಕೊಡುಗೆಗಳಾಗಿವೆ. ಈವರೆಗೆ ಅಲಕ್ಷಿತವಾಗಿಯೇ ಉಳಿದಿರುವ ಈ ಮನೆತನದ ಇತಿಹಾಸ ರಚನೆಯ ವಿಷಯಗಳಲ್ಲಿ ನಿರ್ಲಕ್ಷ್ಯ ತೋರಿಸುವುದು ಸರಿಯಲ್ಲ ಎನಿಸುತ್ತದೆ.
ಮುಧೋಳ ಘೋರ‍್ಪಡೆ ಅವರ ಇತಿಹಾಸವನ್ನು ಲಭ್ಯವಿರುವ ಆಕರ ಸಾಮಗ್ರಿಗಳ ಹಿನ್ನೆಲೆಯಲ್ಲಿ ಪುನಾರಚಿಸಲು ಇಲ್ಲಿ ಚಿಕ್ಕ ಪ್ರಯತ್ನ ಮಾಡಲಾಗಿದೆ. ಈ ರಾಜಮನೆತನದ ಬಗ್ಗೆ ಅಧ್ಯಯನ ಮಾಡಲು ೨೦೦೧-೨೦೦೨ರಲ್ಲಿ ಕೆಲವು ದಾಖಲೆಗಳನ್ನು ಸಂಗ್ರಹಿಸಿ ಜೊತೆಗೆ ಅರಮನೆ ಕಾರಭಾರಿಗಳು ರಾಜಪುರೋಹಿತರ ಜೊತೆಗೆ ಸಂದರ್ಶನ ಮಾಡಿ ವಿಷಯ ಸಂಗ್ರಹವನ್ನು ಇಟ್ಟುಕೊಳ್ಳಲಾಗಿತ್ತು. ಹಾಗೇ ಆಗಾಗ ಡಾ. ವೀರೇಶ ಬಡಿಗೇರ ಅವರ ಸಲಹೆ ಮೇರೆಗೆ ಚಿಕ್ಕಪುಟ್ಟ ಹೇಳಿಕೆಗಳನ್ನು ಮಾಹಿತಿಗಳನ್ನು ಮತ್ತು ಸಂಗ್ರಹಿಸಿದ್ದು ಇದೆ. ಈ ಕುರಿತಾಗಿ ಇನ್ನೂ ಅಲಕ್ಷಿತವಾಗಿಯೇ ಉಳಿದಿರುವ ಅಂಶಗಳನ್ನು ಒಂದೆಡೆಗೆ ತರಲು ಕನ್ನಡ ವಿಶ್ವವಿದ್ಯಾಲಯ ನನಗೆ ಪ್ರೋತ್ಸಾಹಿಸಿದ್ದು ತುಂಬಾ ಸಹಕಾರಿಯಾಗಿದೆ.
ಕರ್ನಾಟಕ ಸಂಸ್ಕೃತಿಯ ಹಿರಿಮೆ ಗರಿಮೆಗಳನ್ನು ಮೆರೆದ ಹಲವು ರಾಜ ಮಹಾರಾಜರಲ್ಲಿ ಮುಧೋಳ ಘೋರ‍್ಪಡೆ ಘರಾಣಾದಲ್ಲಿ ಆಳ್ವಿಕೆ ಮಾಡಿ ಹೋದ ರಾಜರು ಒಬ್ಬರಾಗಿದ್ದಾರೆ. ಸ್ವಾತಂತ್ರ‍್ಯ ಪೂರ್ವದಿಂದ ಹಿಡಿದು ಸಂಸ್ಥಾನಿಕರ ವಿಲಿನೀಕರಣಗಳವರೆಗೆ ಆದಿಲ್‌ಷಾಹಿ ಪೇಶ್ವೆಗಳು ಹೈದರಾಲಿ ಹಾಗೂ ಬ್ರಿಟಿಷ್‌ರೊಡನೆ ವಹಿಸಿದ ಪಾತ್ರವೆಂತಹದು ಎಂಬುದನ್ನು ಇವರ ಹೋರಾಟದ ಮುಖಗಳ ಪರಿಶೀಲನೆಯಿಂದ ಮನಗಾಣಬಹುದಾಗಿದೆ.
ಘೋರ‍್ಪಡೆ ಘರಾಣಾವು ಅನೇಕ ರಾಜ್ಯದ ಹೊರಗಡೆ ಎಲ್ಲೆ ಚಾಚಿ ಹಬ್ಬಿದ್ದರೂ ಈವರೆಗೆ ಇತಿಹಾಸ ರಚಿಸಲು ಮುಂದಾಗದಿರುವುದಕ್ಕೆ ಸಾಕಷ್ಟು ಆಕರಗಳ ಕೊರತೆ ಇರುವುದು. ‘ಪುಣೆ’ಯ ಭಾರತ ಇತಿಹಾಸ ಸಂಶೋಧನ ಮಂಡಳ, ಕೇಂದ್ರ ಸರಕಾರಿ ಅಭಿಲೇಖಾಲಯಗಳಲ್ಲಿ ದೇಸಗತಿಗಳ ಕುರಿತು ಅಧ್ಯಯನಕ್ಕೆ ತೊಡಗಿದಾಗ ಅಲ್ಲಿ ಕೂಡ ಆಕರ ಸಾಮಗ್ರಿಗಳು ಇತ್ತೀಚೆಗೆ ಕಂಡುಬಂದವು. ಅವುಗಳ ಬಳಕೆ ಹಾಗೂ ಪ್ರಕಟಣೆ ಆಗದೇ ಇರುವುದರಿಂದ ಇಂಥ ಸಂಸ್ಥಾನಿಕರ ಇತಿಹಾಸ ರಚನೆಗೆ ಅವಕಾಶವಿಲ್ಲದೆ ಮರೆಮಾಚಿದಂತಾಗಿದೆ. ಅಂತಹ ಒಂದು ಸನ್ನಿವೇಶದಲ್ಲಿ ಮರೆಮಾಚಿ ನಿಂತ ಈ ಘೋರ‍್ಪಡೆ ಘರಾಣಾ ಅರಸು ಮನೆತನದ ಇತಿಹಾಸ ಈ ದಿನದಲ್ಲಿ ತಕ್ಕ ಮಟ್ಟಿಗೆ ಬೆಳಕು ಕಂಡಂತಾಯಿತು.
ಅಧ್ಯಯನದ ಆಕರಗಳು
ಮುಧೋಳ ಘೋರ‍್ಪಡೆ ಅರಸರು ಆದಿಲ್ ಶಾಹಿಯ ಆಡಳಿತದಲ್ಲಿ ಅದರಲ್ಲೂ ಸೇನಾ ನಾಯಕತ್ವದಲ್ಲಿ ನಿಷ್ಟೆ ಹೊಂದಿ ವಂಶಪರ‍್ಯಂತ ತಮ್ಮ ಹೆಸರನ್ನು ಉಳಿಸಿಕೊಂಡು ಬಂದದ್ದು ಅನೇಕ ಫರ್ಮಾನುಗಳಲ್ಲಿ ಕಂಡುಬರುತ್ತದೆ. ಚರಿತ್ರೆಯನ್ನು ಕಟ್ಟಿಕೊಡಲು ಈ ಫರ್ಮಾನುಗಳು ಪ್ರಮುಖ ಆಕರಗಳು. ಆದರೆ ಅವೆಲ್ಲವು ಮರಾಠಿ ಭಾಷೆಯಲ್ಲಿರುವುದರಿಂದ ಹೆಚ್ಚು ಬಳಕೆಯಾಗಲಿಲ್ಲ. ಎರಡನೇದಾಗಿ ಅವರ ವಂಶಾವಳಿಯನ್ನು ಕೂಡ ಗಮನಿಸಿದಾಗ ಸಂಪೂರ್ಣ ವಿವರಣೆ ಸಿಗುವುದಿಲ್ಲ. ವಂಶಾವಳಿಯನ್ನು ಯಾರು ತಯಾರಿಸಿದರು ಎಂಬುದರ ಬಗ್ಗೆ ಉಲ್ಲೇಖವಿಲ್ಲ. ಬಾ.ಬಾ. ಘೋರ‍್ಪಡೆಯವರು ತಯಾರಿಸಿದ ೪ ವಿಭಿನ್ನ ವಂಶಾವಳಿ ಸಿಗುತ್ತವೆ. ಅವೆಲ್ಲವೂ ಒಂದೇ ರೀತಿಯಾಗಿಲ್ಲ. ಬೇರೆ ಬೇರೆ ಕಡೆಗೆ ವಂಶಾವಳಿ ಹರಿದು ಹಂಚಿ ಹೋಗಿವೆ. ಲೇಖಕ ಆಪ್ಪೆಯವರು ರಚಿಸಿದ ‘ಘೋರ‍್ಪಡೆ ಘರಾಣಾಚೆ ಇತಿಹಾಸವು’ ಬೃಹತ್ ಗ್ರಂಥವಿದ್ದು, ಅದರಲ್ಲಿ ಕೂಡ ಭಿನ್ನ ಭಿನ್ನ ನೆಲೆಯಲ್ಲಿ ಹೋರಾಟ ಹಾಗೂ ಘನತೆ ಗೌರವಗಳನ್ನು ಸಂಪಾದಿಸಿದ್ದರ ಕುರಿತು ಮಾಹಿತಿ ದೊರೆಯುತ್ತದೆ.
ಘೋರ‍್ಪಡೆ ಅರಸರು ಶಾಸನಗಳನ್ನು ಬರೆಸಿಲ್ಲ. ಆದರೆ ಹಲವು ಧರ್ಮದವರಿಗೆ ಪುರೋಹಿತ ಶಾಹಿಗಳಿಗೆ ಸಿದ್ದಾಟಗಿಯವರಿಗೆ ಪೂಜಾರಿಗಳಿಗೆ ಮಾಲಗಾರರಿಗೆ ದಾನ ಕೊಟ್ಟಿದ್ದು ಇದೆ. ಕಂಚಿನ ಪತ್ರಗಳು ಹಾಗೂ ದಾನ ತೆಗೆದುಕೊಂಡ ಪೂಜಾರಿಗಳು ತಾವೇ ಶಾಸನ ಕೆತ್ತಿಸಿದ್ದು ಸಿಗುತ್ತದೆ. ಹೀಗೆ ರಾಣಿಯರು ದೇವ ದಯಾ ಮತ್ತು ಬ್ರಹ್ಮದಯಾ ದಾನಗಳನ್ನು ನೀಡಿದ್ದು ತಿಳಿದು ಬರುತ್ತದೆ. ಇಂಥ ಇನಾಂ ನೀಡಿದ ೩ ದಾಖಲೆಗಳನ್ನು ತಹಶೀಲ್ದಾರ ಕಛೇರಿಯಲ್ಲಿ ಸ್ವತಃ ನಾನು ಕಂಡಿದ್ದೇನೆ. ಇಂತಹ ದಾನದತ್ತಿಗಳಿಗೆ ಅವರ ಹಿಂದಿನ ಹಿರಿಯರು ನೀಡಿದ ನಡೆಸಿಕೊಂಡು ಬಂದಿರುವುದನ್ನು ಸಹಜವಾಗಿ ಅರಿತು ತಾವು ಪುಣ್ಯ ಲಭಿಸಲೆಂದು ಮುಂದುವರೆಸಿದ್ದು ಕಾಣುತ್ತದೆ. ಇಂಥ ದಾನಗಳು ಜನೋಪಯೋಗಿ ಕಾರ್ಯಗಳೇ ಆಗಿರುತ್ತಿದ್ದವೆಂದು ಬೇರೆ ಹೇಳಬೇಕಾಗಿಲ್ಲ. ಇಂಥ ಎಲ್ಲ ಇತಿಹಾಸದ ಕವಲುಗಳನ್ನು ಒಂದೆಡೆ ಸೇರಿಸಿ ವಿವಿಧ ಪ್ರದೇಶಗಳ ವೈವಿಧ್ಯಪೂರ್ಣವಾದ ಆಧಾರಗಳನ್ನು ಸಂಗ್ರಹಿಸಿ ಶೋಧಿಸಿ ಶುದ್ಧೀಕರಿಸಿ ಜೋಡಿಸಿದಾಗ ನಮ್ಮ ಪೂರ್ವಜರ ಬಾಳಿನ ಚಿತ್ರ ಸ್ಪಷ್ಟವಾಗಿ ಮೂಡುತ್ತದೆ.
ಇತಿಹಾಸದ ಆಧ್ಯಯನಕ್ಕೆ ಆಯಾ ಪ್ರದೇಶದ ಭಾಷೆ ಧರ್ಮ ಸಂಸ್ಕೃತಿಗಳ ಬಲ್ಲವರ ಸಹಕಾರ ಬೇಕಾಗುತ್ತದೆ. ಸಂಘ ಸಂಸ್ಥೆಗಳ ಧಾರ್ಮಿಕ ಕ್ಷೇತ್ರಗಳ ಇತಿಹಾಸ ಖಚಿತವಾಗಿ ಹೊರಬಂದಾಗ ನಮ್ಮ ಇತಿಹಾಸ ಸ್ಪಷ್ಟಗೊಳ್ಳುತ್ತದೆ. ಈ ಕಾರಣದಿಂದಲೇ ಸ್ಥಳೀಯ ಮಾಹಿತಿ ಹಾಗೂ ಸಂದರ್ಶನಗಳೂ ಕೂಡ ಪೂರಕವಾಗುತ್ತವೆ.
ದಕ್ಷಿಣಭಾರತ ಉತ್ತರಭಾರತದುದ್ದಕ್ಕೂ ರಾಜಕೀಯ ಹಿರಿಮೆ ಗರಿಮೆಗಳನ್ನು ಮೆರೆದ ಅನೇಕ ಅರಸುಮನೆತನಗಳಲ್ಲಿ ರಜಪೂತ ಕ್ಷತ್ರಿಯ ಮರಾಠ ಘರಾಣಾವು ಒಂದು. ಬಿಜಾಪುರ ಆದಿಲ್ ಶಾಹಿಯ ಕಾಲದಲ್ಲಿ ಕರ್ನಾಟಕದ ಇತಿಹಾಸದುದ್ದಕ್ಕೂ ಈ ಘರಾಣವು ವಹಿಸಿದ ಪಾತ್ರವೆಂತಹದು ಎಂಬುದನ್ನು ಇವರ ಆಳ್ವಿಕೆಯ ವಿಭಿನ್ನ ಮುಖಗಳ ಪರಿಶೀಲನೆಯಿಂದ ಮನಗಾಣಬಹುದಾಗಿದೆ.
ಬಹಮನಿ ಸುಲ್ತಾನರ ಕಾಲದಿಂದಲೂ ಈ ಮನೆತನದವರು ರಣಭೈರವರಾಗಿ ಹೋರಾಟ ಮಾಡಿದ್ದು ಗಮನಾರ್ಹವಾಗಿದೆ. ಪೇಶ್ವೆ ಮಾಧವರಾಯನ ವಿಶ್ವಾಸಕ್ಕೆ ಪಾತ್ರನಾಗಿ ಮೂರುವರೆ ಪೋಷಾಕು ಪಡೆದು ಆಡಳಿತ ನಡೆಸಿದ್ದು ಇದೆ. ಬ್ರಿಟಿಷರ ವಿರೋಧ ಗಳಿಸಿ ಈ ಮನೆತನವು ಮುಂದೆ ಅವರ ಅನುಯಾಯಿಯಾಗಿ ಸಂಸ್ಥಾನ ಉಳಿಸಿಕೊಳ್ಳುವಲ್ಲಿ ಪ್ರಯತ್ನಿಸಿತ್ತು. ಹಲಗಲಿ ಬೇಡರ ಹೋರಾಟದಲ್ಲಿ ಬ್ರಿಟಿಷರಿಗೆ ಬಾಹ್ಯವಾಗಿ ನಿಂತಿತು. ಕೊನೆಗೆ ಘೋರ‍್ಪಡೆ ನೇತೃತ್ವದಲ್ಲಿ ಸಾವಿರಾರು ಮುಗ್ಧ ಜನರ ಗಲ್ಲಿಗೇರಿಸಲು ಸಹಾಯ ಮಾಡಿತು.
ಘೋರ‍್ಪಡೆ ಸಂಸ್ಥಾನಿಕರ ಚಾರಿತ್ರಿಕ ಹಿನ್ನೆಲೆ
ಇತಿಹಾಸ ಕಾಲದಿಂದ ಹಿಡಿದು ಏಕೀಕೃತ ಕರ್ನಾಟಕ ರೂಪಗೊಳ್ಳುವವರೆಗೆ ಜಿಲ್ಲೆಯು ನಡೆದು ಬಂದಿರುವ ದಾರಿ ಆಕರ್ಷಕವಾಗಿದ್ದು, ಕರ್ನಾಟಕದ ಸಂಸ್ಕೃತಿಗೆ ಜಿಲ್ಲೆಯ ಕೊಡುಗೆ ವಿಶಿಷ್ಟವಾಗಿದೆ. ಬಾಗಲಕೋಟೆಯೆಂಬುದು ರಾವಣನ ರಾಜ್ಯಕ್ಕೆ ಸೇರಿದ ಸಂಗೀತಕಾರರ ಊರಾಗಿತ್ತೆಂದು ತಿಳಿಯಲಾಗಿದೆ. ಹಾಗೆ ಸುಮಾರು ೧೦ನೇ ಶತಮಾನಕ್ಕೆ ಸೇರಿದ ಶಾಸನಗಳಲ್ಲಿ ವಿಜಾಪುರ ಜಿಲ್ಲೆಯು ಹಿಂದೆ ತರ್ದವಾಡಿ ೧೦೦೦ ಹಗರಟಿಗೆ ೩೦೦ ಅಣಂದೂರು ೩೦೦ ಬೆಳ್ವಲ ೩೦೦ ಮುಂತಾದ ಆಡಳಿತ ವಿಭಾಗಗಳು ನಡುವೆ ಹಂಚಿಹೋಗಿದ್ದ ಅಂಶ ವೇಧ್ಯವಾಗುತ್ತದೆ. ಸ್ವಲ್ಪ ಇತಿಹಾಸ ಪೂರ್ವಕ್ಕೆ ಹೋದರೆ ಆ ಕಾಲಕ್ಕೆ ಸೇರಿದ ಹಲವಾರು ಪ್ರಾಗೈತಿಹಾಸಿಕ ನೆಲೆಗಳು ಜಿಲ್ಲೆಯ ಶಿಲಾಯುಗ, ಮಾನವನ ವಸತಿಗೆ ಜಿಲ್ಲೆಯ ಭೌಗೋಳಿಕ ಪರಿಸರ ಪ್ರಶಸ್ತವಾಗಿದ್ದ ಅಂಶ ಗೊತ್ತಾಗುತ್ತದೆ. ಜಿಲ್ಲೆಯ ಹಲವಾರು ಸ್ಥಳಗಳಲ್ಲಿ ಇನ್ನೂ ಹೆಚ್ಚಿನ ರಾಮಾಯಣ ಮಹಾಭಾರತದ ಪೌರಾಣಿಕ ಘಟನೆಗಳೊಂದಿಗೆ ಸಂಬಂಧ ಸೂಚಿಸುವಂತಹ ಐತಿಹ್ಯಗಳಿವೆ. ಒಟ್ಟಂದದಲ್ಲಿ ಗ್ರಹಿಸುವುದಾದರೆ ಅಖಂಡ ಬಿಜಾಪುರ ಜಿಲ್ಲೆಯು ನಿಜವಾದ ಅರ್ಥದಲ್ಲಿ ನಂದ-ಮೌರ್ಯ ಶಾತವಾಹನ ಹಾಗೂ ಕದಂಬರ ಆಳ್ವಿಕೆಗೆ ಒಳಪಟ್ಟಿತ್ತೆಂಬುದು ಗಮನಾರ್ಹ.
ಆಡಳಿತವನ್ನೇ ಕೇಂದ್ರವಾಗಿ ಗುರುತಿಸುವುದಾದರೆ ನಿಜವಾದ ಅರ್ಥದಲ್ಲಿ ಆಡಳಿತ ಆರಂಭವಾಗುವುದು ಬಾದಾಮಿ ಚಾಲುಕ್ಯರೊಂದಿಗೆ. ಜಿಲ್ಲೆಯ ಇತಿಹಾಸಕ್ಕೆ ನಾಂದಿ ಹಾಡಿದ ಬಾದಾಮಿ ಚಾಲುಕ್ಯರ ಸಾಂಸ್ಕೃತಿಕ ಕೊಡುಗೆ ಅಪೂರ್ವ. ಇವರನ್ನು ಬಗ್ಗು ಬಡಿದು ಬಂದವರು ರಾಷ್ಟ್ರಕೂಟರು. ರಾಷ್ಟ್ರಕೂಟರ ಸಾಮ್ರಾಜ್ಯದ ಪ್ರಧಾನ ನಾಡುಗಳಲ್ಲಿ ಒಂದಾಗಿದ್ದ ತರ್ದವಾಡಿ ನಾಡಿನ ಅಭ್ಯುದಯಕ್ಕೆ ಇವರು ಶ್ರಮಿಸಿರುವುದನ್ನು ಶಾಸನಗಳು ಪ್ರತಿಧ್ವನಿಸುತ್ತದೆ. ಕಲ್ಯಾಣ ಚಾಲುಕ್ಯ, ಹೊಯ್ಸಳ, ಯಾದವ, ವಿಜಯನಗರ, ಆದಿಲ್‌ಶಾಹಿ ಮೊದಲಾದ ಸಾಮ್ರಾಟರ ಸಾಮಂತರ ಆಡಂಬೊಲವಾದ ಇಲ್ಲಿ ಅಸಂಖ್ಯಾತ ಶಾಸನಗಳಿಂದ ಆಡಳಿತದ ವಿವರಗಳನ್ನು ಪಡೆಯಬಹುದು.
ರಾಷ್ಟ್ರಕೂಟರನ್ನು ಬದಿಗೊತ್ತಿ ಗದ್ದುಗೆ ಏರಿದ ಕಲ್ಯಾಣ ಚಾಲುಕ್ಯರ ಮಧ್ಯಂತರದಲ್ಲಿ ಅಧಿಕಾರಕ್ಕೆ ಬಂದ ಕಳಚೂರಿಗಳು ನೀಡಿದ ಆಡಳಿತ ಗಮನಾರ್ಹವಾಗಿದೆ. ತುಂಗಭದ್ರೆಯ ದಕ್ಷಿಣಕ್ಕೆ ಹೊಯ್ಸಳರು ಉತ್ತರಕ್ಕೆ ದೇವಗಿರಿ ಯಾದವರು ಪ್ರಬಲ ರಾಜಕೀಯ ಪ್ರತಿಸ್ಪರ್ಧಿಗಳಾಗಿ ರೂಪಿತಗೊಂಡು ೧೩ನೇ ಶತಮಾನದುದ್ದಕ್ಕೂ ರಾಜಕೀಯ ಸಾರ್ವಭೌಮತ್ವಕ್ಕಾಗಿ ಪರಸ್ಪರ ಹೋರಾಟದಲ್ಲಿ ತೊಡಗಿದ್ದರು. ದೆಹಲಿ ಖಿಲ್ಜಿ ಮನೆತನದ ಅಲ್ಲಾವುದ್ದೀನ್ ಖಿಲ್ಜಿಯಿಂದ ಆರಂಭವಾದ ದಖನ್ ದಾಳಿ ಸತತವಾಗಿ ಮುಂದುವರಿದು ಮುಂದೆ ತುಘಲಕ್ ಮನೆತನದ ಮಹ್ಮದ್ ಬಿನ್ ತುಘಲಕನ ಆಳ್ವಿಕೆಯಲ್ಲಿ ದಕ್ಷಿಣದಲ್ಲಿ ಉಂಟಾದ ರಾಜಕೀಯ ಕ್ಷೋಭೆಯ ಲಾಭ ಪಡೆದು ೧೦ ವರ್ಷಗಳಲ್ಲಿ ಅಂತರದಲ್ಲಿ ವಿಜಯನಗರ ಹಾಗು ಬಹಮನಿ ಸಾಮ್ರಾಜ್ಯವು ವಿಶಾಲವಾಗಿ ಪ್ರಾಂತ ಹೊಂದಿತ್ತು. ಮುಂದೆ ಬಹಮನಿ ಸಾಮ್ರಾಜ್ಯದ ಒಳ ಜಗಳದಿಂದ ೫ ಭಾಗಗಳಾಗಿ ವಿಂಗಡಣೆ ಹೊಂದಿ ಪ್ರತ್ಯೇಕ ಬಹಮನಿ ಸಾಮ್ರಾಜ್ಯದ ಒಂದು ಅಂಗವಾಗಿ ವಿಜಾಪುರವನ್ನು ರಾಜಧಾನಿಯನ್ನಾಗಿ ಮಾಡಿಕೊಂಡು ಆಳಿದ ಆದಿಲ್‌ಶಾಹಿಗಳು ನೆರೆಯ ವಿಜಯನಗರ ಸಾಮ್ರಾಜ್ಯದೊಂದಿಗೆ ೧೫೬೫ರವರೆಗೆ ರಾಜ್ಯ ವಿಸ್ತರಣೆಗಾಗಿ ಕದನದಲ್ಲಿ ತೊಡಗಿದ್ದು, ನಂತರದಲ್ಲಿ ವಿಜಯನಗರ ಸಾಮ್ರಾಜ್ಯ ಪತನ ಹೊಂದಿತು. ಅದರಲ್ಲಿ ಘೋರ‍್ಪಡೆಯವರ ಪಾತ್ರ ಹಿರಿದಾಗಿತ್ತು.
ಮುಂದೆ ಆದಿಲ್‌ಶಾಹಿ ಆಳ್ವಿಕೆ ತನ್ನ ಬೇರುಗಳನ್ನು ಎಲ್ಲೆಡೆ ಚಾಚಿ ವಿಸ್ತಾರವಾಗಿ ಬೆಳವಣಿಗೆ ಕಂಡಿತು. ರಾಜಕೀಯವಾಗಿ ಮೊಘಲ ಮರಾಠ ಪೇಶ್ವೆ ಅಮಲ ಶುರುವಾಯಿತು. ಹೈದರ ಟಿಪ್ಪು ಯಾದವರು ಸೇರಿಕೊಂಡು ೧೩೩೪ರಿಂದ ೧೩೪೭ರಲ್ಲಿ ಬಹಮನಿ ಸಾಮ್ರಾಜ್ಯವು ಜನ್ಮ ತಾಳಿತು. ಹೀಗೆ ಅನೇಕ ಪ್ರಾದೇಶಿಕ ಚಾರಿತ್ರ‍್ಯ ಹೊಂದಿದ ಈ ಪ್ರದೇಶವು ತನ್ನದೇ ಆದ ಸಾಂಸ್ಕೃತಿಕ ಅನನ್ಯತೆಯನ್ನು ಹೊಂದಿದೆ.
ಆದಿಲ್‌ಶಾಹಿ ಮನೆತನವು ೧೪೮೯ರಲ್ಲಿ ಸ್ಥಾಪನೆ ಆಗುತ್ತದೆ. ಯುಸೂಪ್ ಆದಿಲ್ ಖಾನನು ಘೋರ‍್ಪಡೆ ಸೇನಾ ನಾಯಕನನ್ನು ಬೆಳೆಸುವುದರೊಂದಿಗೆ ಸ್ಥಳೀಯ ಆಡಳಿತಗಾರನಾಗಿ ಪ್ರವರ್ಧಮಾನಕ್ಕೆ ಬರುತ್ತಾನೆ. ಕರ್ನಾಟಕದಲ್ಲಿ ಅಷ್ಟೇ ಅಲ್ಲದೆ ಘೋರ‍್ಪಡೆ ಎಂಬ ಹೆಸರಿನಿಂದಲೇ ಮಹಾರಾಷ್ಟ್ರ ಹಾಗೂ ಆಂಧ್ರದಲ್ಲಿಯೂ ಈ ಘರಾಣಾದ ವಂಶದವರು ಆಡಳಿತ ನಡೆಸಿದ್ದೂ ಗಮನಾರ್ಹವೆನಿಸಿದೆ.
ಘೋರ‍್ಪಡೆ ಘರಾಣಾ ಮೂಲ
ಮಧ್ಯಕಾಲೀನ ಯುಗದ ಭಾರತದ ಇತಿಹಾಸದಲ್ಲಿ ರಜಪೂತರು ವಹಿಸಿದ ಪಾತ್ರ ಮಹತ್ವ ಪೂರ್ಣವಾದದು. ಹರ್ಷವರ್ಧನ ನಂತರ ಉತ್ತರಭಾರತದಲ್ಲಿ ಏಳ್ಗೆ ಹೊಂದಿದ ರಜಪೂತರು ಭಾರತದ ರಾಜಕೀಯ ಮೇಲೆ ಸಾಕಷ್ಟು ಪ್ರಭಾವ ಬೀರಿದರು. ಕ್ರಿ.ಶ. ೮ನೇ ಶತಮಾನದ ತರುವಾಯ ರಜಪೂತರು ಉತ್ತರ ಮತ್ತು ದಕ್ಷಿಣಭಾರತದಲ್ಲಿ ಹಲವು ರಾಜ್ಯಗಳನ್ನು ಸ್ಥಾಪಿಸಿ ಆಳಲು ಮೊದಲು ಮಾಡಿದರು. ಮುಸ್ಲಿಂರು ಇವರಿಂದಲೇ ಉತ್ತರಭಾರತವನ್ನು ಗೆದ್ದು ಪಡೆದುಕೊಂಡರು. ಇವುಗಳ ರಾಜಕೀಯ ಮತ್ತು ಧಾರ್ಮಿಕ ಧಾಳಿ ಆರಂಭಿಸಿದಾಗ ಹಿಂದೂ ಧರ್ಮ ಪರಂಪರೆಗಳ ನಿಷ್ಠಾವಂತ ಸೆಣಸಾಟ ರಕ್ಷಕರಾಗಿ ಹೋರಾಟ ನಡೆಸಿದರು. ಅವರೇ ರಜಪೂತ ಕ್ಷತ್ರೀಯ ಮರಾಠರು. ಅವರ ಮಹತ್ವಪೂರ್ಣ ಆಡಳಿತ ಸ್ವಾಮಿನಿಷ್ಠೆ ಮತ್ತು ಉದಾರತೆಯನ್ನು ಅವರ ಚರಿತ್ರೆಯಿಂದ ತಿಳಿಯಬಹುದಾಗಿದೆ.
ರಜಪೂತ ಮೂಲ
ರಜಪೂತರು ಮೂಲತಃ ಯಾವ ಪ್ರದೇಶದವರು ಎಂಬುದು ವಿದ್ವಾಂಸರಲ್ಲಿ ಏಕಾಭಿಪ್ರಾಯವಿಲ್ಲ. ಅವರ ಮೂಲಕ್ಕೆ ಸಂಬಂಧಿಸಿದಂತೆ ಪ್ರಮುಖವಾಗಿ ಎರಡು ವಾದಗಳು ಹುಟ್ಟಿಕೊಂಡಿವೆ. ಮೊದಲನೆಯದಾಗಿ ವಿದೇಶಿಯ ಮೂಲ ಎರಡನೇಯದು ದೇಶಿಮೂಲ.
ಮೊದಲನೆಯದಾಗಿ ‘ವಿದೇಶಿಯ ಶಕರು, ಕುಶಾನರು, ಹೂಣರು, ಭಾರತದ ಮೇಲೆ ದಾಳಿ ಮಾಡಿ, ಇಲ್ಲಿಯೇ ನೆಲೆ ನಿಂತು ಭಾರತೀಯ ಸ್ತ್ರೀಯರನ್ನು ವಿವಾಹವಾಗಿ ಸಮಾಜದಲ್ಲಿ ಬೆರೆತು ಹೋಗಿ ಸಂಸ್ಥಾನದಂತಹ ಪಾಳೆಪಟ್ಟುಗಳನ್ನು ಸ್ಥಾಪಿಸಿದರು. ಇವರನ್ನೇ ರಜಪೂತ ಅಥವಾ ಕ್ಷತ್ರೀಯರೆಂದು ಕರೆಯಲಾಗುತ್ತದೆ. (ಭಾರತದ ಇತಿಹಾಸ, ಟಿ.ಜಿ. ಚಂದ್ರಪೂಜಾರಿ, ಪು-೨೧೦)
“ರಜಪೂತರು ಮೂಲತಃ ಭಾರತೀಯರು. ಅವರು ಹೊರನಾಡಿನಿಂದ ಬಂದವರಲ್ಲ” ಎಂಬುದನ್ನು ಜಿ.ಎಸ್. ಓಝ್ಟ್, ಇತರೆ ವಿದ್ವಾಂಸರು ಗುರುತಿಸಿದ್ದಾರೆ. (ಸದರ, ೨೧೧) ಕ್ರಿ.ಶ.೧೯೦೧ರ ಜನಗಣತಿ ವರದಿ ಪ್ರಕಾರದ ರಾಜಪೂತರ ದೈಹಿಕ ಲಕ್ಷಣಗಳು ಆರ್ಯರ ದೈಹಿಕ ಲಕ್ಷಣಗಳಿಗೆ ಅನುರೂಪವಾಗಿವೆ ಎಂದು ಹೇಳಿದೆ. ಇವರು ಭಾರತೀಯರಾಗಿದ್ದರಿಂದಲೇ ಮುಸ್ಲಿಂರ ವಿರುದ್ಧ ಸುದೀರ್ಘ ಕಾಲಾವಧಿಯವರೆಗೆ ಹೋರಾಡಿದರು. ಆ ಮೂಲಕ ಅವರು ಹಿಂದೂ ಧರ್ಮವನ್ನು ರಕ್ಷಿಸಿದರು ಎಂದು ಹೇಳಲಾಗಿದೆ. ಒಂದರ್ಥದಲ್ಲಿ ಇವರು ಭಾರತೀಯರೇ ವಿನಃ ಹೊರ ನಾಡಿನವರಲ್ಲವೆಂದು ಅಭಿಪ್ರಾಯಪಡಲಾಗಿದೆ. “ಬೊಂಬಾಯಿ ಪ್ರಾಂತದಲ್ಲಿ ಒಂದು ಸಣ್ಣ ರಾಜ್ಯವಿದೆ. ಅದಕ್ಕೆ ಮರಹಾಟೆ ಎಂದು ಕರೆಯಲಾಗುತ್ತದೆ”. (ರಜಪೂತರ ಇತಿಹಾಸ ೧೯೩೭, ಪುಟ-೩೬೩.) ಇವರು ಚಿತ್ತೋಡದ ರಾಜ ಘರಾಣಾದ ವಂಶಜರೇ ಆಗಿದ್ದಾರೆ. ಇವರ ಮೂಲ ದೊರೆ ರಾಹಪನು ಶಿಶೋದಿಯ ಜಹಾಗೀರದಾರನಿ‌ದ್ದನು. ಅವರಿಂದ ಮುಂದೆ ಉದಯಿಸಿ ಬಂದವರು ಶಿಶೋದೆಯ ರಜಪೂತರು. ಕೋಶಲ ದೇಶ ಅಯೋದ್ಯೆ ಪ್ರಾಂತ್ಯದಲ್ಲಿ ರಾಜ್ಯ ಆಳುವ ವೇಳೆಗೆ ದಕ್ಷಿಣ ಪ್ರಾಂತ್ಯಕ್ಕೆ ಬಂದ ರಜಪೂತರು ಮಹಾರಾಷ್ಟ್ರದಲ್ಲಿ ಮಹಾರಾಟೆ ಎಂದು ಕರೆಸಿಕೊಳ್ಳುತ್ತಾರೆ. ಒಂದು ಅರ್ಥದಲ್ಲಿ ಮಹಾರಾಟೆಯಿಂದಲೇ ಮರಾಠಾ, ಮಹಾರಾಷ್ಟ್ರ ಎಂದು ರೂಢಿಗತವಾಗಿರಬೇಕು ಎಂಬುದು ಇತಿಹಾಸದಲ್ಲಿ ದಾಖಲಾಗಿದೆ.
ಇಂಥ ಮೂಲದಲ್ಲಿ ಬಂದ ಈ ರಾಣಾಗಳು ವಂಶಪರಂಪರಾಗತವಾಗಿ ಶೂರರಾಗಿ ಮೆರೆದರು. ಬಿಜಾಪೂರ ಆಡಳಿತದಲ್ಲಿದ್ದ ಇವರು ಅವಕಾಶ ಸಿಕ್ಕಾಗ ರಾಜಕೀಯ ಲಾಭ ಪಡೆಯಲು ಮತ್ತೊಬ್ಬರ ಆಶ್ರಯದಲ್ಲಿ ಹೋಗದೇ ತಲೆತಲಾಂತರದಿಂದ ಬಹಮನಿ ಅರಸೊತ್ತಿಗೆಯಲ್ಲಿ ಸೇವೆ ಸಲ್ಲಿಸಿದಂತೆ ಕಂಡುಬರುತ್ತಾರೆ. ಧೈರ್ಯ, ಶೌರ್ಯ, ದೇಶಭಕ್ತಿ, ನಂಬಿಕೆ, ಗೌರವ, ಉದಾರತೆ, ಸರಳತೆ ಮತ್ತು ಸತ್ಯಪ್ರಿಯತೆ ಇವರ ಸಹಜ ಗುಣಗಳಾಗಿದ್ದವು. ಇವೆಲ್ಲವುಗಳಲ್ಲಿ ಒಂದನ್ನು ಗಮನಿಸುವುದಾದರೆ ಅವರಲ್ಲಿದ್ದ ನಂಬಿಕೆ ಎಂತಹದೆಂಬುದು ದೃಢವಾಗುತ್ತದೆ. ಕ್ರಿ.ಶ. ೧೨೫೦ರ ಸುಮಾರಿಗೆ ಲಕ್ಷ್ಮಣ ಸಿಂಗ ವಂಶಜರಾದ ಸುಜನಸಿಂಗನು ೧೩ ವರ್ಷದವನಾಗಿದ್ದನು. ಚಿತ್ತೋಡ ದೊರೆತನಕ್ಕೆ ಸುಜನ ಸಿಂಗನೇ ಅಧಿಕಾರಸ್ಥನಾಗಬೇಕಿತ್ತು. ಮುಸ್ಲಿಂ ದಾಳಿಯಿಂದ ತತ್ತರಿಸಿದ ದೇವಾಡದ ರಾಣಾರು ಒಂದೆಡೆಗೆ ತಮ್ಮ ರಕ್ಷಣೆ ಜೊತೆಗೆ ಅರಸೊತ್ತಿಗೆ ಉಳಿಸಿಕೊಳ್ಳಲು ಹೋರಾಟಕ್ಕೆ ಹೋಗಿದ್ದರು. ಮರಳಿ ಬಂದಾಗ ರಾಣಾ ಹಮ್ಮಿರನಿಗೆ ಪಟ್ಟಾಧಿಕಾರ ನಡೆದುಹೋಗಿತ್ತು. ರಾಣಾ ಹಮ್ಮಿರ ಅವರ ಅಕ್ಕನ ಮಗನಾಗಿದ್ದನು. ಅದನ್ನು ವಿರೋಧಿಸಿದ ಸುಜನಸಿಂಗನ ಇಡೀ ಕುಟುಂಬದ ಬಂಧುಗಳು ಮೇವಾಡವನ್ನು ತ್ಯಜಿಸಿದರು. ಹಮ್ಮೀರನಿಗೆ ಒಂದು ಮಾತು ಹೇಳಿದರು. ರಜಪೂತ ಕ್ಷತ್ರೀಯ ವಂಶದ ರಕ್ತ ತಿಲಕ ನೀನು. ನಿನ್ನ ವಂಶಜರು ಸುಖದಿಂದ ಸಾವಿರಾರು ವರ್ಷ ಆಳಿರಿ. ನೂರಾರು ವರ್ಷ ಬಾಳಿರಿ ಎಂದು ಹಣೆಗೆ ರಕ್ತ ತಿಲಕವನ್ನು ಇಟ್ಟರು. ಈ ಅಂಶವನ್ನು ಗಮನಿಸಿದಾಗ ಅವರಲ್ಲಿದ್ದ ದೇಶಪ್ರೇಮ ನಂಬಿಕೆ ಎಂಥದ್ದು ಎಂಬುದು ದೃಢವಾಗುತ್ತದೆ.
೧೩೦೩ರಲ್ಲಿ ಅಲ್ಲಾವುದ್ದೀನ್ ಮೇವಾಡದ ಮೇಲೆ ದಾಳಿ ಮಾಡಿದನು. ಮೇವಾಡದ ರಾಜಧಾನಿಯಾಗಿದ್ದ ಚಿತ್ತೋರ (ಚಿತ್ತೋಡ) ವಶಪಡಿಸಿಕೊಂಡನು. ಅಲ್ಲಾವುದ್ದೀನನ ಸಾವಿನ ನಂತರ ರಾಣಾ ಹಮ್ಮೀರನ ನೇತೃತ್ವದಲ್ಲಿ ಚಿತ್ತೊರನ್ನು ವಶಪಡಿಸಿಕೊಂಡು ಪುನಃ ಚಿತ್ತೊರನ್ನು ತಮ್ಮ ರಾಜಧಾನಿಯಾಗಿ ಮಾಡಿಕೊಂಡರು. ಆಗ ಈ ವಂಶಜರೇ ಕೈಲಾದ ಸಹಾಯ ನೀಡಿದರು. ಇದರಿಂದ ಅವರಲ್ಲಿರುವ ಸ್ವಾಭಿಮಾನ ಮೆಚ್ಚುವಂತದ್ದು ಎಂಬುದನ್ನು ಮೇಲೆ ಉಲ್ಲೇಖಿಸಿದ ಅಂಶದಿಂದ ಮನಗಾಣಬಹುದು.
ರಾಣಾ
‘ರಾಣಾ’ ಎಂಬುದು ಅನ್ಯದೇಶಿಯ ಶಬ್ಧ ಇದನ್ನು ಕನ್ನಡ ನಿಘಂಟಿನಲ್ಲಿ ಉಲ್ಲೇಖಿಸಲಾಗಿದೆ. ರಾಣಾ ಎಂಬುದು ರಜಪೂತ ಅರಸರ ಬಿರುದು ಎಂದು ಉಲ್ಲೇಖ ಇದೆ. ರಾಣಾ ಎಂದರೆ ‘ದೊರೆ’ ಎಂದು ‘ಪ್ರಮುಖ’ ಎಂದು ಉಲ್ಲೇಖವಿದೆ. ರಾಣಾ ಇದು ನಾಮಪದವಾಗಿದೆ. ರಜಪೂತರಲ್ಲಿ ಬಹುಪಾಲು ತಮ್ಮ ಹೆಸರಿನ ಪೂರ್ವ ಪದವು ರಾಣಾ ಆಗಿದ್ದು, ನಂತರದಲ್ಲಿ ಅವರ ನಿರ್ದಿಷ್ಟ ಹೆಸರನ್ನು ಸೂಚಿಸುತ್ತಾರೆ. ಇದರಿಂದ ಅವರ ಪೂರ್ಣ ಹೆಸರು ರಾಣಾ ಸೇರಿಯೇ ಉಲ್ಲೇಖಿಸಲ್ಪಡುತ್ತದೆ. ರಾಣಾ ಎಂಬುದು ನಿರ್ದಿಷ್ಟ ಪದವಾಗಿಯೇ ಇರುತ್ತದೆ. ಇನ್ನೊಂದು ಅರ್ಥದಲ್ಲಿ ಅದು ಕ್ರಿಯಾ ವಿಶೇಷಣವೆಂಬಂತೆ ನಾಮ ವಿಶೇಷಣವೆಂಬಂತೆ ಬಳಕೆಯಾಗುತ್ತದೆ.
ಮಧ್ಯಕಾಲೀನ ಭಾರತದ ರಜಪೂತ ರಾಜವರ್ಗದವರು ರಾಜ ಪರಿವಾರದವರು ಮತ್ತು ಪ್ರಮುಖ ವ್ಯಕ್ತಿಗಳ ಹೆಸರಿನ ಮುಂದೆ ರಾಣಾ ಸೇರಿರುವುದರಿಂದ ಅದಕ್ಕೊಂದು ಅರ್ಥ ಪ್ರಾಪ್ತವಾಗಿದೆ. ರಾಣಾ ಎಂದರೆ ಪ್ರಮುಖ ಮುಖ್ಯಸ್ಥ, ರಾಜ, ಎಂಬಿತ್ಯಾದಿಯಾಗಿ ಅರ್ಥೈಸಬಹುದಾಗಿದೆ. ಇವೆಲ್ಲವುಗಳ ಒಂದರ್ಥವೇ ರಾಜಪರಿವಾರದ ಎತ್ತರದ ವ್ಯಕ್ತಿ, ಗೌರವಪೂರ್ವಕ ವ್ಯಕ್ತಿ ಎಂಬುದು ಸ್ಪಷ್ಟವಾಗುತ್ತದೆ.
ರಾಜನಾದ ಮೇಲೆ ಮಹಾರಾಣ ಎಂದು ಕರೆಯುವುದು ಅವರ ಇತಿಹಾಸದಿಂದ ತಿಳಿದುಬರುತ್ತದೆ. ಮುಧೋಳ ಘರಾಣೇದ ಮೂಲಪುರುಷರು ಮೇವಾಡದಿಂದ ದೆಹಲಿ ಕಡೆಗೆ ವಲಸೆ ಬಂದು ಜಹಗೀರ ಪಡೆದು ತಮ್ಮ ಶಕ್ತಿ ಸಾಮರ್ಥ್ಯಗಳೊಂದಿಗೆ ಯುದ್ಧದಲ್ಲಿ ರಾಜನಿಗೆ ಸೈನಿಕ ಸೇವೆ ಸಲ್ಲಿಸಿ ನಿಕಟ ಬಾಂದವ್ಯವನ್ನು ಹೊಂದಿದ್ದರು. ರಾಜನ ರಕ್ಷಣೆಗಾಗಿ ಪ್ರಾಣಾರ್ಪಣೆ ಮಾಡಲು ಇವರು ತಯಾರಿದ್ದರು ಎಂಬುದಕ್ಕೆ ಅವರ ಅನೇಕ ಹೋರಾಟಗಳು ಸಾಕ್ಷಿಯಾಗಿವೆ. ಸುಮಾರು ೮ ತಲೆಮಾರುಗಳವರೆಗೆ ರಾಣಾ ಎಂಬ ಗುಣವಾಚಕದೊಂದಿಗೆ ಮಧ್ಯಕಾಲೀನ ಅವಧಿಯಿಂದ ಗುಲಬರ್ಗಾ ಬಹಮನಿ ಸುಲ್ತಾನರವರೆಗೆ ನಡೆದುಕೊಂಡು ಬಂದದ್ದು ಅವರ ವಂಶಾವಳಿಯಿಂದ ತಿಳಿದುಬರುತ್ತದೆ.
ಘೋರ‍್ಪಡೆ ಘರಾಣಾದ ಪೂರ್ವಾರ್ಧ ಚರಿತ್ರೆ
ದಕ್ಷಿಣ ಭಾರತದಲ್ಲಿ ವೀರವೃತ್ತಿಯಿಂದ ಮೆರೆಯುತ್ತಿರುವ ರಜಪೂತರು ನಿಷ್ಠೆ ಮತ್ತು ಪ್ರಾಮಾಣಿಕತೆಗೆ ಹೆಸರಾದವರು. ಅವರ ದೇಶಭಕ್ತಿ, ಉದಾರತೆ ಮತ್ತು ನಂಬಿಕೆ ಮೆಚ್ಚುವಂತಹದು. ಈ ಪರಂಪರೆಯಿಂದಲೇ ವಲಸೆ ಬಂದ ರಜಪೂತ ಘರಾಣೆಯು ದೆಹಲಿಯಲ್ಲಿ ಸುಜನಸಿಂಗನಿಂದ ಪ್ರಾರಂಭವಾಗುತ್ತದೆ. ಈತನು ಸುಮಾರು ೬೫ ವರ್ಷ ಬದುಕಿದನು ಸುಜನಸಿಂಗ. ೧೩೩೪ರಲ್ಲಿ ದೌಲತಾಬಾದ ಕಡೆಗೆ ಆಗಮಿಸಿದನು. ೪೪ ವರ್ಷದವನಿದ್ದಾಗ ತನ್ನ ಹೆಂಡಿರು ಮಕ್ಕಳೊಂದಿಗೆ ದೌಲತಾಬಾದಕ್ಕೆ ಬಂದಾಗ ಯಾದವರು ಅಲ್ಲಿ ಆಳುತ್ತಿದ್ದರು. ಆಗಲೇ ರಾಜಕೀಯದ ಅನೇಕ ಘಟನೆಗಳನ್ನು ಅರಿತು ಅದಕ್ಕೆ ತಕ್ಕಂತೆ ತನ್ನ ಬಾಹುಬಂದರನ್ನು ಹೊಂದಿಸಿಕೊಳ್ಳುವ ಪ್ರಯತ್ನದಲ್ಲಿದ್ದನು. ದಿಲೀಪ್‌ಸಿಂಗ್ ಬಹಮನಿ ಸ್ಥಾಪನೆ ವೇಳೆಗೆ ಆದಾಯಕರ ಸಂಗ್ರಹದ ಕೆಲಸಕ್ಕೆ ಸೇರಿಸಿಕೊಂಡನು ತಾನು. ೧೩೪೭ರ ಬಂಡಾಯದ ವೇಳೆಗೆ ಸೈನ್ಯದಲ್ಲಿ ಸೇರಿಕೊಂಡು ದಕ್ಷಿಣ ಭಾಗದಲ್ಲಿ ಸೇವೆ ಪ್ರಾರಂಭಿಸಿದನು. ಹಸನಗಂಗೂ ಸಿಂಹಾಸನದ ಮೇಲೆ ಕೂತ ನಂತರ ‘ವಿಜಾಪುರ ಜುಮ್ಮಾ ಮಸೀದಿ ರಾಜಾರೋಹಣ ಪ್ರಸಂಗದಲ್ಲಿ ಹಸನ ಗಂಗು ತನ್ನ ಸಹಾಯಕರಿಗೆ ಸೇವಕರಿಗೆ ಮರೆಯದೆ ಎಲ್ಲರಿಗೂ ಮುಕ್ತ ಹಸ್ತದಿಂದ ಯೋಗ್ಯತೆಗೆ ತಕ್ಕಂತೆ ಗೌರವಿಸಿದ’ನೆಂದು ಘೋರ‍್ಪಡೆ ಘರಾಣಾಚೆ ಇತಿಹಾಸದಲ್ಲಿ ಉಲ್ಲೇಖಿಸಲಾಗಿದೆ.
ಈ ಗೌರವ ಸ್ವೀಕರಿಸಿದ ಸುಜನಸಿಂಗ ಮತ್ತು ದಿಲೀಪಸಿಂಗರು ಮರಳಿ ದೇವಗಿರಿಗೆ ಹೋಗಿ ಪರಾಕ್ರಮಣ ತೋರಿದಾಗ ದೇವಗಿರಿ ಸುತ್ತಮುತ್ತ ಮೊರಬ ಪ್ರಾಂತ್ಯದಲ್ಲಿ ೧೦ ಹಳ್ಳಿ ಮತ್ತು ಇತರೆ ಪ್ರದೇಶಗಳನ್ನು ಜಾಹಾಗೀರಿ ಪಡೆದು ಸರದಾರ ಎಂಬ ಹುದ್ದೆ ದೊರಕಿಸಿಕೊಂಡರು. ಹಾಗೆ ಸೈಪುದ್ದೀನ್ ಘೋರಿ ಇವರನ್ನು ಪ್ರಧಾನರನ್ನಾಗಿ ಮಾಡಿದನು. ಈ ಅವಕಾಶದಿಂದಲೇ ಇವರು ಶೂರತ್ವ ಬೆಳೆಸಿಕೊಳ್ಳಲು ಆವರಣ ಸಿಕ್ಕೆತೆನ್ನಬಹುದು. ೧೩೫೧ರಲ್ಲಿ ಕರ್ನಾಟಕ ಪರಾಕ್ರಮಣದಲ್ಲಿ ಭಾಗವಹಿಸುವಿಕೆ ಜೊತೆಗೆ ರಾಣಾ ದಿಲೀಪ ಸಿಂಗನಿಗೆ ೬೦೦೦ ಸೈನಿಕರ ಮುಖ್ಯಸ್ಥನನ್ನಾಗಿಸಿ ಖಾಸ ಸರದಾರನನ್ನಾಗಿ ನೇಮಿಸಲಾಯಿತು. ೧೩೬೦ರ ಸುಮಾರಿಗೆ ತೆಲಂಗಾಣದ ಮೇಲೆ ದಾಳಿ ಮಾಡಿದಾಗ ದಿಲೀಪಸಿಂಗ ಕಡೆಗೆ ೨೦೦೦ ಕುದರೆ ಸೈನ್ಯ ಸಿಬ್ಬಂದಿ ಇತ್ತು. ಇದರಿಂದ ಪರಾಕ್ರಮಣದಲ್ಲಿ ದ್ರವ್ಯ ಆಯಿತು. ಇದರಿಂದ ತನ್ನ ಮತ್ತು ಬಂಧುಗಳ ಬದುಕಿಗೆ ಬೇಕಾದುದು ಸಿಕ್ಕಿದ್ದರಿಂದ ಮತ್ತಷ್ಟು ಖುಷಿಯಿಂದ ಸೇವೆಸಲ್ಲಿಸಿದ್ದು ತಿಳಿದು ಬರುತ್ತದೆ.
ಸಿದ್ದಾಜಿ ವ. ಭೈರವಜಿ ಉರ್ಪ ಬೋಸಾಜಿ
ದಿಲೀಪ ಸಿಂಗನ ನಂತರ ಈ ವಂಶದಲ್ಲಿ ಕಂಡುಬರುವವರು. ರಾಣಾ ಸಿದ್ದಾಜಿ ಹಾಗೂ ಭೈರವಜಿಯವರು. ದಿಲೀಪ ಸಿಂಗನು ಹಿಜರಿ ೨೬೬ (೧೩೬೫)ರಲ್ಲಿ ಮರಣಹೊಂದಿದನು. ಒಟ್ಟು ಅವನ ಸೇವೆಯ ೧೩ ವರ್ಷ ಉತ್ತಮ ಆಡಳಿತ ಹಾಗೂ ಸ್ವಾಮಿ ನಿಷ್ಠೆಯ ದಿನಗಳಾಗಿದ್ದವು. ಇವನ ನಂತರ ಇವನ ಮಗನಾದ ಸಿದ್ದೂಜಿ ಕೂಡ ಬಹಮನಿ ರಾಜ್ಯದಲ್ಲಿ ಸೇನಾ ನಾಯಕನಾಗಿದ್ದನು. ಮಹ್ಮದಶಾಹನು ತೀರಿದ ಮೇಲೆ ಅವನನ್ನು ಒಂದು ಭಾಗದ ಕಡೆಗೆ ನೇಮಿಸಿ ಅಲ್ಲಿನ ಉಸ್ತುವಾರಿ ಜೊತೆಗೆ ರಾಜಕೀಯದಲ್ಲಿ ಹೊಸ ಹೊಸ ವಿಚಾರಗಳಿಗೆ ಅವನಿಗೆ ಅವಕಾಶ ಕಲ್ಪಿಸಿಕೊಟ್ಟರು.
೧೩೭೭ರಲ್ಲಿ ಮುಜಾಹೀದ ಶಾಹನ ಕಾಲದ ಕೀರ್ತಿಯಲ್ಲಿ ಸಿದ್ದಾಜಿ ಕಡೆಗೆ ಖಾಸ ಕಿಲ್ಲೆದಲ್ಲಿ ಬಹುದೊಡ್ಡ ಜಾಗ ಇತ್ತು. ಅಂದರೆ ಇಡೀ ಕಿಲ್ಲೆಯ ಠಾಣೇದಾರನಾಗಿ ಮುಖ್ಯಸ್ಥನಾಗಿ. ಸಾವಿರ ಕುದುರೆಗಳ ಸರದಾರನಾದನು. ಮುಂದಿನ ರಾಜಕಾಂತ್ರಿ ವೇಳೆಯಲ್ಲಿ ರಾಜಧಾನಿ ಸಂರಕ್ಷಣೆ ಕೆಲಸವು ಸಿದ್ದಾಜಿ ಮತ್ತು ಭೈರವಜಿ ಕಡೆಗೆ ಇತ್ತು. ಅದು ೧೩೭೮ರಲ್ಲಿ ನಂತರದ ೧೩೯೬ರಲ್ಲಿ (ಮರತೂರ ಯುದ್ಧ ಹಾಗೂ ರಾಯಭಾಗದಲ್ಲಿ ಮು.ಘ.ಇತಿಹಾಸ, ಬಖರ ಪುಟ-೭) ಯುದ್ಧ ಮಾಡಿದ್ದರಿಂದ (‘ಟಾನೇದಾರ ಆಫ್ ಸಾಗರ ಕೋರ್ಟ್‌’) ಸಾಗರ ಕೋಟೆಯ ಮುಖ್ಯಸ್ಥನನ್ನಾಗಿಸಿದ್ದು ಅರಮನೆಯಲ್ಲಿ ಬರೆದಿಟ್ಟ ದಾಖಲೆ ಹಾಗೂ ಫರ್ಮಾನದಿಂದ ತಿಳಿದುಬರುತ್ತದೆ. ಅದಕ್ಕೆ ಪೂರಕವಾಗಿರುವಂತೆ ಸಾಗರ ಕಿಲ್ಲೇದಲ್ಲಿ ಮಹ್ಮದನ ಶಾಜೀದ ಹಾಗೂ ದಾವುದ್ದೀನ್ ಎಂಬ ಮಕ್ಕಳಿದ್ದರೆಂದು ಅದರ ರಕ್ಷಣೆಗೋಸ್ಕರ ಸಿದ್ದೋಜಿಗೆ ಸಾಗರ ಕಿಲ್ಲೆ ಠಾಣೇದಾರರನ್ನಾಗಿಸಿದ್ದು, ಮತ್ತೊಂದು ಅಂಶವಾಗಿದೆ. ಹಾಗೆ ಬಹುದೊಡ್ಡ ಜವಾಬ್ದಾರಿಯು ಅವರ ವಿಶ್ವಾಸ ಹಾಗೂ ನಿಷ್ಠೆಗೆ ನೀಡಿದ್ದೆದು ಗುರುತಿಸಬಹುದಾಗಿದೆ. ಇಸ್ವಿಸ್‌ನ್‌ ೧೩೯೭ರಲ್ಲಿ ನಡೆದ ಮರತೂರ ಯುದ್ಧದಲ್ಲಿ ಭಯಂಕರ ಹೋರಾಟ ನಡೆಯಿತು. ಸಿದ್ದೋಜಿಗೆ ಪೆಟ್ಟು ಬಿದ್ದಿದ್ದರಿಂದ ಅಲ್ಲಿಯೇ ಮರಣವಪ್ಪಿದನು. ಹಿಜರಿ ೭೮೯ರಂದು ಒಟ್ಟು ಸೇವೆ ೩೧ ವರ್ಷ ಎಂದು ಹೇಳಬಹುದು.
ಭೈರವ ಸಿಂಗ
ಸಿದ್ದೋಜಿ ಮತ್ತು ಭೈರವಸಿಂಗನು ಜೊತೆಯಾಗಿಯೇ ಯುದ್ಧ ಮಾಡುತ್ತಿದ್ದರು. ಭೈರವಸಿಂಗನು ತನ್ನ ದೊರೆ ಪಿರೋಜಶಹನಿಗೆ ಸಹಾಯ ಮಾಡುವುದು ತನ್ನ ಕರ್ತವ್ಯವಾದರೂ ಗಂಡಾಂತರದಿಂದ ಪಾರು ಮಾಡಿದ್ದರಿಂದ ಮತ್ತು ಬಾದಶಾಹಿ ಪಟ್ಟ ಉಳಿಯುವಂತೆ ಪ್ರಯತ್ನಿಸಿದ್ದು, ಜೀವದ ಹಂಗು ತೊರೆದು ಹೋರಾಡಿದ್ದು ಅತ್ಯಮೂಲ್ಯವಾಗಿದೆ. ಇದಕ್ಕಾಗಿಯೇ ಪಿರೋಜಶಾಹನು ಸ್ವತಃ ರಾಯಭಾಗದ ಪೈಕಿ ೮೪ ಹಳ್ಳಿಯೊಂದಿಗೆ ಮುಧೋಳ ಜಹಾಗೀರ ಪಡೆದನು. (ಫರ್ಮಾನ ಸಂಖ್ಯೆ-೩, ಪುಟ-೬,೭) ಭೈರವ ಸಿಂಗನು ಕೇವಲ ಒಬ್ಬ ಸೇನಾ ನಾಯಕನಾಗಿರದೇ ತನ್ನ ಮಕ್ಕಳಿಗೆ ಆಗಾಗ ಯುದ್ಧದ ಸನ್ನಿವೇಶ ಅರಿಯಲು ತನ್ನ ಜೊತೆಗೆ ಕರೆದುಕೊಂಡು ಹೋಗುತ್ತಿದ್ದನು. ತರಬೇತು ನೀಡುತ್ತಿದ್ದನು. ಅವರಾದರೂ ಕೂಡ ನಿಪುಣರಾಗಿ ಯುದ್ಧ ಮಾಡಿದ್ದು ಇದೆ.
ಕರ್ಣಸಿಂಗ ಮತ್ತು ದೇವರಾಜ
ಭೈರವಸಿಂಗನ ಎರಡು ಮಕ್ಕಳೆಂದರೆ ಕರ್ಣಸಿಂಗ ಮತ್ತು ದೇವರಾಜ ಆಗಿದ್ದಾರೆ. ಇವರು ಕೂಡ ತಂದೆಯಿಂದಲೇ ಹೋರಾಟದ ಅನುಭವ ಪಡೆದವರು. ೧೪೦೭ರಲ್ಲಿ ರಾಯಭಾಗದಲ್ಲಿ ಮತ್ತೆ ಹೋರಾಟ ಪ್ರಾರಂಭವಾಯಿತು. ಆಗ ಭೈರಸಿಂಗನು ತನ್ನ ಮಕ್ಕಳನ್ನು ಕಳಿಸಿದ್ದನು. ಅಲ್ಲಿನ ರಾಯಭಾಗದ ಕೆಲವು ಸುಭಾದ ಅಧಿಕಾರವನ್ನು ನೀಡಿದ್ದರಿಂದ ರಾಯಭಾಗಕರ ಅವರ ಜೊತೆ ಶಾಂತಿ ಒಪ್ಪಂದಗಳು ಏರ್ಪಟ್ಟ ಬಗ್ಗೆ ತಿಳಿದುಬರುವುದಿಲ್ಲ. ಆದರೆ ಹಿಜರಿ ೮೧೫ರಲ್ಲಿ ಯುದ್ಧ ನಡೆದ ಬಗ್ಗೆ ಸ್ಪಷ್ಟತೆ ಇಲ್ಲ. ಆದರೆ ಆಗಲೇ ಕರ್ಣಸಿಂಗ ಮರಣ ಹೊಂದಿದನೆಂದು ಉಲ್ಲೇಖಿಸಿದ್ದು ಕಂಡುಬರುತ್ತದೆ.
೧೪೨೨ರ ವೇಳೆಗೆ ದೇವರಾಜ ಮತ್ತು ಹಸನ್‌ಬಸರಿ ಜೊತೆಯಾಗಿದ್ದುಕ್ಕೊಂಡು ಅಹಮ್ಮದ್ ಖಾನ್‌ಗೆ ಸುಲ್ತಾನನಿಗೆ ಸೇವೆ ಸಲ್ಲಿಸುವುದು ಅವಶ್ಯವೆಂದು ತಿಳಿದು ಯುದ್ಧಗಳಲ್ಲಿ ಶ್ರಮವಹಿಸಿ ಶಕ್ತಿ ಪ್ರಯೋಗಿಸಿದರು. ಬಾದ್‌ಶಾಹಿ ಉಳಿಯುವಂತೆ ಮಾಡಿದ್ದು ಇವರ ಶ್ರೇಷ್ಠತೆಯನ್ನು ತೋರಿಸಿತು. ಹೀಗೆ ಪ್ರಾರಂಭದಿಂದಲೇ ಇಡೀ ಕುಟುಂಬವು ಶೌರ್ಯ ಸಾಹಸವನ್ನು ಪ್ರಾಣದ ಭಯವಿಲ್ಲದೆ ಮುಡುಪಾಗಿಟ್ಟಿದ್ದು, ಮೆಚ್ಚುವಂತಹದ್ದು. ತಮಗೆ ದೊರೆತ ಜಾಹಗೀರಿಕೆಗೆ ಒಳಗಾಗದೇ ತಕ್ಕಮಟ್ಟಿಗೆ ಅದನ್ನು ಬಳಸಿಕೊಂಡು ವಂಶ ಬೆಳೆಸಿದ್ದು, ನಿಸ್ವಾರ್ಥ ಸೇವೆಗೆ ಕಂಕಣಬದ್ಧರಾಗಿದ್ದು ಇವರ ಹಲವು ಮುಖಗಳಿಂದ ಕಾಣಬಹುದು. ಮುಂದೆ ರಾಜಕೀಯ ಬದಲಾವಣೆಗಳಿಂದ ಮತ್ತೆ ಉತ್ತರಾರ್ಧದಲ್ಲಿ ಕಾಣಬರುತ್ತಾರೆ.
ಘೋರ‍್ಪಡೆ (ಅರಸೊತ್ತಿಗೆ) ಘರಾಣಾವೆಂದೆ ಮುಂದೆ ಬರುವ ಅವರ ಚಾರಿತ್ರಿಕತೆಯಲ್ಲಿ ಸಂಪೂರ್ಣವಾಗಿ ೧೧೪೮ರಿಂದ ಬ್ರಿಟಿಷ್ ಆಗಮನದವರೆಗೆ ನಂತರದ ಸಂಸ್ಥಾನಗಳ ವಿಲಿನೀಕರಣದವರೆಗೂ ಇವರ ಇತಿಹಾಸದ ಎಳೆಗಳನ್ನು ಇಲ್ಲಿ ಕಟ್ಟಿಕೊಡಲಾಗಿದೆ.
ಘೋರ‍್ಪಡೆ ಘರಾಣಾದ ಉತ್ತರಾರ್ಧ ಚರಿತ್ರೆ
ಉತ್ತರಾರ್ಧವೆಂದರೆ ಆದಿಲ್‌ಶಾಹಿಗಳ ಆಡಳಿತದಿಂದ ಹಿಡಿದು ಅಂತ್ಯದವರೆಗಿನ ಇತಿಹಾಸ. ಯುಸೂಫ್ ಆದಿಲ್‌ಖಾನನು ಬಹಮನಿ ಸಾಮ್ರಾಜ್ಯದಲ್ಲಿ ಒಬ್ಬ ತುರುಕಿ ವಂಶಿ ನೌಕರನಾಗಿದ್ದ. ಈತನು ದಾಡಸಿ ಧೈರ್ಯವಂತ ಸ್ವತಂತ್ರ ರಾಜ್ಯದ ಆದಿಲ್‌ಶಾಹಿ ವಂಶವನ್ನು ಬೆಳೆಸಿದ ಮೂಲಪುರುಷನಾಗಿದ್ದಾನೆ. ಇಲ್ಲಿ ಆಶ್ರಯ ಪಡೆದುಕೊಂಡ ಘೋರ‍್ಪಡೆ ವಂಶಜನು ವರಾಡಕ್ಕೆ ಹೋಗುವ ಪ್ರಸಂಗ ಹಾಗೂ ‘ಕಾಮಾಲಕಾ ದರ್ಬಾರಿ’ (ದರ್ಬಾರ ಹಾದಿಯಲ್ಲಿ) ಕೆಲಸದ ಮೇಲೆ ನೇಮಕವಾದ ಘೋರ‍್ಪಡೆಗೆ ಜವಾಬ್ದಾರಿ ಕೆಲಸ ವಹಿಸಿದರು. ಅಲ್ಲಿನ ರಾಜಕೀಯ ವಾತಾವರಣದೊಂದಿಗೆ ಬೆರೆತು ಇವರ ಮೂಲಪುರುಷರು ತಮ್ಮ ಪರಾಕ್ರಮ ತೋರಿಸಿದಂತೆ ೧೦೦ ವರ್ಷಗಳ ಸೇವೆಯನ್ನು ಖಾಯಂ ಮಾಡಲು ಸತತ ಪ್ರಯತ್ನ ಮಾಡಿದ್ದು ಮೆಚ್ಚುವಂತಹದ್ದು.
ಘೋರ‍್ಪೊಡೆಗಳು ಸ್ವತಂತ್ರ ಸಂಸ್ಥಾನಿಕರಾಗಿ ಬೆಳೆದದ್ದು ಆದಿಲ್‌ಶಾಹಿಯಿಂದ. ಮತ್ತೊಂದು ಅಂಶವೆಂದರೆ ಸರದಾರ ಮಕ್ಕಳು ಚತುರರಾಗಿದ್ದರು. ತಂದೆಯ ಕೈ ಕೆಳಗೆ ಪಳಗಿದ್ದರು. ಭೀಮಸಿಂಗನಿಂದ ಹಿಡಿದು ಚೋಳರಾಜನ (ಆರು ತಲೆಮಾರುಗಳ) ವರೆಗೆ ಖಡ್ಗ ಹಿಡಿದು ಹೋರಾಡಿದರು. ಇದು ಅಲ್ಲದೆ ಈ ಮನೆತನದ ಮತ್ತೊಂದು ವಿಶೇಷತೆ ‘ಖುರ್ನಿಸಾತ’ (ಸಲಾಮ) ಪದ್ಧತಿಯನ್ನು ಬೇರೊಂದು ರೀತಿಯಲ್ಲಿ ತಂದಿದ್ದು. ಘೋರ‍್ಪಡೆಯವರು ಜೀವದ ಹಂಗು ತೊರೆದು ಹೋರಾಡಿದ್ದ ಪ್ರತೀಕವಾಗಿ ರಕ್ಷಣಾ ಕಿರು ಚಾಕುವನ್ನು ಅವರಿಗೆ ನೀಡಿದ್ದು ಇದೆ. ಎರಡನೆಯದಾಗಿ ಅರಮನೆಗೆ ಆಗಮಿಸಿದಾಗ ಸಲಾಮ ಪದ್ಧತಿ (ಬಾಗಿ ನಮಿಸುವ)ದನ್ನು ಕಡಿಮೆ ಮಾಡಿ ಕಿರು ಚಾಕು (ಭರ್ಚಿ) ಹಣೆಗೆ ಹಚ್ಚಿಕೊಂಡರೆ ಅದೇ ಗೌರವವೆಂದು ಸಲಾಮ ಮಾಫ್ ಮಾಡಿದ್ದು ವಿಶೇಷವಾಗಿದೆ. ಬಹುತೇಕ ಈ ಪದ್ಧತಿ ತಾಳೀಕೋಟೆ ಕದನದ ನಂತರ ಆರಂಭವಾಗುತ್ತದೆ.
ಭೀಮಸಿಂಗ ಮತ್ತು ಖೇಲೂಜಿ
ಭೀಮಸಿಂಗನು ಇಸ್ವಿಸನ್ ೧೪೪೩ರಿಂದ ೧೪೮೯ರವರೆಗೆ ಬಲಶಾಲಿಯಾಗಿ ವೀರ ಶೂರನಾಗಿ ೪೬ ವರ್ಷಗಳವರೆಗೆ ಸೇನಾ ನಾಯಕನಾಗಿ ಹೋರಾಡಿದನು. ೧೪೭೧ ರಿಂದ ೧೫೧೪ರವರೆಗೆ ಪ್ರಥಮ ಯುದ್ಧದ ಶೂರತನದ ಅನಾವರಣ ಆದದ್ದು ದೌಲತಾಬಾದ, ರಾಂಚಿ, ಬೆಳೆಗಾಂವಿ, ರಾಯಪ್ರತಾಪಗಡಗಳ ಯುದ್ಧದಲ್ಲಿ. ೧೪೭೯ರಲ್ಲಿ ರಾಜನರಸಿಂಹ ಕರ್ನಾಟಕದಲ್ಲಿರುವ ಜಮೀನುದಾರರ ಮೇಲೆ ಸೈನ್ಯ ತೆಗೆದುಕೊಂಡು ಹೊರಟಾಗ ಯುಸೂಫಖಾನನೊಂದಿಗೆ ಭೀಮಸಿಂಗನಿದ್ದು ಜಮೀನುದಾರರನ್ನು ವಹಿಸಿಕೊಂಡಿದ್ದು, ಅವರಿಂದ ತೆರಿಗೆ ವಸೂಲಿ, ಜೊತೆಗೆ ವಿಶ್ವಾಸ ಗಳಿಸಿಕೊಳ್ಳುವಲ್ಲಿ ಮಾಡಿದ ಪ್ರಯತ್ನ ಗಮನಾರ್ಹವಾದುದು.
ಎರಡನೆಯದಾಗಿ ಭೀಮಸಿಂಗನು ಬಹಮನಿ ಸುಲ್ತಾನರ ಜೊತೆಗೆ ೧೪೮೦ರಲ್ಲಿ ರಾಂಚಿ ಕಡೆಗೆ ಹೋಗಿ ಶೂರತನ ಮತ್ತೆ ಪ್ರದರ್ಶಿಸಿದನು. ೧೪೮೦ರಲ್ಲಿ ಮಹ್ಮದ್ ಶಾಹಾ (ಬಹಮನಿ) ಅವರಿಗೆ ಅಭಿನಂದಾರ್ಹವಾಗಿ ಯುಸೂಫನೊಂದಿಗೆ ಕೊಂಕಣ, ಭೀಮಗಡೆಗೆ ಹೋದನು. ಆಗ ಲೂಟಿ ಪ್ರಸಂಗದಲ್ಲಿ ಯೂಸೂಫನಿಗೆ ಜೀವಕ್ಕೆ ಜೀವಕೊಟ್ಟು ೩ ಜನರನ್ನು ರಕ್ಷಿಸಿದನು. ಆದರೆ ತನ್ನ ಜೀವವನ್ನು ಕಳೆದುಕೊಂಡನು. ಇದನ್ನು ಮನಗಂಡ ಯುಸೂಫ ಅವನ ವಂಶಜನಾದ ಕೆಲೂಜಿಗೆ ಪ್ರಥಮ ಬಾರಿಗೆ ಸರದಾರಕಿ ಹಾಗೂ ಜಹಾಗೀರಿ ನೀಡಿದನು.
ಇಸ್ವಿ ಸನ್ ೧೪೯೧ರಲ್ಲಿ ವಿಜಯನಗರ ಯುದ್ಧದಲ್ಲಿ ಆದಿಲ್‌ಶಾಹಿ ಸೈನ್ಯವು ಪರಾಭವವಾಗಿದ್ದರೂ ಸಹಿತ ರಾತ್ರಿ ವೇಳೆ ಕುಟೀಲತೆಯಿಂದ ಹಲ್ಲೆಮಾಡಿ ವಿಜಯನಗರ ಪರಾಭವ ಮಾಡುವಲ್ಲಿ ಖೇಲೂಜಿ ಪ್ರಮುಖ ಪಾತ್ರವಹಿಸುತ್ತಾನೆ. ಅಂದಿನಿಂದ ಬಿಜಾಪುರದಲ್ಲಿ ಇರಲು ನಿರ್ದಿಷ್ಟ ಸ್ಥಾನ ಸಿಕ್ಕಿತು. ನಂತರದಲ್ಲಿ ೧೯೯೫ರ ವೇಳೆಗೆ ಕಲಬುರ್ಗಿ ಕಡೆಗೆ ದಸ್ತೂದ್ದೀನಾರ ಬಂಡಾಯವನ್ನು ಮುರಿದು ಅವನನ್ನು ಯುದ್ಧದಲ್ಲಿ ಸೋಲಿಸಿದ್ದು ಮಹತ್ತರವಾದುದಾಗಿದೆ. ಹೀಗಾಗಿ ಖೇಲೋಜಿ ಸಾಧನೆ ಅಪ್ರತಿಮ ಶೌರ‍್ಯ ಬಹು ದೂರದವರೆಗೆ ಹಬ್ಬಿತು.
೧೫೦೪ರಿಂದ ೧೫೨೮ರವರೆಗೆ ಅವನ ಮಹತ್ತರ ಸಾಧನೆಯ ಪಟ್ಟಿ ಬೆಳೆಯುತ್ತದೆ. ಅದರಲ್ಲಿ ೧೫೨೧ರ ಕೃಷ್ಣಾ ನದಿಯ ದಂಡೆ ಮೇಲೆ ರಾಯಚೂರು ಯುದ್ಧದಲ್ಲಿ ಇಸ್ಮಾಯಿಲ್ ಬಾದ್‌ಶಾಹಾ ಶತ್ರುಗಳ ಪಾಶದಲ್ಲಿ ಸಿಕ್ಕಿಬಿದ್ದನು. ಆವಾಗ ಮಾಲೋಜಿ ಮುಂದಾಗಿ ಬಾದಶಹಾನನ್ನು ಬದುಕಿಸಿದನು. ಎರಡನೆಯದಾಗಿ ಸೊಲ್ಲಾಪುರ ಯುದ್ಧದಲ್ಲಿ ನಿಜಾಂಶಹಾ ಮತ್ತು ಕಾಶಿಂಬರೀದ ಇವರ ಪರಾಭವ ಆದಿಲ್‌ಶಾಹಿ ಸೈನ್ಯದಿಂದ ಆಯಿತು. ಆಗ ಮಾಲೋಜಿ ಅವನ ಮಗ ಅಖೈಜಿ ಒಳ್ಳೆ ಶೂರತನ ತೋರಿಸಿದರು.
ಘೋರ್ಪಡೆ ಘರಾಣಾ (೨)
ಮಾಲೋಜಿ
ಮಹತ್ವದ ಯುದ್ಧದಲ್ಲಿ ನೈಪುಣ್ಯತೆಯನ್ನು ತೋರಿಸಿದ ಮಾಲೋಜಿಯು ಮತ್ತು ಅಖೈಜಿಯವರು ನಿಜಾಂಶಾ ವ ಖಾಸಿಂಬರೀದ ಇವರನ್ನು ಸೋಲಿಸಿ ಬೆನ್ನಟ್ಟಿದ್ದರು. ಅದನ್ನು ಗ್ರಹಿಸಿದ ಬಾದಶಹಾನು ‘ಮಾರ್ಜಾಲ ಹಾಥಿ’ ಎರಡು ಆನೆಗಳನ್ನು ಕೊಟ್ಟನು. ೧೫೨೯ರಲ್ಲಿ ಗುಜರಾತದ ಬಹದ್ದೂರಶಹಾನು ನಿಜಾಂಶಾಹಿಯ ಸಹಾಯಕ್ಕೆ ಇವನನ್ನು ಕಳಿಸಿದನು. ಖಾಸಿಂ ಬರೀದನನ್ನು ಮಲಗಿದಾಗ ಅನಾವತ್ತಾಗಿ ಎತ್ತಿಕೊಂಡು ಬಂದನು.
ಅಖೈಜಿ
ಇವನು ಕೂಡ ಯುದ್ಧದಲ್ಲಿ ‘ಮಾರ್ಜಾಲ’ ತಂತ್ರ ಅನುಸರಿಸಿ ಮಕ್ಕಳಿಗೆ ತರಬೇತಿ ನೀಡಿದ್ದನು. ಅಸದ ಖಾನನೊಂದಿಗೆ ಇದ್ದುಕೊಂಡು ಆದೋನಿ, ಖಿಲ್ಲೆ ಪಡೆದರು. ೧೫೪೦ರಲ್ಲಿ ಖಾಸಿಂಖರೀದ ಮತ್ತು ಬುರಾನ್ ನಿಜಾಂ ಶಹಾ ಇವರನ್ನು ಬೆನ್ನೆತ್ತಿ ವಿಜಾಪುರ ಸೈನ್ಯ ಹೋಗಿತ್ತು. ಅದರಲ್ಲಿ ಅಖೈಜಿ ಹಾಗೂ ಅವರ ಮಕ್ಕಳಿದ್ದರು ಎನ್ನುವುದು ಇಲ್ಲಿ ಪ್ರಮುಖವಾಗಿದೆ. ಇವರ ಇನ್ನೊಂದು ಮಹತ್ವದ ಶೂರತನವೆಂದರೆ ಯಾದಗೀರ ಹತ್ತಿರ ನಡೆದ ಯುದ್ಧದಲ್ಲಿ ಅಸದ ಖಾನನೊಂದಿಗೆ ಅಖೈಸಿಂಗ-ಕರ್ಣಸಿಂಗ ಹೋಗಿ ಕುತುಬ್ ಶಹಾನನ್ನು ಸೋಲಿಸಿದರು.
ತಾಳಿಕೋಟೆ ಯುದ್ಧ
೧೫೬೫ರಲ್ಲಿ ಯುದ್ಧವು ವಿಜಯನಗರ ಸಾಮ್ರಾಜ್ಯದ ಪತನಕ್ಕೆ ನಾಂದಿ ಹಾಡಿತ್ತು. ಈ ಯುದ್ಧದಲ್ಲಿ ತೋರಿಸಿದ ಅವರ ಚಾಣಾಕ್ಷತೆ ಹಾಗೂ ಧೈರ್ಯ-ಸಾಹಸವು ಮೆಚ್ಚುವಂತಹದ್ದು. ಅಖೈಜಿ ಮೃತ್ಯು ನಂತರ ಕರ್ಣಸಿಂಗ ಮತ್ತು ಭೀಮಸಿಂಗರು ಪ್ರವರ್ಧಮಾನಕ್ಕೆ ಬಂದರು. ಖಡ್ಗ ಮತ್ತು ಕಂಜೀರದ ಉಪಯೋಗ ಇವರ ಯುದ್ಧದ ವಿಶೇಷ. ಇದರ ಹೊರತಾಗಿ ಬೇರೆ ಬೇರೆ ವಸ್ತುಗಳ ಬಳಕೆಯಿಂದ ಶತ್ರುಗಳನ್ನು ನಾಶ ಮಾಡುವುದು. ಶೌರ್ಯದ ಕೆಲಸವಲ್ಲವೆಂದು, ತಿಳಿದ ಇವರು ಖಡ್ಗದ ಹೊರತಾಗಿ ಕಂಜೀರನ್ನು ಬಳಿಸಿದರು. ವಿಜಯನಗರ ಯುದ್ಧದಲ್ಲಿ ಧೈರ್ಯಶಾಲಿಯಾಗಿ ಕಡಿಮೆ ಸೈನ್ಯದೊಂದಿಗೆ ನದಿ ಆಚೆಗೆ ಹೋಗಿ ಶತ್ರು ಸೈನ್ಯದಲ್ಲಿ ನುಗ್ಗಿದರು. ಆದಿಲ್‌ಶಾಹಾನ ಸುತ್ತಲೂ ಸೈನ್ಯ ಮುತ್ತಿದಾಗ ಮಾಲೋಜಿಯು ಜೀವದ ಹಂಗು ತೊರೆದು ಹೋರಾಡಿ ಬಾದಶಹಾನನ್ನು ಸುರಕ್ಷಿತವಾಗಿ ನದಿ ಆಚೆಗೆ ತಂದನು. ಪ್ರತಿಯಾಗಿ ಆದಿಲ್‌ಶಹಾ ತನ್ನ ಎದುರಿಗೆ ತಲೆ ಬಾಗಿಸಿ ಸಲಾಮ ಮಾಡುವ ಬದಲಿಗೆ ಕತ್ತಿ ಹಿರಿದು ಸಲಾಮ ಮಡುವ ಕೊಡುಗೆ ನೀಡಿದನು. ಬಗ್ಗಿ ಸಲಾಮು ಮಾಡುವುದು ಇಲ್ಲಿಂದ ನಿಂತು ಹೋಯಿತು.
ಮುಂದೆ ದಿಲಾವರಖಾನ್ ಹಮೀದ್‌ಖಾನ್ ಇವರ ಕೈ ಕೆಳಗೆ (ಈ ಹಬಸಿ ಸರದಾರರ) ಪಿಲಾಜಿ ಕೆಲಸ ಮಾಡಬೇಕಾಯಿತು. ೧೦೦ ವರ್ಷದಲ್ಲಿ ಘೋರ‍್ಪಡೆ ಮನೆತನದವರು ಪ್ರಾಮಾಣಿಕವಾಗಿ ಬಿಜಾಪುರ, ದರ್ಬಾರದಲ್ಲಿ ನಂಬಿಕೆ, ನಿಷ್ಠೆಯಿಂದ ಪರಾಕ್ರಮದ ಕೆಲಸಗಳನ್ನು ಮಾಡಿದರು. ಮತ್ತು ಮಾನ-ಸನ್ಮಾನ ಜಾಗಗಳನ್ನು ತಮ್ಮ ಮನೆತನದಲ್ಲಿ ಉಳಿಸಿಕೊಂಡು ಬಂದು ಘೋರ‍್ಪಡೆ ಘರಾಣೆಗೆ ಕೀರ್ತಿ ತಂದಿದ್ದಾರೆ. ಕರ್ಣಸಿಂಗ ಮತ್ತು ಭೀಮಸಿಂಗರು ತಾಳಿಕೋಟೆ ಕದನದ ನಂತರ ಹೋರಾಟ ನಡೆಸಿದ್ದು ಅಪ್ರತಿಮವಾಗಿದೆ.
ಕರ್ಣಸಿಂಗ ಮತ್ತು ಭೀಮಸಿಂಗ
ಅಖೈಸಿಂಗನ ಇಬ್ಬರು ಮಕ್ಕಳಾದ ಕರ್ಣಸಿಂಗ ಮತ್ತು ಭೀಮಸಿಂಗ ವೀರರಾಗಿದ್ದರು. ತಂದೆಯಂತೆಯೇ ಇಬ್ಬರೂ ಜೀವದ ಹಂಗು ತೊರೆದು ಹೋರಾಡುವ ಶೂರರಾಗಿದ್ದರು. ಅಖೈಸಿಂಗನು ೧೫೪೮ರಲ್ಲಿ ಮರಣವನ್ನಪ್ಪಿದನು. ಈರ್ವರು ತಂದೆಯ ಆಣತಿಯಂತೆ ಬಿಜಾಪುರದ ಅರಸೊತ್ತಿಗೆಯಲ್ಲೆ ಇದ್ದು ನಿಯತ್ತಿನಿಂದಲೇ ಸೇವೆ ಮಾಡಿದರು. ವಿಜಾಪುರ ಹಾಗೂ ವಿಜಯನಗರದ ಅರಸರಿಗೆ ಕೃಷ್ಣಾ ನದಿಯ ದಡದಲ್ಲಿ ಕದನ ಏರ್ಪಟ್ಟಿತ್ತು. ಆಗ ಘೋರ‍್ಪಡೆ ಮನೆತನದವರಾದ ಕರ್ಣಸಿಂಗ ಅವನ ಮಗ ಚೋಳರಾಜ ಮತ್ತು ಭೀಮಸಿಂಗ ಭಾಗವಹಿಸಿದ್ದರು. ಆ ಯುದ್ಧದಲ್ಲಿ ಕರ್ಣಸಿಂಗನು ಹತನಾದನು. ಚೋಳರಾಜನ ಹತ್ತಿರ ೭೦೦೦ ಸೈನಿಕ ದಂಡು ಸರದಾರಿಕೆ ಪೈಕಿ ಕೆಲವು ಹೊಸ ಜಾಗೀರ ಸಿಕ್ಕಿತೆಂದು ಮುದ್ಗಲ ಮತ್ತು ಕೊಲ್ಲೂರು ಈ ಹಳ್ಳಿಗಳನ್ನು ಸೈನಿಕರ ಖರ್ಚಿಗಾಗಿ ನೀಡುತ್ತಾನೆ. ಈ ಎರಡು ನದಿಗಳ ನಡುವಿನ ಪ್ರದೇಶದಲ್ಲಿ ಬರುವ ಪ್ರದೇಶವನ್ನು ನೇರವಾಗಿ ಘೋರ‍್ಪಡೆಯವರಿಗೆ ವಹಿಸಿ ಮುಧೋಳದ ರಾಮನಗರ ಎಂದು ಉಲ್ಲೇಖಿಸಿದರು. ನಂತರದಲ್ಲಿ ಅದಕ್ಕೆ ಚೋಳರಾಜ ಪಟ್ಟಣವೆಂದು ಉಲ್ಲೇಖಿಸಿದ್ದು ತಿಳಿದುಬರುತ್ತದೆ. ‘ಗೋವಾ’ವನ್ನು ಪಡೆಯಲು ಅಂಕುಶಖಾನನೊಂದಿಗೆ ಸಹಕರಿಸಿ ಪ್ರತಿಯಾಗಿ ಚೋಳರಾಜ ಮತ್ತು ಭೀಮಸಿಂಗ ಇವರು ಆದೋನಿ ಕಿಲ್ಲಾ ಪಡೆದರು.
ಮುಸ್ತಪಾ ಅರ್ಧಸಾನಿಯೊಂದಿಗೆ ಚೋಳರಾಜ ತನ್ನ ಚಿಕ್ಕಪ್ಪನಾದ ಭೀಮಸಿಂಗನೊಂದಿಗೆ ಇದ್ದುಕೊಂಡು ತೋರಗಲ್ ಖಿಲ್ಲೆ ಪಡೆದುಕೊಂಡಿದ್ದು, ಅಸದೃಶ್ಯ ಹೋರಾಟವೆಂದೇ ಹೇಳಬೇಕು. ಹಾಗೇ ವೆಂಗಟಿ ದೇಸಾಯಿಯನ್ನು ಹೊಡೆದು ನಂತರ ಧಾರವಾಡ ಕಿಲ್ಲೆ ಪಡೆದುದು ಮತ್ತೊಂದು ವಿಶೇಷ. ೧೫೭೪ರಲ್ಲಿ ಮುಸ್ತಾಪಖಾನನು ಬಂಕಾಪುರ ಕಿಲ್ಲೆ ಮೇಲೆ ಆದಿಪತ್ಯ ಸ್ಥಾಪಿಸಿದನು.
ಚೋಳರಾಜ
ಚೋಳರಾಜನು ಕರ್ಣಸಿಂಗನ ಮಗನು. ತನ್ನ ಚಿಕ್ಕಪ್ಪನಾದ ಭೀಮಸಿಂಗನ ಜೊತೆಗೆ ಸೇರಿಸಿಕೊಂಡು ಹೋರಾಡಿದ್ದು ವಿಶೇಷವಾಗಿದೆ. ೧೫೭೪ರಲ್ಲಿ ನಡೆದ ಬಂಕಾಪುರ ಕಿಲ್ಲೆ ಹೋರಾಟದಲ್ಲಿ ಭೀಮಸಿಂಗನು ಮಡಿದನು. ಚೋಳರಾಜನಿಗೆ ಗೆಲುವಿನ ಸಂಕೇತವಾಗಿ ಸಪ್ತ ಹಜಾರಿಕಿ ಹಾಗೂ ವಿಜಯನಗರದ ಸುತ್ತಮುತ್ತಲಿನ ೨೬ ಹಳ್ಳಿಗಳು ವ ವಾಯಿ, ಸುತ್ತಮುತ್ತಲಿನ ೪೦ ಹಳ್ಳಿಗಳ ಜಹಗೀರ ಆಗಿ ದೊರಕಿದವು. ಒಂದರ ಬೆನ್ನ ಹಿಂದೆ ಒಂದರಂತೆ ಯುದ್ಧಗಳು ನಡೆದೇ ಇದ್ದವು. ವಿಜಯನಗರದೊಂದಿಗೆ ೧೫೭೮ರಲ್ಲಿ ವಿಜಯಪುರದ ರಾಜರಾದ ತಿರುಮಲ ಹಾಗೂ ಶ್ರೀರಂಗ ಇವರೊಂದಿಗೆ ಭಯಂಕರ ಯುದ್ಧ ನಡೆದಾಗ ಚೋಳರಾಜನು ಮಡಿದನು. ಇದರಿಂದ ಆದಿಲ್‌ಶಾಹಿಯ ಸೈನ್ಯಕ್ಕೆ ಬಹಳಷ್ಟು ನಷ್ಟ ಸಂಭವಿಸಿತು.
ಪಿಲಾಜಿ ೧೫೬೨ ರಿಂದ ೧೫೮೨
ಪಿಲಾಜಿಯೂ ಕೂಡ ಬಹುದೊಡ್ಡ ನಿಷ್ಟಾವಂತ ಸೈನಿಕ ಹಾಗೂ ಹೋರಾಟಗಾರನಾಗಿದ್ದ. ಮುರ್ತುಜಾ ನಿಜಾಂಶಾಹಿಯೊಂದಿಗೆ ಕೈ ಜೋಡಿಸಿ ಹೋರಾಡಲು ವಿಜಾಪುರದ ವತಿಯಿಂದ ಪಿಲಾಜಿ-ಖಾನೋಜಿ ವ ವಲ್ಲಭಸಿಂಗ ಘೋರ‍್ಪಡೆ ಈ ಮೂರು ಜನರು ಹೋಗಿದ್ದರು ಎಂದು ತಿಳಿದುಬರುತ್ತದೆ. ಆದರೆ ಅವರ ಹೋರಾಟದ ಕುರಿತು ವಿವರವಾದ ಮಾಹಿತಿ ಸಿಗುವುದಿಲ್ಲ. ನಂತರ ಖಾನೋಜಿ ವಲ್ಲಬಸಿಂಗ ಇವರ ವಂಶ ಬೇರೆ ಬೇರೆ ಕಡೆಗೆ ಬೆಳೆದುದನ್ನು ವಂಶಾವಳಿಯಿಂದ ತಿಳಿಯಬಹುದು. ವಲ್ಲಭಸಿಂಗ ವಂಶವು ಸಂಡೂರು, ಗಜೇಂದ್ರಗಡ ಕಡೆಗೆ ಹಂಚಿ ಹೋಯಿತು. ದಿವಾಲಖಾನನ ಆಜ್ಞೆಯಂತೆ ಪಿಲಾಜಿ ಘೋರ‍್ಪಡೆ ಬರಗಿ ಸ್ಟಾರ ಕಡೆಗೆ ಹೋಗಿದ್ದನು. ದಿವಾಲಖಾನ ಮಂಜಲ್‌ಖಾನನ ಆದಿಪತ್ಯದಲ್ಲಿ ಪಿಲಾಜಿ ಅವರ ಬಂಧು ಬಂಕಾಪುರದ ಕಡೆಗೆ ಸೈನ್ಯದೊಂದಿಗೆ ಹೋದರು. ಮತ್ತು ಕರ್ನಾಟಕದಲ್ಲಿಯ ಸೊನ್ನದ ಗಂಗ ನಾಯಕ ಮತ್ತು ಅರಸಪ್ಪ ನಾಯಕ ಇವರ ಕಡೆಯಿಂದ ತೆರಿಗೆ ವಸೂಲಿ ಮಾಡಿದರು. ಇದೆ ಸಮಯದಲ್ಲಿ ಅಕ್ಬರನು ತನ್ನ ಸಾರ್ವಭೌತ್ವವನ್ನು ಅಲಿ ಆದಿಲ್‌ಶಾಹನಿಗೆ ಮನವರಿಕೆ ಮಾಡಿಕೊಡುವ ಸಲುವಾಗಿ ಐನ್-ಉಲ್ ಮುಲ್ಕ ಶಿರಾಜಿಯನ್ನು ಮೊಘಲ ಪ್ರತಿನಿಧಿಯನ್ನಾಗಿ ವಿಜಾಪುರಕ್ಕೆ ಕಳುಹಿಸಿದ್ದನು. ಅವನನ್ನು ಗೌರವದಿಂದ ಸ್ವೀಕರಿಸಿದ ಅಲಿಯು ಶಿರಾಜಿಯೊಂದಿಗೆ ಕಷೂಡ ಉಲ್ ಮುಲ್ಕ ತನ್ನ ಪ್ರತಿನಿಧಿಯಾಗಿ ಅಕ್ಬರನ ಆಸ್ಥಾನಕ್ಕೆ ಕಳುಹಿಸಿದನು ಮೊಘಲ ಅಧಿಕಾರಿ ಹಕೀಮ ಅಲಿ ಗಿಲಾನಿಯು ಅಕ್ಬರನನ್ನು ಮದೂರು ಹಾಕಿಕೊಂಡರೆ ಯುದ್ಧ ಎದುರಿಸಬೇಕಾದಿತೆಂದು ಅಲಿಗೆ ಎಚ್ಚರಿಕೆ ನೀಡಿದನು. ಹೀಗೆ ಮೊಗಲರ ಸಂಪರ್ಕ ಮೊದಲ ಬಾರಿಗೆ ವಿಜಾಪುರದೊಂದಿಗೆ ಅಲಿಯ ಅಧಿಕಾರಾವಧಿಯಲ್ಲಿ ಆಯಿತು. ಐನ್-ಉಲ್ ಮುಲ್ಕ ಶಿರಾಜಿ ಇವನು ಬೆಳಗಾಂ ಕಡೆಗೆ ಬಂಡೆಬ್ಬಿಸಿದನು. ಈ ಸಂದರ್ಭದಲ್ಲಿ ಹಮೀದಖಾನನೊಂದಿಗೆ ಪಿಲಾಜಿ ಘೋರ‍್ಪಡೆ ಇವನನ್ನು ಕಳಿಸಲಾಗಿತ್ತು. ಇದರಲ್ಲಿ ಐನ್-ಮುಲ್ಕ-ಉಲ್ ಹೊಡೆಯಲ್ಪಟ್ಟನು. ೧೫೯೫ರ ವೇಳೆಗೆ ಶಹಾಬದ್ದೂರಘರ ಯದ್ಧದಲ್ಲಿ ಪಿಲಾಜಿ ಸತ್ತನು. ಪ್ರತಾಪರಾವ ಅವನ ಜೊತೆಗಿದ್ದು ಸಹಕರಿಸುತ್ತಿದ್ದನು. ಮುಂದೆ ಅವನೇ ಈ ಪರಂಪರೆಯಲ್ಲಿ ಕಂಡುಬರುತ್ತಾನೆ.
ಪ್ರತಾಪರಾವ (೧೫೮೨–೧೬೪೫)
ಈತ ಆದಿಲ್‌ಷಾಹಿಯ ಕಂದಾಯ ಸಚಿವನಾಗಿದ್ದ. ಜೊತೆಗೆ ಮಹಾ ಮುತ್ಸದ್ಧಿ ಮೇದಾವಿಯಾದ ಪ್ರತಾಪರಾವ್ ಕಾನೂನು ಸಲಹೆಗಾರನಾಗಿದ್ದನು. ಪೀರಾಜಿ ಜೊತೆಗೆ ಸೈನ್ಯದಲ್ಲಿದ್ದು ಹೋರಾಟ ಮಾಡಿ ದ್ರವ್ಯ ಸಂಚಯ ಮಾಡಿಕೊಟ್ಟಿದ್ದರಿಂದ ಮುಖ್ಯ ಸೇನಾಪತಿ ಅಲ್ಲದೆ ದಿವಾನಗಿರಿ ಕೊಟ್ಟು ಆಡಳಿತದ ಉಸ್ತುವಾರಿ ನೀಡಿದ್ದು ಇದೆ. ಆದಿಲ್‌ಶಾಹಿ ದರ್ಬಾರದಲ್ಲಿ ಬಹುದೊಡ್ಡ ಹುದ್ದೆಯಾದ ಕಂದಾಯ ಸಚಿವ ಸ್ಥಾನ ದೊರೆತದ್ದು ಅವನ ಪ್ರಾಮಾಣಿಕ ಮತ್ತು ನಂಬಿಕೆಗೆ ಸಾಕ್ಷಿಯಾಗಿದೆ. ಪ್ರತಾಪಸಿಂಗನು ಮೊಗಲರ ಜೊತೆಗಿದ್ದು, ವೇಲೂರ ಯುದ್ಧದಲ್ಲಿ ಹೋರಾಟ ಮಾಡಿದರು. ಆದರೆ ಬಿಜಾಪುರವನ್ನು ಅಷ್ಟು ಸರಳವಾಗಿ ಗೆಲ್ಲಲು ಸಾಧ್ಯವಿರಲಿಲ್ಲ. ಏಕೆಂದರೆ ೩ ನಿಟ್ಟಿನಿಂದ ಮೊಗಲರ ಸೈನ್ಯವು ಸುತ್ತುವರಿದಿತ್ತು. ಪ್ರತಾಪಸಿಂಗನು ಒಂದು ನಿಟ್ಟಿನಿಂದ ತನ್ನ ಎಲ್ಲ ಸೈನ್ಯದೊಂದಿಗೆ ತನ್ನ ಮಗನಾದ ಬಾಜಿರಾಜೆಯನ್ನು ಈ ಯುದ್ಧದಲ್ಲಿ ಸೇರಿಸಿಕೊಂಡಿದ್ದನು. ಅಲ್ಲದೆ ಆಗ ನಡೆದದ್ದು ಕಿರುಕುಳಗಳಿಂದ ಅದನ್ನು ಸದೆ ಬಡೆಯುತ್ತಲೇ ನಡೆದಿದ್ದನು. ಒಂದೆಡೆ ಮೊಗಲರು ಒಂದೆಡೆ ನಿಜಾಮನು, ಒಂದೆಡೆ ಶಿವಾಜಿಯ ಕಿರುಕುಳಗಳಿಂದ ಖಿನ್ನನಾಗಿದ್ದನು. ಆದರೆ ಬಾಜಿರಾಜೆಗೆ ನೋಡಿಕೊಳ್ಳಲು ಎರಡು ಸಾವಿರ ಕುದುರೆಗಳನ್ನು ಮತ್ತು ಸೈನಿಕರ ಉಸ್ತುವಾರಿಯು ಸಿಕ್ಕಿದ್ದು ಅವರ ಧೈರ್ಯ ಸಾಹಸಕ್ಕೆ ಎಂಬುದು ವಿಧಿತವಾಗುತ್ತದೆ. ರಣದುಲ್ಲಾಖಾನನ ಧೈರ್ಯ ಸಾಹಸದಲ್ಲಿ ಅವನ ಕೈಕೆಳಗೆ ಎಲ್ಲ ಬಿಜಾಪುರದ ಸರದಾರರು ಇದ್ದು ಅವನ ಸಲಹೆ ಮೇರೆಗೆ ಮುನ್ನಡೆಯುತ್ತಾರೆ. ಅವರ ಮುಖ್ಯ ಸ್ಥಾನದಲ್ಲಿ ಬಾಜಿರಾಜೆ ಘೋರ‍್ಪಡೆಯು ಸೇವೆ ಸಲ್ಲಿಸುವುದು ಮುಂದುವರೆಯುತ್ತದೆ.
ಮುಂದೆ ಚಂದ್ರಗಿರಿ ರಾಜ್ಯದೊಂದಿಗೆ ಯುದ್ಧ ನಡೆದಾಗ ಶ್ರೀರಂಗ ರಾಯನೊಂದಿಗೆ ಮುಖಾಮುಖಿಯಲ್ಲಿ ಅವನ ಹತ್ಯಾರದಿಂದಲೇ ೧೬೪೫ರಂದು ರಾಜೆ ಪ್ರತಾಪಸಿಂಗನು ಜಹಾಗೀರಾಗಿ ಸ್ವೀಕರಿಸಿದ ‘ವಾಯಿ’ ಪ್ರದೇಶದಲ್ಲಿ ಮರಣವನ್ನಪ್ಪುತ್ತಾನೆ.
ಈವರೆಗೆ ನಡೆಸಿದ ಹೋರಾಟದ ಪ್ರತೀಕವಾಗಿ ಅನೇಕ ಪ್ರದೇಶಗಳು ಜಾಗೀರಾಗಿ ಸಿಕ್ಕರೂ ವೈಯಕ್ತಿಕ ಬಳಕೆಗೆ ಪಡೆಯದೇ ಅಷ್ಟೇ ಖುಷಿಯಿಂದ ಮರಳಿ ನೀಡಿದ್ದು ಇದೆ. ತಾನು ಒಬ್ಬ ಪ್ರಮುಖ ಸೇನಾಪತಿ ಮತ್ತು ಕಂದಾಯ ಸಚಿವ, ಕಾನೂನು ಸಚಿವನಾಗಿ ಆಡಳಿತದ ದೊಡ್ಡ ಹುದ್ದೆಗಳಲ್ಲಿದ್ದರೂ ವೈಯಕ್ತಿಕವಾಗಿ ಹೋರಾಡುವ ಮತ್ತು ಧೈರ್ಯ-ಸಾಹಸಗಳನ್ನು ತುಂಬುವ ಧೀಮಂತರು ಘೋರ‍್ಪಡೆ ರಾಜರೆಂಬುದು ಅವರ ಇತಿಹಾಸದ ಚಿಕ್ಕ ಚಿಕ್ಕ ತುಣುಕುಗಳಿಂದಲೂ ವಿಧಿತವಾಗುತ್ತದೆ.
ಮಾಲೋಜಿ ಮತ್ತು ಶಂಕ್ರಾಜಿ ಉರ್ಪ ಜೈಸಿಂಹ
ಬಾಜಿರಾಯನ ಮಕ್ಕಳಾದ ಮಾಲೋಜಿ ಮತ್ತು ಶಂಕ್ರಾಜಿ ಉರ್ಪ್ ಜೈಸಿಂಹ. ಇವರು ದಖ್ಖನ್ ಇತಿಹಾಸದಲ್ಲಿ ಪ್ರಸಿದ್ಧರಾದ ವ್ಯಕ್ತಿಗಳು. ಆದಿಲ್‌ಷಾನ ನಿಕಟವರ್ತಿ ಮತ್ತು ಅವನ ರಾಜಕೀಯ ಜವಾಬ್ದಾರಿಗಳ ಕಡೆಗೆ ಅತ್ಯಂತ ಕಾಳಜಿ ವಹಿಸಿ ಹಾಗೇ ಅವನ ಅತೀ ಸಮೀಪದಲ್ಲಿ ಬಾಳತೊಡಗಿದವರು. ಸುಮಾರು ೧೬೬೪ರಲ್ಲಿ ಬಾಜೀರಾವ ಮತ್ತು ಶಿವಾಜಿ ವಿರುದ್ಧವಾಗಿ ಯುದ್ಧವಾಯಿತು. ಆಗ ಬಾಜಿರಾವನು ಮಡಿದನು. ಆ ಸಂದರ್ಭದಲ್ಲಿ ಮಾಲೋಜಿ ವ ಶಂಕ್ರಾಜಿ ಹಿಂದುಸ್ಥಾನದ ದಹೀರ ಮುಕ್ಕಾಂದಲ್ಲಿದ್ದರು. ಆದಿಲ್‌ಶಾಹಿಯು ಇವರನ್ನು ಕರೆಸಿ ಅವರಿಗೆ ಅಭಯಹಸ್ತ ನೀಡಿದನು. ಇದರಿಂದ ಹರ್ಷಿತರಾದ ಇವರು ತಮ್ಮ ತಂದೆಯ ಮತ್ತು ರಾಜನ ಜವಾಬ್ದಾರಿಗಳತ್ತ ಗಮನ ಹರಿಸಿದರು. ಇಂತ ಸಮಯವನ್ನು ಕಾದುಕುಳಿತಾಗಲೇ ಅನೇಕ ತಾಪತ್ರಯಗಳು ಬಂದೊದಗಿದವು. ಆದಿಲ್‌ಶಾಹಿಯ ಸರದಾರರಲ್ಲಿಯೇ ಮುಂಚೂಣಿಯಲ್ಲಿದ್ದು ಇತರ ಸುಲ್ತಾನರು ಹಾಗೂ ಸೇನಾಧಿಪತಿಗಳಿಗಿಂತಲೂ ಪ್ರಸಿದ್ಧರಾಗಿದ್ದರು. ಇವರಿಬ್ಬರೂ ವಿಜಾಪುರಕ್ಕಾಗಿಯೇ ಹೋರಾಡಿದರು. ಮೊಗಲ್‌ ಮತ್ತು ಶಿವಾಜಿ ವಿರುದ್ಧ ಸ್ವಾರಿ ತೆಗೆದುಕೊಂಡು ಅಣ್ಣ-ತಮ್ಮಂದಿರು ಬಹಳ ಪರಾಕ್ರಮ ಮಾಡಿದರು. ಇದನ್ನರಿತ ಆದಿಲ್‌ಶಾಹಿ ಬಾಜಿರಾಯನ ಅಭೂತಪೂರ್ವ ರಾಜಭಕ್ತಿ ಮತ್ತು ಅವನ ಶೂರ ಮಕ್ಕಳಿಂದ ಸಂತುಷ್ಟನಾಗಿ ಘೋರ‍್ಪಡೆಗಳಿಗೆ ಜಹಾಗೀರ್‌ ನೀಡಿದರು. ಅಂದರೆ ಘೋರ‍್ಪಡೆ ಜಹಾಗೀರ ಖಾಯಂ ಆಗಿ ‘ಆ ಮನೆತನದಲ್ಲಿ ೭೦೦೦/ಸೇನಾಪತಿಗಳ ೭೦೦೦/ಕುದುರೆ ಸವಾರಿಗಳನ್ನು ನಿಭಾಯಿಸುವಿಕೆ ಜಹಾಗೀರಿಯಲ್ಲಿ ಕೊಡಲಾದ ಪ್ರಾಂತ್ಯಗಳೊಂದಿಗೆ ಇದು ಮುಂದುವರೆಯಿತು. (ಪರ್ಶಿಯನ್‌ ಫಮಾನ್ ಮರಾಠಿ + ಹಿಂದಿ, ಪು-೬೩-೬೪ ಅನುಬಂಧ)
ಈ ಘೋರ‍್ಪಡೆ ಸಹೋದರರು ಪ್ರಸಿದ್ಧರಾಗಿದ್ದು ಅವರ ಶೌರ್ಯ ಕಾರ್ಯಗಳಿಂದ. ಅದು ಬಿಜಾಪುರದ ಮಿರ್ಜಾ ರಾಜಾ ಜಯಸಿಂಹನ ದಾಳಿಯ ಸಮಯದಲ್ಲಿ ತೋರಿದ ಅಸಮಾನ್ಯ ಪರಾಕ್ರಮದಿಂದ. ಬಿಜಾಪುರ ಸೈನ್ಯೆ ಶಿವಾಜಿಯ ಜೊತೆಗೆ ಯುದ್ಧಕ್ಕೆ ನಿಂತಾಗ ಶಿವಾಜಿಯು ಮೊಘಲರ ಜೊತೆಗೆ ಕೈ ಜೋಡಿಸಿದನು. ಆಗ ಅನಿವಾರ್ಯವಾಗಿ ಬಿಜಾಪುರ ಸೈನ್ಯವು ಒಂಟಿಯಾಗಿ, ವೈಯಕ್ತಿಕವಾಗಿ ಹೋರಾಟಕ್ಕೆ ನಿಲ್ಲಬೇಕಾಯಿತು. ಶಿವಾಜಿಯು ಈ ಸಮಯದಲ್ಲಿ ಬಿಜಾಪುರ ದೊಂದಿಗೆ ಭೀಕರ ಹೋರಾಟ ಮಾಡಿ ಗೆದ್ದು ವಶಪಡಿಸಿಕೊಂಡನು. ಈ ಯುದ್ಧ ಶಿವಾಜಿಯೊಂದಿಗೆ ಆತನ ಜಹಗೀರ ಭಾಗಗಳಲ್ಲಿ ಅಂದರೆ ತಾಸಗಾಂವದ ಹತ್ತಿರ ಸಂಭವಿಸಿತು. ಈ ಯುದ್ಧದಲ್ಲಿ ಶಂಕ್ರಾಜಿ ಹತ್ಯೆಯಾದನು. ಇದರಿಂದ ನೊಂದ ಮಾಲೋಜಿ ಮಾನಸಿಕವಾಗಿ ಕುಗ್ಗಿದನು. ಈ ಯುದ್ಧದಲ್ಲಿ ಬಿಜಾಪುರದ ಆಕ್ರಮಣ ಇನ್ನಷ್ಟು ಅಪಾಯಕ್ಕೆ ಸಿಲುಕಿದ್ದರಿಂದ ಖಿನ್ನನಾದನು. ಆದರೆ ಅವನ ನಿಷ್ಠಾವಂತ ಮನಸ್ಸು ಆದಿಲ್‌ಶಾಹಿ ಸಾಮ್ರಾಜ್ಯದ ರಕ್ಷಣೆಗಾಗಿ ನಿಲ್ಲಬೇಕಾಯಿತು. ಶಿವಾಜಿಯು ನಿರಂತರವಾಗಿ ಯುದ್ಧ ನಡೆಸಿದ್ದರಿಂದ ತನ್ನ ಚಕ್ರಾಧಿಪತ್ಯದ ಎಳೆಗಳನ್ನು ಅಲ್ಲಲ್ಲಿ ಬಿಟ್ಟು ಒಳನುಗ್ಗಲ್ಪಟ್ಟನು. ಇದರ ಪರಿಣಾಮದಿಂದ ಬಿಜಾಪುರ ಸುಲ್ತಾನರ ಪ್ರದೇಶ ಮತ್ತು ಪ್ರಜೆಗಳು ಸಹ ಅವನ ವಶದಲ್ಲಿ ಉಳಿದರು. ಅಲಿ ಆದಿಲ್‌ಶಾಹನು ಕೂಡ ಸಿದ್ಧಿಯಕರ್ನೂಲ ವಶಪಡಿಸಿಕೊಂಡನು. ಪ್ರಧಾನಮಂತ್ರಿ ಅಬ್ದುಲ್‌ ಅಹ್ಮದ್‌ನ ರಾಜಭಕ್ತಿ ಮತ್ತು ಪ್ರಾಮಾಣಿಕತೆಯ ಕೆಲಸ ಕಂಡು ಸಾರ್ವಭೌಮ ವಿಜಾಪುರ ರಾಜ್ಯದ ರಾಜಧಾನಿಯ ವೈಭವ ಮತ್ತು ಮಂಡಲದ ಅಧಿಕಾರವನ್ನು ನೀಡಿದನು. ಅಲಿ ಆದಿಲ್‌ಶಾಹಿ ಕಾಲದಲ್ಲಿ ನಿರ್ಮಿಸಿದ ಕಟ್ಟಡಗಳ ಮೇಲುಸ್ತುವಾರಿಕೆಯನ್ನು ವಹಿಸಿದ್ದು ಕಂಡುಬರುತ್ತದೆ. ಮಾಲೋಜಿಯು ಸೈನ್ಯದ ನೇತೃತ್ವ ಹಾಗೂ ಮಂಡಲದ ಕೆಲಸ ಕೈಗೆತ್ತಿಕೊಂಡಿದ್ದರಿಂದ ಹಲವಾರು ಕಾನೂನನ್ನು ರಾಜ್ಯಕ್ಕಾಗಿ ಮಾಡಿದನು.
ಹೀಗೆ ಬಹುದೊಡ್ಡ ಜವಾಬ್ದಾರಿ ಹೊತ್ತ ಮಾಲೋಜಿ ಹಾಗೂ ಶಂಕ್ರಾಜಿಯವರು ಆದಿಲ್‌ಶಾಹಿಗೆ ಬಲಗೈಯಂತೆ ಇದ್ದರು. ಶಿವಾಜಿಯ ವಿರುದ್ಧ ಹೋರಾಡುವುದರೊಂದಿಗೆ ಆದಿಲ್‌ಶಾಹಿಯ ಸ್ವಾಯತ್ತತೆಯನ್ನು ಉಳಿಸಿಕೊಳ್ಳುವಲ್ಲಿ ವಿಫಲರಾದರೂ ತಕ್ಕ ಮಟ್ಟಿಗೆ ಪ್ರಭುತ್ವ ಉಳಿಸಿಕೊಳ್ಳಲು ಪ್ರಯತ್ನಿಸಿದರು. ೧೬೬೫ರಲ್ಲಿ ಮಾಲೋಜಿ ಮತ್ತು ಖವಾಸಖಾನ ಸೇರಿ ಶಿವಾಜಿ ವಿರುದ್ಧ ಬಂಡೆದ್ದರು. ಶಿವಾಜಿಯು ತನ್ನ ದಿಕ್ಕನ್ನು ಬದಲಾಯಿಸಿ ಪುಣೆ ಕಡೆಗೆ ಹೋದನು.
ಕ್ರಿ.ಶ. ೧೬೦೦ರಲ್ಲಿ ಮಾಲೋಜಿಯ ಸಾಹಸ ಕಂಡು ಬಿಜಾಪೂರದ ವೈಭವದ ರಾಜಧಾನಿ ನೋಡಿಕೊಳ್ಳುವುದರ ಜೊತೆಗೆ ತನ್ನಲ್ಲಿರುವ ನೌಕರಿ ಮಾಫಿ ಮಾಡಿ ಮುಧೋಳದ ಐದು ಮಹಲಗಳ ಕಂದಾಯದ ಭಾಗವನ್ನು ಕೊಟ್ಟನು.
೩ನೇ ಮಾಲೋಜಿ
೩ನೇ ಮಾಲೋಜಿ ಬಿಜಾಪುರದ ರಾಜಪ್ರತಿನಿಧಿಯಾಗಿದ್ದು, ಸುಮಾರು ೧೭೪೦ರಲ್ಲಿ ಅದು ಮೊಘಲ ಆಡಳಿತದ (ಕೈಕೆಳಗೆ) ದಕ್ಷಿಣ ಭಾಗದಲ್ಲಿ ತನ್ನ ಅಧಿಕಾರ ವ್ಯಾಪ್ತಿಯಿಂದ ಬಹಳ ದೂರ ಉಳಿಯಬೇಕಾಯಿತು. ಈ ಸಂದರ್ಭದಲ್ಲಿ ಮರಾಠರು ತುಂಬ ಬಲಶಾಲಿಗಳಾಗಿದ್ದರು. ಅದು ಅಲ್ಲದೆ ಔರಂಗಜೇಬನ ತಪ್ಪು ನೀತಿಯ ಆಡಳಿತದ ಪರಿಣಾಮ ದಖನ್‌ದಲ್ಲಿಯೂ ಆಗಿ ಮಹ್ಮದಿಯ ಸಂತತಿ ನಾಶವಾಗುವ ಹಂತದಲ್ಲಿತ್ತು. ಈ ಸಮಯದಲ್ಲಿ ಪೇಶ್ವೆಗಳು ಉಚಿತವಾಗಿಯೇ ತಮ್ಮ ಹಸ್ತಕ್ಷೇಪವನ್ನು ಈ ಭಾಗದಲ್ಲಿ ತೋರಿದರು. ಅವರ ಸಾಮ್ರಾಜ್ಯ ಸೈನಿಕರ ಮುಖ್ಯ ಭಾಗಗಳು ತಮ್ಮ ಸಂಸ್ಥಾನಗಳಿಂದ ದೂರ ದೂರದ ದಂಡಯಾತ್ರೆ ಬೆಳೆಸಿದವು. ಮರಾಠ ಸೇನಾಪತಿಗಳು ಒಳಸಂಚು ಇಲ್ಲವೆ ಮೈತ್ರಿಯ ಮೂಲಕ ತಮ್ಮ ಭೂಭಾಗವನ್ನು ವಿಸ್ತರಿಸಲು ಪ್ರಯತ್ನಿಸುತ್ತಿದ್ದರು. ಅಲ್ಲದೆ ಈ ಮುಂಚೆ ಪುರಾತನ ಕರ್ನಾಟಕ ಜಹಾಗೀರ ಹೊಂದಿದ ಶಾಹು ಕುಟುಂಬದ ಭೂಭಾಗದ ಮೇಲೆ ಸತಾರ ನ್ಯಾಯಾಲಯದಿಂದ ಪ್ರಯತ್ನ ನಡೆದಿತ್ತು. ಈ ಪ್ರಯತ್ನದಲ್ಲಿ ಭೋಸಲೆ ಮನೆತನಗಳು ಆಸಕ್ತಿ ಹೊಂದಿದ್ದವು. ಅವು ತಮ್ಮ ಪಾಲಿನ ಹಳೇ ಜಹಾಗೀರಿ ಪಡೆಯಲು ಸತಾರಾ ಸರ್ಕಾರಕ್ಕೆ ಸಹಾಯ ಕೋರಿದ್ದರು. ಆದರೆ ಈ ಮನೆತನಗಳು ನೇರವಾಗಿ ಈ ಸರ್ಕಾರದೊಂದಿಗೆ ಇದೇ ಉದ್ದೇಶಕ್ಕಾಗಿ ಕೈ ಜೋಡಿಸಲು ಇಚ್ಛೆಪಡಲಿಲ್ಲ. ಕಾರಣ ಅವರು ಈ ಹಳೆಯ ಜಹಾಗೀರಿ ಮರಳಿ ಪಡೆಯುವುದು ಅಷ್ಟು ಸುಲಭವಲ್ಲದ ಕೆಲಸವಲ್ಲವೆಂದು ಮನಗಂಡಿದ್ದರು. ಅದಕ್ಕಾಗಿ ಅವರು ಈ ಸರ್ಕಾರದೊಂದಿಗೆ ತಾವು ದಂಡೆಯಾತ್ರೆ ಬೆಳೆಸಿ ಹಳೆಯ ಜಹಾಗೀರಿ ಭಾಗಗಳ ಕಂದಾಯವನ್ನು ಲೂಟಿ ಮಾಡುವ ಪ್ರಯತ್ನ ನಡೆಸಿದರು. ಇದರಿಂದಾಗಿಯೇ ಆದಿ‌ಲ್‌ಶಾಹಿ ಮತ್ತು ಕುತುಬ್‌ಶಾಹಿ ರಾಜಧಾನಿಗಳ ಹಲವು ಸರದಾರರ ಕೆಲಸಕ್ಕೆ ಕುತ್ತು ತಂದರು. ಸೇನಾ ನಾಯಕರ ಎಲ್ಲೆಯಾಗಲಿ ಯಾವಾಗಲೇ ಆಗಲಿ ಒಂದು ಅವಕಾಶ ಸಿಕ್ಕರೆ ಸಾಕು ಸುಲಿಗೆ ಮಾಡುತ್ತಿರುವುದನ್ನು ಮುಂದುವರೆಸಿದರು. ಇದಕ್ಕಾಗಿಯೇ ಯಾವುದೇ ಜಾಗೀರ ಪಡೆದ ವ್ಯಕ್ತಿ ಆನಂದದಿಂದ ಶಾಂತವಾಗಿಯೂ ಜೀವನ ಕಳೆಯಲು ಬಯಸದ ಸ್ಥಿತಿ ಈ ಸಮಯದಲ್ಲಿ ಉಂಟಾಗುತ್ತಿತ್ತು. ಬಹುತೇಕ ಅಂಶವು ಘೋರ‍್ಪಡೆಯ ಅರಸನಾದ ಮಾಲೋಜಿ ರಾಜೆಯವರಿಗೂ ಹೊರತಾಗಿರಲಿಲ್ಲ. ಕಾರಣ ಬಹಮನಿ ಅರಸರಿಂದ ಖಾಯಂ ಆಗಿ ಜಹಾಗೀರ ಪಡೆದಿದ್ದ ದಖ್ಖನ್ ಮತ್ತು ಬೇರಾರ್ ಭಾಗಗಳ ರಕ್ಷಣೆಗಾಗಿ ಅವನು ಸಾಕಷ್ಟು ಸೈನ್ಯವನ್ನು ಒಟ್ಟುಗೂಡಿಸಿದ್ದನು. ಕಾರಣ ಸಾತಾರ ಸರ್ಕಾರದಲ್ಲಿ ಬಾಕಿಯಿರುವ ಮೊಘಲ್ ಸರ್ಕಾರ ನಂಬಿಕೊಂಡಿರುವ ಏಕೈಕ ಸ್ವತಂತ್ರ ರಾಜ ಇವನಾದುದರಿಂದ ಇವನಿಗೆ ಒಂದು ಗರಿ ಮೂಡಿತ್ತು. ಅಲ್ಲದೆ ಮೊಘಲ ಸರಕಾರದ ವ್ಯಾಪ್ತಿಗೆ ಮುಧೋಳ ಒಳಪಟ್ಟಿತ್ತೆನ್ನುವುದು ಇಲ್ಲಿನ ಪ್ರಮುಖ ಅಂಶವಾಗಿದೆ.
ಪೇಶ್ವೆಗಳಿಗೆ ಮಾಲೋಜಿರಾವನು ವಿಭಿನ್ನ ಆಡಳಿತಗಾರನಾಗಿ ಸೇವೆ ಸಲ್ಲಿಸಿದಂತೆ ವೈರಿಗಳಿಗೂ ಕೂಡ ತಾನೊಬ್ಬ ಸಮರ್ಥ ಎದುರಾಳಿ ಎಂದು ತೋರಿಸಿದ್ದು ಗಮನಾರ್ಹ. ಮಾಲೋಜಿಯ ಸಾಮರ್ಥ್ಯ, ಸಾಧನೆ ಹಾಗೂ ಸೇವೆಗಳಿಂದ, ದೊಡ್ಡ ಸೈನ್ಯ ಸಂಗ್ರಹದಿಂದ ಪೇಶ್ವೆಗಳ ಪ್ರೀತಿಗೆ ಪಾತ್ರನಾದ, ಅಲ್ಲದೆ ಅವನ ದಂಡಯಾತ್ರೆಗಳು ಕಳೆದು ಹೋದ ಕೆಲವು ಭೂಭಾಗಗಳನ್ನು ವಶಪಡಿಸಿಕೊಳ್ಳುವ ಬಯಕೆಯಿಂದ ಈತನು ಪೇಶ್ವೆ ರಾಜರೊಂದಿಗೆ ಸೇರಲು ಬಯಸಿದ.
ಮುಧೋಳ ಘೋರ‍್ಪಡೆ ಮನೆತನವು ಮೊಘಲ ಸಾಮ್ರಾಜ್ಯದಿಂದ ಜಹಾಗೀರಿಯಾಗಿ ಪಡೆದ ದೋ-ಅಬ್‌ ಸಮೀಪದ ಭಾಗಗಳನ್ನು ನೋಡಿಕೊಳ್ಳುತ್ತಿದ್ದರು. ಈ ಕಾರಣಕ್ಕಾಗಿಯೇ ಅವರು ಮೊಘಲರ ಮತ್ತು ನಿಜಾಮನ ಸೇವೆಗಾಗಿ ನಿಂತರು. ಕಾರಣ ಮುಧೋಳ ಜಹಾಗೀರಿಯನ್ನು ಮತ್ತೆ ಮರಳಿ ಪಡೆಯುವಲ್ಲಿ ಈತನ ಸಹಾಯವೇ ಹಿರಿದಾಗಿತ್ತು. ಅಷ್ಟೇ ಅಲ್ಲದೆ ಪ್ರಸ್ತುತ ಬಿಜಾಪೂರ ಜಿಲ್ಲೆಯ ಇಂಡಿಯ ತಾಂಬಾ ಮತ್ತು ಆಲಮೇಲಗಳನ್ನು ಕೊಟ್ಟನು. ಈತನ ತಮ್ಮನು ಅವುಗಳ ನೇತೃತ್ವ ವಹಿಸುವಂತೆ ಆದೇಶಿಸಿದ್ದು ಬರೆದಿಟ್ಟ ದಾಖಲೆಯಿಂದ ಸಿಗುತ್ತದೆ. ಮಾಲೋಜಿ ಸಾವಿನ ನಂತರ (ಕ್ರಿ.ಶ. ೧೭೭೮) ಈ ಭಾಗಗಳನ್ನು ಬಾಪು ಗೋಖಲೆಗೆ ನೀಡಿದ್ದು ಇದೆ. ಹೀಗೆ ಜಹಾಗೀರಗಳು ನಿರಂತರ ಬಳುವಳಿಯಾಗಿ ಬಂದಿರುವುದು ಅವುಗಳ ನಿರ್ವಹಣೆ ಹಾಗೂ ಅವುಗಳ ವಿಭಜನೆ ಮಾಡಿದ್ದು ಕಂಡುಬರುತ್ತದೆ. ಆದರೆ ಮುಧೋಳ ಘರಾಣಾ ಕೈಬಿಡುವ ಪ್ರಸಂಗವಿದ್ದರೂ ಮರಳಿ ಪಡೆಯುವಲ್ಲಿ ೩ನೇ ಮಾಲೋಜಿಯ ಪ್ರಯತ್ನವಿರುವುದು ಅವರ ಇತಿಹಾಸದಿಂದ ತಿಳಿದುಬರುತ್ತದೆ.
ಮಕ್ಕಳ ಹತ್ಯೆ ವಿರಾಟರೂಪ
ಮಾಲೋಜಿಯು ಪೇಶ್ವೆಯವರೊಂದಿಗೆ ಸಾಕಷ್ಟು ಭಾರಿ ದಂಡಯಾತ್ರೆ ಕೈಗೊಂಡು ತೀವ್ರಗತಿಯ ಸೇವೆಯನ್ನು ಮರಾಠರಿಗೆ ನೀಡಿದ್ದ. ೧೭೭೯ರಂದು ವಡಗಾಂನಲ್ಲಿ ಬ್ರಿಟಿಷರಿಗೂ ಮತ್ತು ಮರಾಠರಿಗೂ ನಡೆದ ಯುದ್ಧದಲ್ಲಿ ಈ (ಘರಾಣದ) ಘೋರ‍್ಪಡೆ ಮನೆತನ ಭಾಗವಹಿಸಿತ್ತು. ಈ ಯುದ್ಧದಲ್ಲಿ ಮಾಲೋಜಿಯು ತೀವ್ರ ಗಾಯಗೊಂಡನು ಮತ್ತು ಅವನ ಮಗ ರಾಣೋಜಿ ತಾಳೇಗೇನ ಸಮೀಪದಲ್ಲಿ ಕೊಲ್ಲಲ್ಪಟ್ಟನು. ಮಾಲೋಜಿಯ ಎರಡನೇ ಮಗ ಶಂಕ್ರಾಜಿ ಪೇಶ್ವೆರಾಜರ ಪರವಾಗಿ ಹೋರಾಡಿದ ಕೊನೆಗೆ ಲಾಭವಾಗಿದ್ದು, ರಾಣೋಜಿಯ ಮಗ ಬಾಹಿರಜಿರಾವಗೆ. ಇವನು ಪಡಸಲಗಿಯನ್ನು ಜಹಗೀರಾಗಿ ಪಡೆದ. ಅಲ್ಲದೆ ಶಂಕ್ರಾಜಿ ಬೀಳಗಿ ಸಮೀಪದ ಬಿದರಿ ಮತ್ತು ತಿಕೋಟಾ ಪಡೆದರೆ ಸ್ವತಃ ಮಾಲೋಜಿ ನಂದಗಾಂವ ಮತ್ತು ಕುಮಟಾದಂತ ಹಳ್ಳಿಗಳ ಬೇಡಿಕೆಯನ್ನು ಪೇಶ್ವೆರಾಜರ ಮುಂದಿಟ್ಟನು. ಬಹುತೇಕ ಈ ಮನೆತನಗಳು ದೇಶಮುಖರ ಮನೆತನದ ಹಳೆಯ ಜಹಾಗೀರಿ ಭಾಗಗಳಾಗಿದ್ದು ಸಾತಾರಾ ರಾಜನು ಕಷ್ಟ ಸಮಯದಲ್ಲಿ ದೇಶಮುಖ ಮನೆತನಕ್ಕೆ ಇವುಗಳನ್ನು ನೀಡಿದ್ದು ವಿಶೇಷವಾಗಿತ್ತು. ಪುರಾತನ ಕಾಲದ ನಂಬಿಕೆ ಆಕಾರಣ ಕ್ಷತ್ರೀಯನು ತನ್ನ ಪುರಾತನ ಆಸ್ತಿಯನ್ನು ತ್ಯಜಿಸದಿರುವುದು ವಿಶೇಷ ಲಕ್ಷಣವಾಗಿತ್ತು. ಘೋರ‍್ಪಡೆ ಮನೆತನವು ಕೂಡ ಈ ಸಣ್ಣ ಆಸ್ತಿಗಾಗಿ ಸಾಕಷ್ಟು ವೈಶಮ್ಯವನ್ನು ಈ ದೇಶಮುಖ ಮನೆತನದೊಂದಿಗೆ ಹೊಂದಿತ್ತು. ಇದಕ್ಕಾಗಿಯೇ ಮಾಲೋಜಿ ಪೇಶ್ವೆಯ ಮುಂದೆ ಈ ಹಳ್ಳಿಗಳ ಬೇಡಿಕೆ ಇಟ್ಟಿದ್ದು ಮತ್ತು ಆ ವೈಶಮ್ಯವು ದೂರವಾಗಲೂ ಸಹ ಸಂಬಂಧಗಳು ಬೆಸೆದುಕೊಂಡವು.
೧೭೯೫ರಲ್ಲಿ ನಡೆದ ನಿಜಾಮ ಮತ್ತು ಪೇಶ್ವೆ ವಿರುದ್ಧದ ಖಾರ್ದಾ ಯುದ್ಧದಲ್ಲಿ ಮಾಲೋಜಿ ಭಾಗವಹಿಸಿದ. ಇವನ ಜೊತೆ ಇವನ ಮಗ ಗೋವಿಂದನ ಮಗನಾದ (ಅಂದರೆ ಮೊಮ್ಮಗ) ನಾರಾಯಣರಾಮ ಇದ್ದ. ಅಲ್ಲದೇ ಹೋಳ್ಕಾಳ ರಾಜನ ವಿರುದ್ಧದ ಹೋರಾಟದಲ್ಲಿ ಮತ್ತೊಮ್ಮೆ ಗಾಯಗೊಂಡ. ಅದು ೧೮೦೨ರಲ್ಲಿ. ಈ ರೀತಿಯ ದೀರ್ಘವಾದ ಯುದ್ಧದ ಅನುಭವ ಧೈರ್ಯ ಹೋಲಿಕೆಯಿಲ್ಲದ ರಾಜನೀತಿ ಹೇಳಲು ಸಾಧ್ಯವಾಗದ ಪ್ರಾಮಾಣಿಕತೆಯಿಂದಾಗಿ ಪೇಶ್ವೆ ರಾಜರು ಇವನನ್ನು ಅತ್ಯಂತ ಗೌರವದಿಂದ ಕಾಣುತ್ತಿರಬೇಕೆನಿಸುತ್ತದೆ.
ಪೇಶ್ವೆಯವರ ಪ್ರೀತಿಯಿಂದ ಘೋರ‍್ಪಡೆ ರಾಜರಿಗೆ ಇದ್ದ ಅನನ್ಯತೆಯು ತುಂಬಾ ಮೆಚ್ಚುವಂತಹದ್ದು. ಏಕೆಂದರೆ ಅದಕ್ಕಾಗಿ ಪುಣಾ (ಅದರ ಒಂದು ಭಾಗ)ವನ್ನು ಜಹಾಗೀರ ನೀಡಿದ್ದು ಇದೆ. ಮಾಲೋಜಿಯು ಪೂಣಾವನ್ನು ತನ್ನ ಶಾಶ್ವತ ವಸತಿ ನಿಲಯವನ್ನಾಗಿ ಮಾಡಿಕೊಂಡ. ಇವತ್ತಿಗೂ ಕೂಡ ಅದು ೧೧೧ (ಒಂದುನೂರಾ ಹನ್ನೊಂದು) ಘೋರ‍್ಪಡೆ ಗಲ್ಲಿಯಾಗಿಯೇ ಕರೆಯಲ್ಪಡುತ್ತದೆ. ಮಾಲೇಜಿ ಪೂಣಾದಲ್ಲಿ ತನ್ನ ಮೊಮ್ಮಗನೊಂದಿಗೆ ವಾಸವಾಗಿದ್ದನು. ಆಗಲೇ ತನ್ನ ಮಗನಿಗೆ ಮುಧೋಳ ಜಹಾಗೀರಿಯನ್ನು ನೀಡಿದ. ಇದನ್ನು ಮಗನಾದ ಮಹಾರರಾವ ನಿಭಾಯಿಸುತ್ತಿದ್ದುದು ಕಂಡುಬರುತ್ತದೆ.
ಮಹಾರರಾವ್
ಮಹಾರರಾವು ತುಂಬಾ ಚತುರ ಹಾಗೂ ಜನಸೇವಕನಾಗಿದ್ದನು. ತನ್ನ ಜಹಾಗೀರಿಯಲ್ಲಿ ಆಗಾಗ ನಡೆಯುತ್ತಿದ್ದ ಎಲ್ಲ ಗಲಭೆಗಳನ್ನು ಹತ್ತಿಕ್ಕಲು ನೂರ ಜನ ತಂಡದ ಸೈನ್ಯ ರಚಿಸಿದ್ದನು. ತನ್ನ ಮಗ ನಾರಾಯಣನಿಗೆ ಈ ಸೈನ್ಯದ ನೇತೃತ್ವ ವಹಿಸಿದ. ಅಷ್ಟೇ ಅಲ್ಲದೆ ಸುತ್ತಿನ ಸಾಮಂತರ ದೇಸಾಯಿಗಳ ಜೊತೆ ಜೊತೆ ಒಳ್ಳೆಯ ಬಾಂದವ್ಯ ಹೊಂದಿದ್ದ. ಬಿಜಾಪುರ ಜಿಲ್ಲೆಯ ಕೊಲ್ಹಾರದ ರಾಜನಿಗೆ ಸಾಕಷ್ಟು ಹಣ ನೀಡಿ ಮುಧೋಳ ಮರಳಿ ಪಡೆದನು. ನಂತರದಲ್ಲಿ ರಾಯಭಾಗ ಯುದ್ಧದಲ್ಲಿ ಮಹಾರರಾವ್ ಸೋತನು. ನಾಗಪುರ ನಂತರ ಗ್ವಾಲೀಯರ್‌ಗೆ ಓಡಿಹೋಗಿ ಅಲ್ಲಿನ ಸಿಂದ್ಯಾನ ಹತ್ತಿರ ಆಶ್ರಯ ಪಡೆದನು.
ವೆಂಕಟರಾವ್ ೧೮೦೦–೧೮೫೪
ಮುಧೋಳ ಜಹಗೀರನ್ನು ನಡೆಸಿದವನೆಂದರೆ ರಾಜಾ ವೆಂಕಟರಾವ ಎಂದೇ ಹೇಳಬೇಕು. ಅವನ ಹೆಸರಿನಿಂದಲೇ ಇಂದಿಗೂ ಮುಧೋಳದಲ್ಲಿ ವೆಂಕಟರಾವ್ ಕೆರೆ ಪ್ರಸಿದ್ಧಿ ಪಡೆದಿದೆ. ವೆಂಕಟರಾವ್ ಧರ್ಮಿಷ್ಟ ಹಾಗೂ ಸ್ವಾಭಿಮಾನಿ ಅಲ್ಲದೆ ಸೇವಾನಿರತ ವ್ಯಕ್ತಿಯಾಗಿದ್ದನು. ಇವನ ಕಾಲವು ಸುಭಿಕ್ಷ ಕಾಲವೆಂದೇ ಹೇಳಬೇಕು. ಯಾವುದೇ ಕಿರುಕುಳ ಇಲ್ಲದೆ ಏಕ ನಿಷ್ಠೆಯಿಂದ ಆಳ್ವಿಕೆ ಮಾಡಿದ್ದು ಇದೆ. ಮುಧೋಳ ಜಹಾಗೀರದಲ್ಲಿ ತಾನು ಸಾಯುವವರೆಗೂ ಆಡಳಿತ ನಡೆಸಿದ. ಈ ಆಡಳಿತಕ್ಕೆ ತಮ್ಮ ಲಕ್ಷಣರಾವ್ ಹಾಗೂ ಮಹಾರಾಷ್ಟ್ರ ರಾಜರು ಸಹಾಯ ಮಾಡಿದ್ದು ಮಹತ್ವದ್ದಾಗಿದೆ. ಈತನು ಕಾಠೇವಾಡ ಮತ್ತು ಗ್ವಾಲೀಯರದಿಂದ ತರುವ ಒಳ್ಳೆ ಜಾತಿಯ ಕುದುರೆಗಳನ್ನು ಸಾಕುವ ಮತ್ತು ಪಳಗಿಸುವ ಪರಿಣಿತನಾಗಿದ್ದನು. ಹಾಗಾಗಿ ಪೇಶ್ವೆ ರಾಜ್ಯಕ್ಕೆ ಒಳ್ಳೆಯ ಕುದುರೆ ನೀಡುವಲ್ಲಿ ಪ್ರಸಿದ್ಧಿಯಾಗಿದ್ದ. ಬಲವನ್ನು ೩೮ ವರ್ಷಗಳ ಸುದೀರ್ಘ ಆಡಳಿತ ನೀಡಿದ.
ವೆಂಕಟರಾವ್‌ನ ಕಾಲದಲ್ಲಿಯೇ ಬೇಟೆ ಮುಧೋಳ್ ನಾಯಿ ಮತ್ತು ಕುದುರೆಗೆ ಪ್ರಸಿದ್ಧಿ ಪಡೆದುದು ವಿಶೇಷವಾಗಿತ್ತು. ಕುಸ್ತಿ ಅಖಾಡಾ, ಕುದುರೆ, ಅಖಾಡಾ ಇತ್ತೀಚಿನವರೆಗೂ ಇತ್ತು. ಆಂಗ್ಲ ಮರಾಠ ಯುದ್ಧದಲ್ಲಿ ಮುಧೋಳ ಕುದುರೆಗಳು ಕರ್ನಾಟಕಕ್ಕೆ ಗೌರವ ತಂದು ಕೊಟ್ಟುವಲ್ಲದೆ ವಿಷಯವಾಗಿದ್ದು, ಘೋರ‍್ಪಡೆಯವರ ಘನತೆಯನ್ನು ಹೆಚ್ಚಿಸಿದವು. ಬ್ರಿಟಿಷರಿಗೆ ಸ್ನೇಹದಂತಿದ್ದ ಧಾರವಾಡ ಮತ್ತು ಶಿರಾಗಳು ತಮ್ಮ ಪ್ರಭುತ್ವ ಸ್ಥಾನಗಳನ್ನು ಕಳೆದುಕೊಂಡಿದ್ದವು. ಚಾರ್ಲ್ಸ ಮನ್ರೊ ಪ್ರಕಾರ ಮುಧೋಳದ ಕುದುರೆಗಳು ಕರ್ನಾಟಕದಲ್ಲಿಯೇ ಉತ್ತಮವಾಗಿದ್ದವು. ಇಲ್ಲಿನ ನೀರು ಮತ್ತು ಹವೆ ಅವುಗಳ ಬೆಳವಣಿಗೆಗೆ ಸಾಕಷ್ಟು ಸಹಕರಿಸುತ್ತದೆ. ಅಲ್ಲದೆ ಬಹುದೊಡ್ಡ ಕುದುರೆ ಅಖಾಡ ಇರುವುದರಿಂದ ಚೆನ್ನಾಗಿ ಪಳಗಿಸುವ ಮತ್ತು ತಯಾರಿಸುವ ಕಲೆ ಇದೆ ಎಂದು ಹೇಳುತ್ತಾನೆ. ಹೀಗೆ ವೆಂಕಟರಾವ್‌ನ(೧೮೫೪) ಮರಣದ ನಂತರ ಅವನ ಮಗ ಬಲವಂತರಾವ ೧೮ನೇ ವರ್ಷದಲ್ಲಿ ಅಧಿಕಾರಕ್ಕೆ ಬಂದ. ಈತ ತನ್ನ ೧೧ ವರ್ಷದ ಮಗುವನ್ನು ಬಿಟ್ಟು ೧೮೬೧ರಲ್ಲಿ ಮಡಿದನು. ಇವನ ಮಗನ ಹೆಸರೂ ಕೂಡ ವೆಂಕಟರಾವ್‌ ಎಂದೇ ಇತ್ತು. ತನ್ನ ೧೯ನೇ ವರ್ಷಕ್ಕೆ ಆಡಳಿತದ ಜವಾಬ್ದಾರಿ ಹೊತ್ತ. ಇವನಿಗೆ ೩ ಜನ ಮಕ್ಕಳಿದ್ದರು. ೧. ರಾಮಚಂದ್ರರಾವ ೨. ಮಾಲೋಜಿರಾವ ೩. ಲಕ್ಷ್ಮಣರಾವ.
೧೮೮೨ರಲ್ಲಿ ವೆಂಕಟರಾವ ರಾಜನಿಗೆ ಪೂರ್ಣ ಅಧಿಕಾರ ದೊರೆಯಿತು. ೪ನೇ ಮಾಲೋಜಿಯು ರಾಜಪುತ್ರನಾಗಿ ಎಲ್ಲ ವಿಧದಲ್ಲಿ ತೇಜಸ್ವಿಯಾಗಿ ಹೊರ ಹೊಮ್ಮಿದ. ತನ್ನ ರಾಜ್ಯದಲ್ಲಿ ಪ್ರಜಾಹಿತರ ಅನೇಕ ಕಲ್ಯಾಣ ಕಾರ‍್ಯಗಳನ್ನು ಮಾಡಿದ. ತನ್ನ ೧೮ನೇ ವರ್ಷ ರಾಜ್ಯಭಾರ ಮಾಡಿದ. ನಂತರ ಇವನನ್ನು ಅಕಾಲಿಕವಾಗಿ ಒಮ್ಮೆಲೊಮ್ಮೆಲೆ ಪದಚ್ಯುತ ಮಾಡಲಾಯಿತು. ೧೮೮೪ರಲ್ಲಿ ಇವರ ಪುತ್ರ ಮಾಲೋಜಿರಾವ ಸಿಂಹಾಸನವನ್ನು ಏರಿದನು. ೧೯೦೪ರಲ್ಲಿ ಅವನಿಗೆ ಸರ್ವಾಧಿಕಾರ ಪ್ರಾಪ್ತವಾಯಿತು. ಮಹಾರಾಜರು ತನ್ನ ರಾಜ್ಯದಲ್ಲಿ ಉನ್ನತ ಶಿಕ್ಷಣವನ್ನು ಪ್ರಾರಂಭಿಸಿದರು. ಅನೇಕ ಸಂಘ ಸಂಸ್ಥೆಗಳಿಗೆ ದಾನವಿತ್ತರು. ಇವು ಶಿಕ್ಷಣ ಕ್ಷೇತ್ರದಲ್ಲಿ ತಲೆ ಎತ್ತಿ ನಿಂತಿವೆ. ಮಾಲೋಜಿರಾಜೆ ಘೋರ‍್ಪಡೆ ಶಿಕ್ಷಣ ಮಹಾವಿದ್ಯಾಲಯವೆಂದು ಹೆಸರು ಚಿರಸ್ಥಾಯಿಯಾಗಿ ಉಳಿದಿದೆ. ಮಾಲೋಜಿರಾಜೆಯವರು ೧೯೩೬ರಲ್ಲಿ ನಿಧನ ಹೊಂದಿದರು. ನಂತರ ಯುವರಾಜ ಭೈರವಸಿಂಗ ಮಹಾರಾಜರು ಘೋರ‍್ಪಡೆ ಘರಾಣೇದ ರಾಜವಂಶದ ಕೊನೆ ಮಹಾರಾಜರಾಗಿ ಮೆರೆದರು. ೧೯೩೬ರ ನಂತರ ಸಿಂಹಾಸನವೇರಿ ೧೯೮೪ರಲ್ಲಿ ಅವರು ಅಪಘಾತದಲ್ಲಿ ಮರಣ ಹೊಂದಿದರು. (ಕನ್ನಡ ದಿನಪತ್ರಿಕೆ ೨೦೦೮) ಇಂಥ ನಿಷ್ಠಾವಂತ ಸೇನಾ ನಾಯಕರು ಇರುವುದರಿಂದಲೇ ಅನೇಕ ರಾಜಮಹಾರಾಜರು ಆಡಳಿತ ನಡೆಸಿದ್ದು ಕಂಡುಬರುತ್ತದೆ. ಹೋರಾಟವೆನ್ನುವುದು ಜೀವನದ ಸಾರ್ಥಕತೆಗಾಗಿ ಅಲ್ಲ ಅದು ಸಾಂಸ್ಕೃತಿಕ, ಸಾಮಾಜಿಕ ಹಾಗೂ ರಾಜಕೀಯ ಪ್ರಗತಿಯನ್ನು ಕಟ್ಟಿಕೊಡುವ ದೈವಪ್ರತೀಕವಾಗಿದೆ. ಎಂತೆಂತಹ ಮಹಾನ್ ರಾಜಾಧಿರಾಜರಾಗಿ ಮೆರೆದು ಮರೆಮಾಡಿದರು. ಅವರ ತ್ಯಾಗ ಬಲಿದಾನಗಳ ಹಾಗೂ ನಂಬಿಕೆ-ನಿಷ್ಠೆಗಳ ಪ್ರತಿಯೊಂದು ಹೆಜ್ಜೆ ಇಲ್ಲಿ ಮಡುಗಟ್ಟಿ ನಿಂತಿದೆ.
ಸಂಶೋಧಕರು ಈ ಕುರಿತು ಇನ್ನೂ ಹೆಚ್ಚಿನ ಅಧ್ಯಯನಕ್ಕೆ ತೊಡಗಿಸಿ ಹೆಪ್ಪುಗಟ್ಟಿನಿಂತ ಸಂಸ್ಥಾನಿಕರ ಇತಿಹಾಸಕ್ಕೆ ಕೈ ಜೋಡಿಸಲು ಈ ಕೃತಿ ಸಹಾಯವಾಗುವುದೆಂಬ ಆಸೆಯೊಂದಿಗೆ ಈ ಕೃತಿ ಸಂಶೋಧಕರ ಮುಂದೆ ಇಡುತ್ತೇನೆ.
ಸಾಂಸ್ಕೃತಿಕ ಕೊಡುಗೆಗಳು
ಜೀವನದಲ್ಲಿ ಏನಾದರೊಂದು ಸಾರ್ವಜನಿಕ ಸೇವೆ ಮಾಡಬೇಕು. ದೇವಾಲಯವನ್ನು ಕಟ್ಟಿಸಬೇಕು. ಇಲ್ಲವೆ ಕೆರೆ ಬಾವಿ ತೋಡಿಸಬೇಕು ಅಥವಾ ದಾನಮನ್ನಾದರೂ ಮಾಡಬೇಕು ಎಂಬುದು ನಮ್ಮ ಪ್ರಾಚೀನ ಸಂಸ್ಕೃತಿಯ ಧಾರ್ಮಿಕ ಭಾವನೆಯಾಗಿತ್ತು. ಎಲ್ಲ ಸಂಪತ್ತುಗಳಿಗೂ ಪುಣ್ಯವೇ ಮೊದಲು, ಎಲ್ಲ ಪುಣ್ಯಕ್ಕೂ ಈಶ್ವರ ಪ್ರತಿಷ್ಠೆಯೇ ಮೊತ್ತ ಮೊದಲು. ಯಾವ ವ್ಯಕ್ತಿ ದೇವರು ಮತ್ತು ದೇವಾಲಯವನ್ನು ಪ್ರತಿಷ್ಠಾಪಿಸುತ್ತಾನೋ ಅವನು ದೇವರೇ ಆಗಿ ಬಿಡುತ್ತಾನೆ. ಈ ನಂಬಿಕೆ ಪ್ರತಿಷ್ಠಾಪಿಸುವವನಲ್ಲಿ ಇರದಿದ್ದರೂ ಪೂರ್ವಜರಲ್ಲಿ ಬಲವಾಗಿ ಬೇರೂರಿದ್ದವು. ದೇವಸ್ಥಾನ ನಿರ್ಮಾಣದ ನಂತರ ಅದರ ಉಸ್ತುವಾರಿ ನೋಡಿಕೊಂಡು ಬರುವ ಕೆಲಸ ಸುಲಭವಲ್ಲ. ಕಾಲಕಾಲಕ್ಕೆ ಅವುಗಳ ಜೀರ್ಣೋದ್ಧಾರ, ಪೂಜೆ, ಪೂಜಾರಿ ಕೈಂಕರ್ಯಗಳು ಸರಾಗವಾಗಿ ನಡೆದುಕೊಂಡು ಬರಲು ಸಾಕಷ್ಟು ಆರ್ಥಿಕ ನೆರವೂ ಕೂಡ ಅಷ್ಟೇ ಅಗತ್ಯವಾಗಿದ್ದಿತು. ಇಂಥವುಗಳನ್ನು ಜನಸಾಮಾನ್ಯರು ಕಟ್ಟಿಸುತ್ತಿರಲಿಲ್ಲ. ಎಲ್ಲ ವರ್ತಕರು ಸೇರಿ ದೇವಾಲಯಗಳಿಗೆ ನಿರಂತರ ಪೂಜೆ ನೆರವೇರಿಸಲು ದಾನ ದತ್ತಿ ಬಿಡುತ್ತಿರುವುದು ಪ್ರಾಚೀನ ಇತಿಹಾಸದಿಂದ ತಿಳಿದುಬರುತ್ತದೆ. ಅದಕ್ಕಾಗಿಯೇ ಸಾರ್ವಜನಿಕರಿಗಾಗಿ ಅವರ ಅಲ್ಪಸೇವೆಯೂ ಅದರಲ್ಲಿ ಸೇರಲೆಂದು ಕಾಣಿಕೆ (ಹುಂಡಿ) ಪೆಟ್ಟಿಗೆ ಇಟ್ಟಿರುವುದು ಸಾಕ್ಷಿಯಾಗಿದೆ. ಹಾಗೇ ಗೌಡ ಕುಲಗಳ ರಾಜರು ದೇವಾಲಯದ ಬ್ರಹ್ಮದೇಯ ದೇವದಯಾ ಎಂಬ ದಾನ ಬಿಡುತ್ತಿದ್ದರಿಂದ ದೇವಾಲಯದ ಪೂಜೆ ನಿರಾತಂಕವಾಗಿ ನಡೆದುಕೊಂಡು ಬಂದಿದೆ. ಅದನ್ನು ಮಧ್ಯದಲ್ಲಿ ಯಾರಾದರೂ ನಿಲ್ಲಿಸಿದರೆ ಧರ್ಮ ದತ್ತಿಯನ್ನು ಕೆಡಸಿದರೆ ಶಾಪಾಶಯ ಹಾಕಿದ್ದು, ಒಂದು ಮಹತ್ವದ ಅಂಶವಾಗಿ ಕಂಡುಬರುತ್ತದೆ. ಒಂದು ಕೆಲಸದಲ್ಲಿ ನಿರಾಶಕ್ತಿ ಹಾಗೂ ಕುಚೇಷ್ಠೆಯಿಂದ ಅದು ನಿಲ್ಲಬಾರದೆಂಬ ಉದ್ದೇಶದಿಂದ ಇಂಥ ಹೇಳಿಕೆಗಳು ಶಾಸನ ಬರಹಗಳಲ್ಲಿ ಸಾಕಷ್ಟು ಕಾಣಿಸುತ್ತವೆ. ಘೋರ‍್ಪಡೆ ಘರಾಣಾದ ವಂಶಸ್ಥರೂ ಕೂಡ ತಮ್ಮ ಜಹಗೀರ ಇರುವ ಪ್ರದೇಶದಲ್ಲಿ ಅನೇಕ ದಾನದತ್ತಿಗಳನ್ನು ಬಿಡುವುದರೊಂದಿಗೆ ಕಲೆ ಮತ್ತು ವಾಸ್ತುಶಿಲ್ಪಕ್ಕೆ ಹೆಚ್ಚಿನ ಪ್ರೋತ್ಸಾಹ ನೀಡಿದ್ದು ಕಂಡುಬರುತ್ತದೆ.
ಘೋರ್ಪಡೆ ಘರಾಣಾ (೩)
ಕಲೆ ಮತ್ತು ವಾಸ್ತುಶಿಲ್ಪ
ಶಿವದೇವಾಲಯ
ಮುಧೋಳಕ್ಕೆ ಒಂದು ನವ ಬುಜಾಕೃತಿಯ ಎತ್ತರದ ಮೇಲೆ ಬೃಹತ್ ಗಾತ್ರದ ಕೋಟೆ ಇದ್ದು ಕೋಟೆಯೊಳಗಡೆಗೆ ಅನೇಕ ದೇವಾಲಯಗಳನ್ನು ಕಾಣುತ್ತೇವೆ. ಅವುಗಳಲ್ಲಿ ಶಿವದೇವಾಲಯ ಒಂದಾಗಿದೆ. ಪ್ರಸ್ತುತ ಶಿಥಿಲ ಸ್ಥಿತಿಯಲ್ಲಿದೆ. ಈ ದೇವಾಲಯದ ಗರ್ಭಗೃಹ ಮತ್ತು ಅಂತರಾಳ ಮಾತ್ರ ಉಳಿದುಕೊಂಡಿದೆ. ಅದರ ಸುತ್ತಲೂ ವರ್ತಕರು ಕಟ್ಟಡ ಕಟ್ಟಿದ್ದರಿಂದ ಮೂಲ ದೇವಸ್ಥಾನ ಸ್ವರೂಪ ಇಲ್ಲದಾಗಿದೆ. ಈಶ್ವರನ ಪಿಂಡವು ಉತ್ತರದ ಜಗಲೆ ಮೇಲೆ ನಿರ್ಮಾಣವಾಗಿತ್ತು. ಅದನ್ನು ಗುರುತಿಸಲಾರದಷ್ಟು ಹಾಳು ಮಣ್ಣು ಹಾಕಿ ನೆಲ ಸಾರಿಸಿರುವಂತೆ ಕಂಡುಬರುತ್ತದೆ. ದೇವಾಲಯದ ಅಧಿಷ್ಠಾನ ಹಾಳಾಗಿದೆ. ಈ ಈಶ್ವರ ದೇವರನ್ನು ಅರಮನೆಯವರು ಮಾತ್ರ ಪೂಜಿಸುತ್ತಿದ್ದರು. ಅರಮನೆಯಿಂದಲೇ ನೇರವಾಗಿ ಈ ದೇವಾಲಯಕ್ಕೆ ದ್ವಾರವಿದ್ದು ನಿತ್ಯಪೂಜೆ ನಡೆಯುತ್ತಿತ್ತು. ದೇವಾಲಯದ ಒಳಗಡೆ ಒಬ್ಬರಿಗೆ ಮಾತ್ರ ಕುಳಿತುಕೊಳ್ಳಲು ಅವಕಾಶವಿದ್ದು ಅವರೊಬ್ಬರೆ ಭಕ್ತಿಯಿಂದ ಪೂಜಿಸುವುದು ಮನಬಿಚ್ಚಿ ಮಾತನಾಡುವುದು ಬೇಡಿಕೊಳ್ಳುವುದು ರಾಣಿಯರ ನಿತ್ಯ ಕಾಯಕವಾಗಿತ್ತೆಂದು ಹಿರಿಯರಿಂದ ತಿಳಿದುಬರುತ್ತದೆ. ದೇವಾಲಯದ ಗರ್ಭಗೃಹ ಬಾಗಿಲು ಅತೀ ಚಿಕ್ಕದಾಗಿದ್ದು ಹೊಸ್ತಿಲಿಗೆ ಹೊಂದಿಸಿರುವ ಕಪ್ಪು ಶಿಲೆ ಗಮನ ಸೆಳೆಯುತ್ತದೆ. ಅದರ ಮೇಲೆ ಕಮಲಗಳು ಇವೆ. ಈ ಎಲ್ಲ ಅಂಶಗಳನ್ನು ಗಮನಿಸಿದಾಗ ಈ ಕಟ್ಟಡ, ಶಿವಲಿಂಗ ಪ್ರಾಚೀನತೆಯನ್ನು ಬಿಂಬಿಸುತ್ತದೆ. ಅದರ ಉಸ್ತುವಾರಿಕೆ ಅಲಕ್ಷಿತವಾಗಿರುವುದರಿಂದ ವಿನಾಶದ ಅಂಚಿನಲ್ಲಿದೆ.
ರಾಮಮಂದಿರ
ಈ ದೇವಾಲಯವು ಅರಮನೆಯ ಪಶ್ಚಿಮದ್ವಾರದ ಬಳಿ ಇದ್ದು ವಿಶಾಲವಾದ ಪ್ರಾಂಗಣ ಹೊಂದಿದೆ. ಇಲ್ಲಿ ಕೇವಲ ಅರಮನೆಯ ಸ್ತ್ರೀಯರಿಗೆ ಮಾತ್ರ ಪ್ರವೇಶವಿದ್ದು, ಪುರುಷರಿಗೆ ನಿಷಿದ್ಧ. ಈ ದೇವಾಲಯವು ಸುಮಾರು ಮೂರು ಅಡಿ ಎತ್ತರದ ವಿಶಾಲ ಪ್ರಾಂಗಣದ ಮೇಲೆ ನಿರ್ಮಾಣಗೊಂಡಿದೆ. ಇದು ೩ ಮಂಟಪಗಳನ್ನು ಹೊಂದಿದ್ದು, ಕೋಟೆ ಒಳಗಡೆ ಕಟ್ಟಿಸಿದ ಅರಮನೆಯ ಒಂದು ಪಾರ್ಶ್ವ ನೋಟ ಇದಾಗಿದೆ. ಉತ್ತರಾಭಿಮುಖವಾಗಿರುವ ಈ ದೇವಾಲಯದಲ್ಲಿ ರಾಮನ ಮೂರ್ತಿಯಿದ್ದು, ಸುಂದರವಾಗಿಯೇ ಇದೆ. ಬಾಗಿಲುವಾಡ ಚಿಕ್ಕದಿದ್ದು, ಸುಮಾರು ೫ ರಿಂದ ೬ ಜನರು ಗರ್ಭಗುಡಿಯಲ್ಲಿ ನಿಲ್ಲಬಹುದಾಗಿದೆ. ಹೊರಗಡೆಗೆ ಕೂಡ ಸುಮಾರು ೨೦೦ ರಿಂದ ೩೦೦ ಜನರವರೆಗೆ ಅಶ್ವಾರೋಹಿಗಳಾಗಿ ನಿಲ್ಲಬಹುದು. ಇನ್ನೊಂದು ವಿಶೇಷತೆಯೆಂದರೆ ರಾಮದೇವರಯೆದುರಿಗೆ ಬಹುಸುಂದರವಾದ ತುಳಸಿ ಕಟ್ಟೆಯಿದೆ. ಅದನ್ನು ೨ ಶಾಖೆಗಳಿಂದ ವಿಂಗಡಿಸಲಾಗಿದೆ. ಮೊದಲನೆಯದು ತಳಪಾಯದಿಂದ ಅರ್ಧದಾಸಿಗೆವರೆಗೆ ನಾಗ ಬಂಧನ ಕಟ್ಟಿ ಎಂತಲೂ ಎರಡನೆದಾಗಿ ಹನುಮನ ವಾಸವೆಂದು ಮೂರನೆಯದಾಗಿ ತುಳಸಿ ಪೀಠವೆಂದು ಕರೆಯುತ್ತಾರೆ. ನಾಗದೇವತೆಯ ಕೆತ್ತನೆಯಿದ್ದು ಇಡೀ ದೇವಾಲಯದ ಪ್ರದಕ್ಷಣೆಯು ನಾಗದೇವತೆಯ ಸಂರಕ್ಷಣೆಯೆಲ್ಲಿದೆಯೆಂದು ಕರೆಯುವುದು ರೂಢಿಯಲ್ಲಿದೆ. ಅದೇ ಎರಡನೇ ಮಂಟಪವನ್ನು ಗಮನಿಸಿದಾಗ ಲತಾಸುರಳಿ, ಪುಷ್ಪಸುರಳಿ ಮತ್ತು ರತ್ನಪಟ್ಟಿಗಳಿವೆ. ಬಹಳಷ್ಟು ಸುಂದರವಾದ ಕಲಾಕೃತಿಗಳನ್ನು ಕಪ್ಪು ಶಿಲೆಯಿಂದ ರಚಿಸಿದ್ದು ಇದೆ. ಪಶ್ಚಿಮ ದಿಕ್ಕಿನ ಪುಷ್ಪ ಸುರಳಿ ಕೆಳಗೆ ಶಾಸನ ಒಂದೇ ಸಾಲಿನಲ್ಲಿದ್ದು, ಅದರ ರಚನಾ ಕಾಲವನ್ನು ಸೂಚಿಸುತ್ತದೆ. ಅದು ಮಸಕಾಗಿರುವುದರಿಂದ ಅದರ ಮೇಲೆ ಸುಣ್ಣ ಬಳಿದಿರುವುದರಿಂದ ಅಸ್ಪಷ್ಟವಾಗುತ್ತದೆ. ಹಾಗೇ ತುಳಸಿಕಟ್ಟೆ ದಾಟಿದ ಮೇಲೆ ಉತ್ತರ ದಿಕ್ಕಿಗೆ ಮುಖ್ಯ ದ್ವಾರವಿದ್ದು ನೋಡಲು ಸುಂದರವಾಗಿದೆ. ಅದರ ಮುಖಾಂತರ ೧೦ ರಿಂದ ೧೨ ಅಡಿ ದೂರದಲ್ಲಿ ಶಿವ ದೇವಾಲಯಕ್ಕೆ ಬಂದು ಅರಮನೆ ಸ್ತ್ರೀಯರು ಪೂಜೆ ಸಲ್ಲಿಸುತ್ತಿದ್ದರೆಂದು ಸೇವಕರು ಹೇಳಿದ್ದು ಇದೆ.
ಅರಮನೆ ಸ್ತ್ರೀಯರಿಗಾಗಿ ‘ಮೈಲಿ ದೇವಿ’ ಎಂಬ ದೇವಿಯನ್ನು ರಚನೆ ಮಾಡಿ ಅನೇಕಾನೇಕ ಬಾಲಪೀಡೆ ದೋಷಗಳನ್ನು ಕಳೆದುಕೊಳ್ಳಲು ನಿರ್ಮಿಸಿದ್ದೆಂದು ೧೮೦೦ ಸುಮಾರಿಗೆ ಇಂಥ ಪೀಡೆಗೆ ಬಲಿಯಾಗಿರುವುದರಿಂದ ದೇವಿ ಪ್ರತಿಷ್ಠಾಪಿಸಿದ್ದಾಗಿದೆ. ಅಲ್ಲದೆ ಪ್ರಜೆಗಳಿಗೋಸ್ಕರ ದೇವರಿಗೆ ಕಣಕರಮೂರ್ತಿ ‘ಬಲಿ’ಯನ್ನು ಕೊಡುವುದು ಸಂಪ್ರದಾಯವಾಗಿತ್ತು. ಈ ಪರಂಪರೆಯಲ್ಲಿ ನಾವು ಪ್ರಾಚೀನ ಭಾರತೀಯ ಸಂಸ್ಕೃತಿಯನ್ನು ಕಾಣುತ್ತೇವೆ. ಇದರಿಂದ ಪ್ರತಿವರ್ಷ ವಿಜಯದಶಮಿಯ ಶುಭವೇಳೆಯಲ್ಲಿ ಕಣಕದಂತ ಹಿಟ್ಟಿನ ಮೂರ್ತಿಯನ್ನು ತಯಾರಿಸಿ ಬನ್ನಿ ಮುಡಿದು ದೇವರಿಗೆ ಬಲಿ ಕೊಡುತ್ತಿದ್ದರು. ಬರುಬರುತ್ತ ಅದು ಅಳಿದು ಹೋಯಿತು. ಸಂಸ್ಥಾನಿಕರ ವಿಲಿನೀಕರಣದ ವೇಳೆಗೆ ಪೂಜಾ ಕೈಂಕರ್ಯ ಹಾಗೂ ವಾರಸುದಾರಿಕೆಗೆ ಸಂಬಂಧಿಸಿದಂತೆ ಎಲ್ಲ ಕೆಲಸಗಳು ಸ್ಥಗಿತಗೊಂಡವೆಂದು ೩ ತಲೆಮಾರಿನಿಂದ ದೇವಾಲಯಗಳಿಗೆ ಸುಣ್ಣ ಬಣ್ಣ ಬಳೆಯುವ ೮೫ವರ್ಷದ ವೃದ್ಧ ಶಂಕರಪ್ಪ ಡೆಂಗಿ ಹೇಳುತ್ತಾರೆ.
೨ನೇ ರಾಮಮಂದಿರ
ಕೋಟೆ ಒಳಗಡೆಗೆ ಇರುವ ಎರಡನೇ ರಾಮಮಂದಿರ ಕೂಡ ವಿಶಾಲವಾಗಿದೆ. ಈ ದೇವಾಲಯದ ಗರ್ಭಗೃಹವು ಮತ್ತು ಅಂತರಾಳ ಉಳಿದುಕೊಂಡಿದೆ. ದೇವಾಲಯದ ಅಧಿಷ್ಠಾನ ಸಂಪೂರ್ಣ ಹಾಳಾಗಿದೆ. ಮರು ಜೀರ್ಣೋದ್ಧಾರ ವಾದುದು ಕಂಡುಬರುತ್ತದೆ. ರಾಮಸೀತೆಯರ ಮೂರ್ತಿಗಳಿದ್ದು ನಿತ್ಯ ಪೂಜೆಗೊಳ್ಳುವುದು ಅದಕ್ಕಾಗಿಯೇ ಬ್ರಾಹ್ಮಣರನ್ನು ಕರೆಸಿ ದಾನ ನೀಡಿದ್ದು, ಸ್ಥಳೀಯರಿಂದ ತಿಳಿದುಬರುತ್ತದೆ. ಅರಮನೆಯ ಇತರೆ ಸಿಬ್ಬಂದಿಗಳಿಗೆ ಹಾಗೂ ರಾಜರುಗಳಿಗೆ ಪ್ರವೇಶವಿದ್ದು, ಸ್ತ್ರೀಯರಿಗೂ ನಿಷಿದ್ಧವಾಗಿತ್ತು. ರಾಮನವಮಿ ಹಾಗೂ ಇತರೆ ಹಬ್ಬದ ಹರಿದಿನಗಳಂದು ಪೂಜೆಗೊಳ್ಳುತ್ತಿರುವುದು ವಾಡಿಕೆಯಾಗಿತ್ತು. ಆ ದೇವರ ಪೂಜೆಗಾಗಿ ಬಾಜಿ ಬ್ರಾಹ್ಮಣರನ್ನು ಕರೆಸಿದ್ದು ಇದೆ. ಅಲ್ಲದೆ ಬ್ರಹ್ಮ ದಯವೆಂದು ಮಹಾಜನಗಳಿಗೆ ಭೂದಾನ ಮಾಡಿರುವುದನ್ನು ಕಾಣಬಹುದು.
ಲಕ್ಷ್ಮೀ ನಾರಾಯಣ ದೇವಸ್ಥಾನ
ಈ ದೇವಾಲಯವು ಮಣ್ಣಿನ ಛಾವಣಿಯೊಂದಿಗೆ ಪೂರ್ಣಗೊಂಡದ್ದು ಇದೆ. ಇದು ಕೋಟೆಯ ಹೊರಗಡೆ ಇದ್ದು ಕುಳಲಿ ದೇಸಾಯಿ ಸ್ಥಾಧೀನದಲ್ಲಿತ್ತು. ಈ ದೇವಾಲಯದ ವೈಶಿಷ್ಟ್ಯವೆಂದರೆ ಬಾಲಗೋಪಾಲನು ಬೆತ್ತಲೆಯಾಗಿದ್ದು, ಎರಡು ಅಡಿ ಎತ್ತರದ ಪೀಠದ ಮೇಲೆ ಸಂಗಮವರಿ ಕಲ್ಲಿನಿಂದ ಬಹು ಸುಂದರವಾಗಿ ಒಬ್ಬರ ಮೇಲೋಬ್ಬರಾಗಿ ಮೂರು ಬಾಲ ಗೋಪಾರು ಎದ್ದು ನಿಂತಿದ್ದಾರೆ. ಹಾಗೇ ಬಲಗಡೆ ಎಡಗಡೆಗೆ ಇನ್ನೂ ಇಬ್ಬರು ಗೋಪಾಲರನ್ನು ಹೊತ್ತು ನಿಂತಿದ್ದು ಇನ್ನೂ ಸುಂದರಗೊಳಿಸಿದೆ. ನಿರಂತರ ಪೂಜೆಗೆ ಘೋರ‍್ಪಡೆಯವರ ವಿಶೇಷ ದತ್ತಿ ಇತ್ತಿದ್ದು ಕಂಡುಬರುತ್ತದೆ. ಬಹುತೇಕ ಈ ದೇವಾಲಯದ ಮೂರ್ತಿಯನ್ನು ರಾಜಸ್ಥಾನದಿಂದಲೇ ತಂದು ಪ್ರತಿಷ್ಠಾಪಿಸಿದ್ದು ಕುಳಲಿ ದೇಸಗತಿ ಮೋಡಿ ದಾಖಲೆಯಿಂದ ಕಂಡುಬರುತ್ತದೆ.
ಜಗದಂಬಾ ದೇವಾಲಯ
ನಗರದ ಮಧ್ಯದಲ್ಲಿ ಒಂದು ಚಿಕ್ಕದಾದ ಜಗದಂಬಾ ದೇವಾಲಯವಿದೆ ಇದರ ರಚನೆ ನೋಡಿದಾಗ ಇದು ತೀರ ಇತ್ತೀಚಿನದಾಗಿರುವುದು ಕಂಡುಬರುತ್ತದೆ. ಈ ಗುಡಿಯನ್ನು ಕೂಡ ೧೮ನೇ ಶತಮಾನದಲ್ಲಿ ನಿರ್ಮಿಸಿರಬೇಕೆನಿಸುತ್ತದೆ. ಆದರೆ ಈ ಗುಡಿಗೆ ದತ್ತಿಬಿಟ್ಟ ಉಲ್ಲೇಖ ಕಂಡುಬರುವುದಿಲ್ಲ. ಇಲ್ಲಿಗೆ ಬ್ರಾಹ್ಮಣ ಪುರೋಹಿತರು ಹೆಚ್ಚು ನಡೆದುಕೊಳ್ಳುತ್ತಾರೆ. ಹಾಗೇ ಮೊಟ್ಟಮೊದಲನೇ ದೇವಿಗೆ ಉಡಗೊರೆ ಹಾಗೂ “ಬಾಜಿ” ಕುಟುಂಬದವರಿಗೆ ಅರಮನೆ ಪುರೋಹಿತರೆಂದು ನೇಮಿಸಿದ್ದು ಇದೆ. ಇಲ್ಲಿ ದೇವಾಲಯದ ವೈವಿಧ್ಯತೆ ಏನೂ ಕಂಡುಬರುವುದಿಲ್ಲ. ಮೂರ್ತಿ ಮಾತ್ರ ಸುಂದರವಾಗಿದ್ದು ನೋಡಲು ಆಕರ್ಷಣೀಯವಾಗಿದೆ. ಕಾರ್ತಿಕ ಮಾಸದಲ್ಲಿ ದೀಪಾವಳಿಯಲ್ಲಿ ಮತ್ತು ದಸರಾ ಹಬ್ಬದಲ್ಲಿ ಈ ಜಗದಂಬಾ ದೇವಿಯನ್ನು ಆರಾಧಿಸುವುದು ಕಾಣುತ್ತದೆ. ಹಾಗೇ ಸಾರ್ವಜನಿಕರಿಗೂ ಕೂಡ ಇದು ಗ್ರಾಮದೇವತೆಯಾಗಿರುವುದು ಕಂಡುಬರುತ್ತದೆ.
ದಕ್ಷಿಣ ದಿಕ್ಕಿನಲ್ಲಿರುವ ಸಿದ್ದೇಶ್ವರ ದೇವಾಲಯ
ಘಟಪ್ರಭೆಯ ತಟಾಕದಲ್ಲಿರುವ ಎತ್ತರದ ಮಟ್ಟಿಯ ಮೇಲೆ ನಿರ್ಮಿಸಿರುವ ದೇವಾಲಯವೇ ಸಿದ್ದೇಶ್ವರ ದೇವಾಲಯ. ಇದು ಕೂಡ ಇತ್ತೀಚಿನದು. ಮೂಲ ಅರಮನೆಯನ್ನು ಬಿಟ್ಟು ೧೮ನೇ ಶತಮಾನದ ಪ್ರಾರಂಭದಲ್ಲಿ ವಾಸ್ತುವನ್ನು ಗುರುತಿಸಿ ಹೊಸ ಅರಮನೆಯನ್ನು ವಿಶಾಲವಾದ ಬಯಲಿನಲ್ಲಿ ಕಟ್ಟಿಸಿರುವುದು ಇದೆ. ಅರಮನೆ ಪಾಯಕ್ಕೆ ಮೊದಲು ದೇವಾಲಯದ ಮೂರ್ತವನ್ನು ಮಾಡಿದ್ದೆಂದು ಸೊನ್ನದ ದೇಸಾಯಿಮನಿ ದೇವರಾದ ಸಿದ್ದರಾಮೇಶ್ವರನನು ಮಹಾರಾಣಿಯರ ಅಪೇಕ್ಷೆ ಮೆರೆಗೆ ನಿರ್ಮಿಸಿದ್ದೆಂದು ಹಿರಿಯ ತಲೆಮಾರಿನ ರಾಣಿಯವರು ಹೇಳಿರುವುದನ್ನು ಚಂದ್ರಶೇಖರ ದೇಸಾಯಿ ಹೇಳುತ್ತಾರೆ. ಹಾಗೇ ದೇವಾಲಯದ ಉಸ್ತುವಾರಿಗೆ ಆಗಾಗ ನೋಡಿಕೊಳ್ಳುವುದು ಹಾಗೇ ಯಡಹಳ್ಳಿ ದೇಸಗತಿಯ ಪುರಾಣಿಕರು ಕೂಡ ಬರುತ್ತಿದ್ದರೆಂದು ಪುರಾಣೀಕ ಮನೆತನದವರೇ ಈ ದೇವಾಲಯದ ಅರ್ಚಕರಾಗಿರುವುದು ಇಂದಿಗೂ ನಡೆದುಕೊಂಡು ಬಂದಿದೆ.
ಸಿದೇಶ್ವರ ದೇವಾಲಯವೆಂದು ಕರೆಯಲ್ಪಡುವ ಶಿವಲಿಂಗವು ಬೃಹತ್‌ ಗಾತ್ರದ್ದು ಇದೆ. ನೆಲಕ್ಕೆ ಹೊಂದಿಕೊಂಡಂತೆ ವಿಶಾಲವಾದ ಪಾನ ಬಟ್ಟಲಲ್ಲಿ ಪ್ರತಿಷ್ಠಾಪಿಸಲಾಗಿದೆ. ಎದುರಿಗೆ ನಂದಿ ಮಂಟಪವೆನ್ನುವಂತೆ ಅಷ್ಟಕೋನಾಕಾರದ ಕಮಾನುಗಳಿದ್ದು ಅದರ ನಡುಮಧ್ಯೆ ಎತ್ತರದ ಅಧಿಷ್ಟಾನದ ಮೇಲೆ ಕಪ್ಪು ಶಿಲೆಯ ಅಪರೂಪದ ನಂದಿ ವಿಗ್ರಹವಿದೆ. ಮೂರ್ತಿ ಚಿಕ್ಕದಾದರೂ ನೋಡಲು ಆಕರ್ಷಣೀಯವಾಗಿದೆ. ಇದನ್ನು ಇತ್ತಿಚೆಗೆ ತಂದು ಪ್ರತಿಷ್ಠಾಪಿಸಿರಬೇಕು. ದೇವಾಲಯದ ಮಹಾದ್ವಾರವು ಕಲಾ ನೈಪುಣ್ಯತೆಯಿಂದ ಕೂಡಿದ್ದಾಗಿದೆ. ಬಹುಷ ಇದು ಕಲ್ಯಾಣಿ ಚಾಲುಕ್ಯರ ಕಾಲದ ಮಹಾದ್ವಾರವಾಗಿದ್ದು ಬೆಳಗಲಿ ೫೦೦ರಲ್ಲಿ ಬರುವ ಸುಮಾರು ಗ್ರಾಮಗಳಲ್ಲಿ ಕಲ್ಮೇಶ್ವರ ದೇವಾಲಯದ ಅವಶೇಷಗಳನ್ನು ಸಂಗ್ರಹಿಸಿ ಅವನ್ನು ಇಲ್ಲಿ ಸಂರಕ್ಷಣೆ ರೂಪದಲ್ಲಿ ತಂದು ಜೋಡಿಸಲಾಗಿದೆ. ಹಾಳಾಗಿ ನಾಶ ಹೊಂದುವ ಶಿಲ್ಪಗಳನ್ನು ಕಲಾ ಕೆತ್ತನೆಗಳನ್ನು ಸಂರಕ್ಷಿಸಿ ಉಳಿಸುವ ಹೊಣೆ ಘೋರ‍್ಪಡೆಯವರ ಪ್ರಮುಖ ಕರ್ತವ್ಯವಾಗಿತ್ತೆಂದು ಜೀರ್ಣೋದ್ಧಾರದ ಜೊತೆಗೆ ಗುಡಿ ಕಟ್ಟಿಸಿದರೆ ಪುಣ್ಯ ಲಭಿಸುತ್ತದೆಂಬ ಬಲವಾದ ನಂಬಿಕೆಗೆ ಈ ದೇವಾಲಯವು ಸಾಕ್ಷಿಯಾಗಿದೆ.
ವಿಜೃಂಭಣಿಯಿಂದ ಸಿದ್ದೇಶ್ವರ ಜಾತ್ರೆ ನಡೆಯುತ್ತ ಬಂದಿದೆ. ಇಂದಿಗೂ ಅರಮನೆಯ ಈ ಘರಾಣೆದ ವಂಶಸ್ಥರಾದ ಮೋಣಕಾರಾಜೆ ಮೌರ‍್ಯ ಅವರು ಅಷ್ಟೇ ಭಕ್ತಿಯಿಂದ ನಡೆದುಕೊಂಡು ಬರುತ್ತಿದ್ದಾರೆ. ಹಾಗೇ ಸ್ಥಳೀಯ ಎಲ್ಲ ದೇವಾಲಯಗಳಿಗೆ ವಾರ್ಷಿಕ ಹಮ್ಮಿನಿಯನ್ನು ಕೊಟ್ಟು ನಿತ್ಯ ಪೂಜೆಗೆ ಸಹಾಯ ನೀಡುತ್ತಿರುವುದು ಮೋಣಕಾರಾಜೆ ಅವರ ಉದಾರತೆ ಮೆಚ್ಚುವಂತಹದ್ದು. ಅರಮನೆ ಉಸ್ತುವಾರಿ ನೋಡುತ್ತಿರುವ ನಾರಾಯಣ ಕೊಡಗ ಅವರು ಜೀರ್ಣೋದ್ಧಾರ ಸಲುವಾಗಿ ಸುತ್ತಮುತ್ತಲ ದೇವಾಲಯಗಳನ್ನು ಖಾಸಾ ಮರ್ಜಿವಹಿಸಿ ಸಂರಕ್ಷಿಸುತ್ತಿರುವುದು ಇನ್ನೂ ಅನುಕೂಲವಾಗಿದೆ.
ಜಹಗೀರ ಪಡೆದ ಪ್ರದೇಶದಲ್ಲಿದ್ದ ದೇವಾಲಯಗಳು
ಇಲ್ಲಿಯವರೆಗೆ ಸ್ಥಳೀಯವಾಗಿ ದೇವಾಲಯಗಳ ಜೀರ್ಣೋದ್ಧಾರ ಹಾಗೂ ದಾನ ದತ್ತಿಗಳ ಕುರಿತು ಚರ್ಚಿಸಿದೆ. ಆದರೆ ಆಗಾಗ ಅಲಲ್ಲಿ ಜಹಗೀರ ಪಡೆದ ಪ್ರದೇಶದಲ್ಲಿ ದಾನ ನೀಡಿದ್ದು ದೇವಾಲಯಗಳನ್ನು ಕಟ್ಟಿಸಿದ್ದು ಕಂಡುಬರುತ್ತದೆ. ಕ್ರಿ.ಶ. ೧೮೦೦ರಲ್ಲಿ ಬಿಜಾಪೂರ ಆಲಮೇಲ ಪೇಶ್ವೆಗಳ ಆಡಳಿತದಲ್ಲಿತ್ತು. ಆಗ ಸಂಪೂರ್ಣ ಜಹಾಗೀರವು ಈ ಭಾಗದ ಸರದಾರನಾದ ಮಾಲೋಜಿ ಘೋರ‍್ಪಡೆಯವರ ವಶದಲ್ಲಿದ್ದರಿಂದ ಆಲಮೇಲು ಪ್ರಾಂತದಲ್ಲಿ “ಭವಾನಿ” ಗುಡಿಯನ್ನು ಹಾಗೇ ರಾಮದೇವರ ಗುಡಿಯನ್ನು ಕಟ್ಟಿಸಿ ತನ್ನ ಸಾಮಂತನಾಗಿದ್ದ ಆಲಮೇಲ ದೇಶಪಾಂಡೆಯನ್ನು ಕೂಡ ಧಾರ್ಮಿಕದತ್ತ ಒಲಿಸಿದ್ದು ಇದೆ.
ಪಂಢರಪೂರ
ಘೋರ‍್ಪಡೆ ಅರಸರು ಪಂಢರಪೂರದ ವಿಠೋಬಾ ದೇವರ ಪಶ್ಚಿಮದ್ವಾರವನ್ನು ಕಟ್ಟಿಸಿರುವುದು ಶಕೆ ೧೬೬೫ ಇಸ್ವಿಸನ್ ೧೭೪೩ರಲ್ಲಿ ಉಲ್ಲೇಖವಿದೆ. ಕೊಲ್ಹಾಪುರಗಳಲ್ಲಿ ಕೂಡ ಇವರು ದಾನ ಮಾಡಿದ್ದು ಸಂಸ್ಕೃತಿಯ ದೃಷ್ಠಿಯಿಂದ ಮಹತ್ವದ್ದಾಗಿದೆ. ಆಡಳಿತ ಹೋರಾಟ ಮಾಡುವುದರ ಜೊತೆಗೆ ಮಾಡಿದ ಪಾಪದ ಪ್ರಯಶ್ಚಿತಕ್ಕಾಗಿ ಅನೇಕ ದೇವಾಲಯಗಳಿಗೆ ನಿತ್ಯಪೂಜೆ ಹಾಗೂ ಉಡುಗೊರೆ ಕೊಟ್ಟು ಪುಣ್ಯಕ್ಕಾಗಿ ಬೇಡಿಕೊಳ್ಳುವುದು ಒಂದು ಭಾಗ್ಯವೆಂದಿದ್ದಾರೆ.
ಮುಧೋಳ ಸಯ್ಯದ ಸಾಬ್‌ದರ್ಗಾ
ಈ ದರ್ಗಾವು ಹಿಂದು-ಮುಸಲ್ಮಾನರ ಭಾವೈಕ್ಯದ ಸಂಕೇತವಾಗಿದ್ದು ಮುಧೋಳ ೮೪ ಹಳ್ಳಿಗಳಿಗೂ ಪ್ರಸಿದ್ಧಿ ಪಡೆದಿದೆ. ಸಯ್‌ದ ಎಂದರೆ ಪೂಜಾರಿ ಸಂತ ಸೇವಕ ಎಂದು ಬೇರೆ ಬೇರೆ ಅರ್ಥಗಳು ಸಿಗುತ್ತವೆ. ಇವನು ಆದಿಲ್ ಶಾಹಿಯ ಆಸ್ಥಾನದಲ್ಲಿ ಶ್ರೇಷ್ಠ ಸಂತನಾಗಿದ್ದ ಅಲ್ಲದೆ ಒಬ್ಬ ವೈದ್ಯನಾಗಿದ್ದ. ಅರಮನೆಯ ರೋಗಿಗಳಿಗೆ ಮಾತ್ರ ಅವನ ಸೇವೆ ಮೀಸಲಾಗಿತ್ತು. ಕಾರಣಾಂತರದಿಂದ ಮುಧೋಳ ಹಾಗೂ ಆದಿಲ್‌ಶಾಹಿಗಳ ನಡುವಿನ ಕೊಂಡಿಯಾಗಿ ಸೇತುವೆಯಂತಿದ್ದನು. ಮುಧೋಳ ಘೋರ‍್ಪಡೆ ಅರಸರು “ಸೈಯದ್ ಹಸನ್ ಅಲಿ” ಎಂದು ಕರೆಯುತ್ತಿದ್ದರು. ಸೈಯದ್‌ರು ಮುಧೋಳದಿಂದ ಬಿಜಾಪೂರಕ್ಕೆ ಒಳ್ಳೆಯ ಉದ್ದೇಶಕ್ಕಾಗಿ ಅಲೆದಾಡುತ್ತಿದ್ದರು. ಸೈಯದ್‌ರಿಗೆ ಕುದುರೆಯೂ ಕೂಡಾ ಇತ್ತು. ಬಿಳಿ ಕುದುರೆಯೇರಿ ಹೋಗುತ್ತಿದ್ದರು, ಬರುತ್ತಿದ್ದರು. ಶಿವಾಜಿ ಮತ್ತು ಘೋರ‍್ಪಡೆಯವರ ನಡುವಿನ ವಿರಸದಿಂದ ಸೈಯದರು ಬಲಿಯಾದರು. ಒಬ್ಬ ದೈವೀಪುರುಷನಾಗಿ ಜನಮನದಲ್ಲಿ ಉಳಿದಿದ್ದಾನೆ. ಅವನ ಜಾಗೃತ ಸಮುದಾಯ ಊರಿನ ಉತ್ತರ ದಿಕ್ಕಿಗೆ ಇದ್ದು ಸರ್ವಜನರ ಗೌರವಕ್ಕೆ ಪಾತ್ರವಾಗಿದೆ. ಇಂಥ ಹಿಂದು-ಮುಸ್ಲಿಂ ಭಾವೈಕ್ಯದ ಸಂಕೇತವಾದ ಗದ್ದುಗೆ ಇರುವುದು ಮುಧೋಳದಲ್ಲಿ ಒಂದೇ ಆಗಿದೆ. ಇಲ್ಲಿರುವ ಉಳಿದ ಗದ್ದುಗೆಗಳು ತೋರು ಗದ್ದುಗೆಗಳಾಗಿವೆ.
ಘೋರ‍್ಪಡೆ ಘರಾಣಾದ ಶಿಖೆಗಳು
ಮುಧೋಳ ಘೋರ‍್ಪಡೆ ಘರಾಣಾದಲ್ಲಿ ರಾಜ ದರ್ಬಾರ ಮಾಡಿದ ಕಾಲಾವಧಿಯಲ್ಲಿ ಬಳಸಿದ ಶಿಖೆಗಳನ್ನು ದಪ್ತರದಲ್ಲಿ ಕಾಣಬಹುದಾಗಿದೆ. ೨ನೇ ಮಾಲೋಜಿ ರಾಜೆಯು ಸ್ವತಂತ್ರವಾಗಿ ಆಳ್ವಿಕೆ ಮಾಡುವಾಗ ಆದಿಲ್‌ಶಾಹಿಯ ಪರವಾನಿಗೆ ಮೇರೆಗೆ ಸಂಸ್ಥಾನಿಕರ ಪ್ರಕಾರ ಚೌಕೋನಿ ಅಷ್ಟಕೋನಿ ಶಿಖೆಯನ್ನು ಬಳಸಿದ್ದು ಆಡಳಿತದ ದೃಷ್ಟಿಯಿಂದ ಮಹತ್ವದ್ದಾಗಿದೆ.
೧೭ ಮಾಲೋಜಿ ರಾಜೆ ದುಸರೆ
ಶಿಕ್ಕಾ : ಚೌಕೋನಿ ಅದರ ಮೇಲೆ ಬಾಲ ಬೋಧ ಲಿಪಿ
	೧.
	ಶ್ರೀರಾಮನಾಮ
ಸಾಹಿ ಮಾಲೋಜಿ
ರಾಜೆ ಘೋರ‍್ಪಡೆ
ಆದಿಲ್‌ಶಾಹಿ
	೧.
	ಮೊರ್ತಬ್
ಬದಾಮಿ ಬಾಲಬೋಧ
ಮೋರ್ತ
ಶುದ್ಧ

	೨.
	೨೦-೩ ಶಂಕಾರಾಜಿ ರಾಜೆ
ಶಿಕ್ಕಾ: ಚೌಕೋನಿ ಫಾರಸಿಲಿಪಿ
ರಾಜಾ ಶಂಕರರಾವ್
ಜಿ ೧೧೮೩
ಬಹದ್ದೂರ ಘೋರ‍್ಪರಹ
	೨.
	ಮೊರ್ತಬ್ ಇಲ್ಲ

	
	ಶಿಕ್ಕಾ: ವಾಚೋಳಿ ಫಾರಸಿಲಿಪಿ
ರಾಜ್ಹಾ ಸಂಕ್ರಾಜಿ
ಪೋರ‍್ಟರಹ ೧೧೮೩, ಬಹುದ್ದೂರ
	
	ಮೊರ್ತಬ್ ಇಲ್ಲ

	೩.
	ಶಿಕ್ಕಾ ಚೌಕೋನಿ ಬಾಲಬೋಧ
ಶ್ರೀರಾಮ
ಶ್ರೀರಾಮನಾಮ
ಸಹಿ ಸಕರಾಜಿ
ಸಹಿ ಸಕರಾಜಿ
ರಾಜೆ ಘೋರ‍್ಪಡೆ
ಇದಲಶಾಹಿ
	
	ಮೊರ್ತಬ್ ಇಲ್ಲ

	೪.
	ನಾರಾಯಣರಾವ ರಾಜೆ
ಶಿಕ್ಕಾ : ಬದಾಮಿ ಬಾಲಬೋಧ
ಶ್ರೀರಾಮಚರಣಿ
ತತ್ಪರ ನಾರಾಯಣರಾವ
ರಾಜೆ ಬಹದ್ದೂರ ಘೋರ ಪಡೆ
ಆದಿಲ್‌ಷಾಹಿ
ನಿರತರ
	
	ಮೊರ್ತಬ್
ಬದಾಮಿ ಬಾಲಬೋಧ
ಮೊರ್ತಬ ಸುದ್

	
	ಶಿಕ್ಕಾ : ಬದಾಮಿ ಬಾಲಬೋಧ
ಶ್ರೀರಾಮ ನಾಮ
ಸಹಿ ನಾರಾಯಣರಾವ
ರಾಜೆ ಘೋರ‍್ಪಡೆ ಅ
ವರಂಗ ಷಾಹಿ
	
	ಸದರ

	೨೩.
	ಬಾಕಾಬಾಯಿ-ನಾರಾಯಣರಾವ
ಶಿಕ್ಕಾ : ಇಲ್ಲ
	
	ಮೊರ್ತಬ್
ಚೌಕೋನಿ ಬಾಲಬೋಧ
ರಾಮ
ಸೀತಾ

	೨೩.
	ವೆಂಕಟರಾವ ರಾಜೆ
ಶಿಕ್ಕಾ : ಬದಾಮಿ ಬಾಲಬೋಧ
ಶ್ರೀರಾಮನಾಮ
ವ ರಾಜೆ ಘೋರ‍್ಪಡೆ
ಆದಿಲ್‌ಶಾ
	
	ಮೊರ್ತಬ್
ಬದಾಮಿ ಬಾಲಬೋಧ
ಮೊರ್ತಬ್
ಮೊರ್ತಬ್

	೨೪.
	ಬಳವಂತರಾವ್ ರಾಜೆ
ಶಿಕ್ಕಾ : ಬದಾಮಿ ಬಾಲಬೋಧ
ಬದಾಮಿ ಬಾಲಬೋಧ
ಶ್ರೀ ರಾಮಚರಣಿ
ತತ್ಪರ ಬಳವಂತ
ರಾವ ರಾಜೆ ಘೋರ‍್ಪಡೆ
ಆದಿಲ್‌ಶಾಹಿ ನಿರಂತರ
	
	ಮೊರ್ತಬ್
ಮೊರ್ತಬ್
ಸುದ್


ಇಲ್ಲಿ ಬದಲಾವಣೆಗೊಂಡ ಶಿಖೆಗಳನ್ನು ಮಾತ್ರ ಗುರುತಿಸಲಾಗಿದೆ. ಎರಡು ಶಿಖೆಗಳಿದ್ದು ಒಂದು ರಾಜಾಜ್ಞೆ ಹೊರಡಿಸುವಾಗ ಬಳಸುವ ಮುದ್ರೆ ಹಾಗೂ ಎರಡನೆಯದು ಮೊರ್ತಬ್ ಸುದ್ ಕಾರಬಾರಿಗಳ ಕಡೆಗೆ ಇದ್ದು ಪ್ರತಿ ಪತ್ರದ ಲೇಖನಿ ಮುಗಿದ ಮೇಲೆ ಬಳಸುವುದು. ಇವುಗಳ ಪ್ರಾಮುಖ್ಯತೆ ಇದೆ.
ಪತಾಕೆ ಮತ್ತು ಲಾಂಛನ
ಕ್ರಿ.ಶ.೧೪೧೭ರಲ್ಲಿ ಕೊಂಕಣ ಪ್ರದೇಶದಲ್ಲಿ ಲಡಾಯಿ ವೇಳೆಯಲ್ಲಿ ಶೌರ‍್ಯ ಸಾಹಸವನ್ನು ತೋರಿಸಿದ್ದರಿಂದ ಅದರಲ್ಲಿ ಅಣ್ಣ ತಮ್ಮರಲ್ಲಿ ಒಬ್ಬ ವ್ಯಕ್ತಿ ಕೋಟೆಯ ಹತ್ತುವಾಗ ಮರಣವನ್ನಪ್ಪಿದನು. ತಮ್ಮನನ್ನು ಕಳೆದುಕೊಂಡ ವ್ಯಕ್ತಿ ತನ್ನ ಶೂರತನ ತೋರಿಸಿ ಕೋಟೆ ವಶಪಡಿಸಿಕೊಂಡಾಗ ಬಹಮನಿ ಅರಸರು ಅವರಿಗೆ ಪ್ರತ್ಯೇಕ ಪ್ರತಾಕೆ ನೀಡಿದ್ದು ಇದೆ. ಜೊತೆಗೆ ಲಾಂಛನವು ಅದರಲ್ಲಿ ಕಂಡುಬರುತ್ತದೆ. ಅವರ ಒಟ್ಟು ಪತಾಕೆ ವಿವರ ಈ ರೀತಿ ಇದೆ. ಮೊದಲನೇ ಪತಾಕೆಯು ಭಗವಾ ಇದೆ (ಮುಧೋಳ ಘರನಾಚೆ, ಇತಿಹಾಸ ಬಖರ., ಪು.ಸಂ೧೮) ಭಗವಾಧ್ವಜದಲ್ಲಿ ಹಸೀರು ಬ್ಬಣದ ಉಡದ ಲಾಂಛನವಿರುವುದು ಈ ಧ್ವಜದ ವಿಶೇಷವಾಗಿದೆ. ಸ್ವಾರಿ ತೆಗೆದುಕೊಂಡು ಹೋಗುವಾಗ ಅರಮನೆಯ ಧಾರ್ಮಿಕ ಕಾರ್ಯಕ್ರಮಗಳಲ್ಲಿ ಬಳಸುವುದು ಇದೆ. ಆದಿಲ್‌ಷಾಹಿಗಳ ಕಾಲದಲ್ಲಿ ಧ್ವಜ ಚಿನ್ನೆ ಜೊತೆಗೆ ಪತಾಕೆಯ ಬಣ್ಣ ಬೇರೆ ಇದ್ದು ಅದು ಹಸಿರು ಮತ್ತು ಕಪ್ಪು ಬಣ್ಣನಿಂದ ಕೂಡಿದೆ. (ಇಂಟರ್‌ ನೆಟ್‌ ರಾಯಲ್ ಪೇಮಿಲ್ ಆಪ್ ಮುಧೋಳ) ಬಹುತೇಕ ಇದು ಮುಸ್ಲಿಂ ಸಂಕೇತವಾಗಿದ್ದು ಸಾಮಂತ ಅರಸರಿಗೆ ನೀಡುವ ಪತಾಕೆಯಾಗಿದ್ದೆಂದು ಗುರುತಿಸಬಹುದೆನೋ. ಅದರಲ್ಲಿ ಕಪ್ಪು ಬಣ್ಣದ ಉಡದ ಚಿನ್ನೆ ಇರುವುದರಿಂದ ನಿಷೇಧ ಸಂಕೇತವಾಗಿದೆ. ಘೋರ‍್ಪಡೆ ಅರಸರು ಎಂತಹ ಸಮಯದಲ್ಲಿ ಮತ್ತೊಬ್ಬರ ಸಂಗಡ ಒಪ್ಪಂದ ಮಾಡಿಕೊಳ್ಳುವವರಲ್ಲ ಎಂಬುದಕ್ಕಾಗಿ ಈ ಬಣ್ಣದ ಪಟ್ಟಿ ಇರಬಹುದೆಂದು ಹಿರಿಯ ಮರಾಠಿ ತಜ್ಞ ಭಗವಾನದಾಸ ತಲಾಠಿ ಹೇಳುತ್ತದೆ. ಆದರೆ ಹಿಂದೂ ಧರ್ಮದ ಪ್ರಭಾವದಲ್ಲಿ ಪರಿಸರದಲ್ಲಿ ಇರುವುದರಿಂದ ಭಗವಾಧ್ವಜವೇ ಅವರ ಮೂಲದ್ದೆಂದು ಅರಮನೆ ಮೇಲೆ ಹಾರಾಡುತ್ತಿರುವುದನ್ನು ಕಂಡಿದ್ದು ಇದೆ.
ಮುಧೋಳ ಘರಾಣೆ ಚಿನ್ನದ ಮೊಹರು
ಈ ಚಿನ್ನದ ಮೋಹರು ಬಹಳಷ್ಟು ಸುಂದರವಾದುದು. ಇದರಲ್ಲಿರುವ ಕೆಲವು ಪ್ರಮುಖ ಅಂಶಗಳು ಅರಸು ಮನೆತನಕ್ಕೆ ಸಂಬಂಧಿಸಿದ ಪ್ರಮುಖ ವಿಚಾರವನ್ನು ಒಳಗೊಂಡಿವೆ. ಅವೆಲ್ಲವೂಗಳನ್ನು ಒಂದೊಂದಾಗಿ ಬಿಡಿಸಿಕೊಂಡು ಈ ರೀತಿ ಗುರ್ತಿಸಲಾಗಿದೆ.
ಮೊದಲನೇದಾಗಿ ಎರಡು ಗಧೆಗಳು, ಎಡಬಲಗಳಲ್ಲಿ ಎರಡು ಹುಲ್ಲೆಗಳು ಕಾಲೆತ್ತಿ ನಿಂತಿವೆ. ಸೂರ್ಯನಿದ್ದಾನೆ, ಹಾಗೇ ಚಂದ್ರನಿದ್ದಾನೆ. ಕೀರಿಟಧ್ಯೋತಕವಾಗಿ ಶಿರಪೊಚಗಳಿವೆ. “ಉಡ”ದ ಪ್ರತಿರೂಪವಿದೆ ಜಯಶಾಲಿಯ ವೀರ ಸಂಕೇತವೆಂದು ಎತ್ತಿ ಹಿಡಿದ ಖಡ್ಗವಿದೆ. ಮನೆದೇವರೆಂದು ತಿಳಿಸುವಲ್ಲಿ ಶ್ರೀರಾಮ ಎಂಬ ಪದ ಉಲ್ಲೇಖವಿದೆ. ಶಕ್ತಿದೇವತೆಯ ಪ್ರತೀಕವೆಂದು ಜಯ-ಭವಾನಿ ಎಂಬ ಉಕ್ತಿ ಇದೆ. ಈ ಚಿನ್ನೆಯಲ್ಲಿ ಮಹತ್ವದ ಉಲ್ಲೇಖವನ್ನು ಮರಾಠಿಯಲ್ಲಿ ಲೇಖಿಸಿದ್ದು ಇದೆ. ಅದು ಕೀರ್ತಿ ಮಾಂಗೇ ಉರಾವಿ ಎಂದಿದೆ. ಈ ಘರಾಣಾದ ಉತ್ಕೃಷ್ಟತೆಯ ಪ್ರತೀಕಕ್ಕೆ ಈ ವಾಕ್ಯವು ಹೊಳಪಿಟ್ಟಂತೆ ಕಂಡುಬರುತ್ತದೆ. ಒಳಗಡೆ ಆಕಾಶಕಾಯದಂತೆ ವಿಶಾಲವಾದ ಜಾಗೆಯಲ್ಲಿ ನಕ್ಷತ್ರಗಳು ಅಜರಾಮರತೆಯನ್ನು ಸೂಚಿಸುತ್ತವೆ.
ಒಟ್ಟಂದದಲ್ಲಿ ಅಲ್ಲಿರುವ ಎಲ್ಲ ಅಂಶಗಳು ಘೋರ್ಪಡೆ ಘರಾಣಾದ ಆಡಳಿತದ ಅಂಶಗಳಿಗಾಗಿರುವುದಲ್ಲದೆ ಮಧ್ಯ ಇರುವ ಸೂರ್ಯನು ಸೂರ್ಯವಂಶದ ಪ್ರತೀಕವಾಗಿರುವುದು ಗಮನಾರ್ಹವೆನಿಸಿದೆ. ಹೀಗೆ ಒಂದೆಡೆಯಿಂದ ಅವನ್ನು ಗಮನಿಸಿದ್ದನ್ನು ಮಾತ್ರ ಇಲ್ಲಿ ಸಂಕ್ಷಿಪ್ತವಾಗಿ ಗಮನಿಸಲಾಗಿದೆ.
ಉಪಸಂಹಾರ
೧೪ನೇ ಶತಮಾನದ ಪೂರ್ವ ಭಾಗದಲ್ಲಿ ಮುಸಲ್ಮಾನರ ದಖನ್ ಭಾಗವನ್ನು ತಮ್ಮ ಖಾಯಂ ವಾಸಸ್ಥಾನವನ್ನಾಗಿ ಮಾಡಿ ತಮ್ಮ ಸಾಮ್ರಾಜ್ಯವನ್ನು ವಿಸ್ತರಿಸಿದರು. ಅವರ ಸಹಾಯ ಕೋರಿದ ರಜಪೂತ ಸೇನಾವೀರರು ಸೇನಾಪತಿಯಾಗಿ ಇವರೆಲ್ಲ ಸಹಾಯಕ್ಕೆ ನಿಂತಿದ್ದರು. ಅವಕಾಶ ಕಲ್ಪಸಿಕೊಂಡ ಈ ವೀರಮಣಿಗಳು ಸಂದರ್ಭ ಬಂದಾಗಲೆಲ್ಲಾ ಅದರ ಸದುಪಯೋಗವೊಂದನ್ನು ಸಂಪೂರ್ಣ ಮೈಮೇಲೆ ಹೊತ್ತು ಜೀವಕ್ಕೆ ಜೀವ ಕೊಟ್ಟ ವ್ಯಕ್ತಿ ಸುಜನಸಿಂಗನದಾಗಿತ್ತು. ಮಹಮ್ಮದೀಯರೂ ಕೂಡ ಹಿಂದುಗಳಿಗೆ ತಮ್ಮ ರಾಜಧಾನಿಯಲ್ಲಿ ಒಳ್ಳೆಯ ಸ್ಥಾನ ನೀಡಿದ್ದರು. ಇದಕ್ಕೆ ಬಹಮನಿ ಸಾಮ್ರಾಜ್ಯ ಉತ್ತಮ ಉದಾಹರಣೆ. ಮರಾಠ ಸಾಮ್ರಾಜ್ಯ ನಿರ್ಮಾತೃ ಮತ್ತು ವ್ಯಾಪಕ ಬೆಳವಣಿಗೆಯಲ್ಲಿ ಶಿವಾಜಿ ಮಹಾರಾಜನ ಕುಟುಂಬವೂ ಕೂಡ ಸಾಮ್ರಾಜ್ಯಕ್ಕೆ ಒಳ್ಳೆಯ ಪ್ರಾಮಾಣಿಕ ಸೇವೆ ನೀಡಿತ್ತು. ಅದಕ್ಕೆ ಸುಜನ ಸಿಂಗನನ್ನು ಮರೆಯುವ ಹಾಗಿಲ್ಲ.
ಉಗ್ರಸೇನ ಉರ್ಫ್ ಇಂದ್ರಸೇನನ ೬ನೇ ಸಂತಾನವೇ ಸುಜನಸಿಂಗ ಆಗಿದ್ದಾನೆ. ಇವನಿಗೆ ಕರ್ಣಸಿಂಗ ಮತ್ತು ಶುಭಕೃಷ್ಣ ಇಬ್ಬರು ಮಕ್ಕಳಿದ್ದರು. ಸುಪ್ರಸಿದ್ಧ ಶಿವಾಜಿ ಮಹಾರಾಜನು ಹುಟ್ಟಿರುವುದು ಶುಭಕೃಷ್ಣ ಮೂಲ ವಂಶವೃಕ್ಷದಿಂದ ಎಂದೇ ತಿಳಿದುಬರುತ್ತದೆ. ಉಗ್ರಸೇನನು ಹಿರಿಯ ಮಗನಾಗಿದ್ದನು. ಕರಣಸಿಂಗನು ಮತ್ತು ಅವನ ವಂಶಸ್ಥರು ಮುಧೋಳದಲ್ಲಿ ಆಳ್ವಿಕೆ ಮಾಡುತ್ತಿದ್ದರು. ಜೊತೆಗೆ ಮೂಲದಲ್ಲಿ ಬಿಜಾಪುರದ ಆದಿಲ್ ಷಾಹಿಯಿಂದ ಖಾಯಂ ಜಹಾಗೀರ ಪಡೆದುದರಿಂದ ಮುಧೋಳದ ರಾಜ ಪದವಿಗೆ ಅರ್ಹರಾಗಿದ್ದರು. ತನ್ನ ದೊರೆ ಸುಲ್ತಾನನಿಗೆ ಅಂದರೆ ಆದಿಲ್‌ ಷಾಹಿ ಆಡಳಿತದಲ್ಲಿ ಸೇನಾ ನಾಯಕರಾಗಿ ಸೇವೆಸಲ್ಲಿಸುತ್ತಿದ್ದರು. ಸುಜನ ಸಿಂಗನ ೩ನೇ ಸಂತಾನವೇ ಬೋಸಾಜಿ ಇವನ ಸಂತಾನವೇ ಬೋಸಲೇಗಳು ಮತ್ತು ಇವರನ್ನು ಬೋಸ್ಲಾ ಎಂದು ಕರೆಯಲಾಗುತ್ತದೆ.
ಕರಣಸಿಂಗನ ಕುಟುಂಬವು ಅತೀ ಬೇಗನೇ ತನ್ನ ಮನೆತನದ ಹೆಸರನ್ನು ಬದಲಾಯಿಸಿಕೊಂಡಿತು. ಕಾರಣ ಈತನ ಮಗ ಭೀಮಸೇನನು ತನ್ನ ಎದುರಾಳಿಗಳನ್ನು ಸದೆ ಬಡಿಯಲು ಸೇನಾ ಕಾರ‍್ಯದಲ್ಲಿ ಚಾಣಾಕ್ಷ ಹಾಗು ಮುಂಗೋಪಿಯಂತೆ ಇದ್ದುದ್ದರಿಂದ ದೈತ್ಯಕಾರದಲ್ಲಿ ಮುನ್ನುಗ್ಗುವ ಕುತಂತ್ರಿಯಾಗಿದ್ದನು. ಹಾಗಾಗೀ ತನ್ನ ಚಾಕ್ಷುಕ ಬುದ್ಧಿ ಉಪಯೋಗಿಸಿ ಕೋಟೆ ಹತ್ತಲು ಹಲ್ಲಿ ಜಾತಿಗೆ ಸೇರಿದ “ಉಡ”ವನ್ನೂ ಬಳಸಿದನು. ಇದರಿಂದ ಅವನಿಗೆ ಹೋರಾಟದಲ್ಲಿ ಜಯ ಲಭಿಸಿತು. ಮರಾಠಿ ಭಾಷೆಯಲ್ಲಿ ಉಡವನ್ನು ಘೋರ್ಪಡ ಎಂದು ಕರೆಯುತ್ತಾರೆ. ಆ ಕಾರಣದಿಂದ ಇವರ ವಂಶಸ್ಥರಿಗೆ “ಬೋಸಾಜಿ” ಜೊತೆಗೆ ಘೋರ್ಪಡೆ ಎಂಬ ನಾಮದೇಯವು ರೂಢಿಯಲ್ಲಿದೆ. ಮರಾಠ ಸಾಮ್ರಾಜ್ಯದ ಸಿಂಹ ಎಂದೇ ಹೆಸರಾದ ಶಿವಾಜಿ ಹಾಗೂ ಶಿವಾಜಿ ತಂದೆ ಮತ್ತು ಚಿಕ್ಕಪ್ಪರ ಮನೆತನಗಳೇ ದಕ್ಷಿಣದಲ್ಲಿ ಪ್ರಸಿದ್ಧಿ ಹೊಂದಿ ಮುಧೋಳದಲ್ಲಿ ಭೋಸಲೇ ಮತ್ತು ಘೋರ್ಪಡೆ ಮನೆತನಗಳೆಂದು ಗುರುತಿಸಲ್ಪಟ್ಟವು. ಅವೆರಡು ಒಂದೇ ಬೊಡ್ಡೆಯ ಎರಡು ಕವಲುಗಾಳಾಗಿ ಒಡೆದು ಮಹಾರಾಷ್ಟ್ರದಲ್ಲಿ ಒಂದು, ಕರ್ನಾಟಕದಲ್ಲಿ ಇನ್ನೊಂದಾಗಿ ಬೇರು ಬಿಟ್ಟು ಇತಿಹಾಸದಲ್ಲಿ ತಮ್ಮದೇ ಆದ ಛಾಪು ಮೂಡಿಸಿದ್ದು ಗಮನಾರ್ಹವಾಗಿದೆ.
ಮುಧೋಳದ ರಾಜಾ ಘೋರ್ಪಡೆಯವರು ವಿಜಾಪುರದ ಕೊನೆಯ ಸುಲ್ತಾನ ಸಿಕಂದರ ಆದಿಲ್‌ ಷಾಹಿಯವರೆಗೂ ತಮ್ಮ ಸೇವೆ, ನಿಷ್ಠೆ ಹಾಗೂ ಪ್ರಾಮಾಣಿಕತೆಯನ್ನು ಮುಂದುವರೆಸಿಕೊಂಡು ಹೋದರು. ಈ ಸಮಯದಲ್ಲಿ ಶಿವಾಜಿ ಮಹಾರಾಜನು ಹಸ್ತಕ್ಷೇಪವು ಕೆಲವು ವೈಯುಕ್ತಿಕ ತಿಟ್ಟಿಗಳಿಂದ ಮುಧೋಳ ಮೊದಲಾದವು ಆದರೂ ಅವರು ತಮ್ಮ ಸ್ವಾಮಿ ನಿಷ್ಠೆಯನ್ನು ಬಿಡಲಿಲ್ಲ. ೩ನೇ ಮಾಲೋಜಿಯವರೆಗೂ ಅವರು (ಮುಧೋಳ ರಾಜರು) ಸುಭಿಕ್ಷಷ್ಟ ಆಡಳಿತಗಾರರಾಗಿದ್ದು ಬಿಜಾಪುರದ ಸುಲ್ತಾನರ ಬಂಟರಾಗಿ ಮೆರೆದವರು. ಮಾಲೋಜಿಯು ೯೨ ವರ್ಷ ವಯಸ್ಸಿನಲ್ಲಿ ವೀರಾವೇಶದಿಂದ ಹೋರಾಡಿ ಹೊಳ್ಕಾರ ಯುದ್ಧದಲ್ಲಿ ಮರಣ ಹೊಂದಿದಾಗ ಪೇಶ್ವೆಗಳು ಈ ಪರಾಕ್ರಮಣ ನೋಡಿ ಈ ಮನೆತನಕ್ಕೆ ಅತೀ ಹತ್ತಿರವಾದದು ಇದೆ. ಪೇಶ್ವೆಗಳು ನಿರಂತರವಾಗಿ ಅವರ ಸೇವಾ ನಿಷ್ಠೆಗೆ ಅನೇಕ ಬಿರುದು ಬಾವಲಿಗಳನ್ನು ನೀಡಿದರು. ಬಹುಮನಿ ರಾಜರು ಕೂಡ ಇವರಿಗೆ ಮೂಲದಲ್ಲಿ ದೇಶಮುಖ ಮನೆತನಕ್ಕೆ ಸಂಬಂಧಿಸಿದ ಒಳ್ಳೆಯ ಜಹಾಗೀರಿ ಭಾಗಗಳನ್ನು ಕೂಡ ನೀಡುತ್ತಿದ್ದರು. “ದೇಶಮುಖ” ಎಂಬ ಜಹಾಗೀರಿಯು ಉನ್ನತವಾದ ಗೌರವ ತರುವಂತ ಹುದ್ದೆಯಾಗಿತ್ತೆಂದು ಹೇಳಬಹುದು. ಬಹುತೇಕ ಮಹಮ್ಮದಿಯರು ಊದಾತ್ತತೆ ಹಾಗು ಹಿಂದೂಗಳ ಸ್ವಾಮಿನಿಷ್ಠೆಯ ಜೊತೆಗೆ ಮಾನವೀಯತೆ ಮೌಲ್ಯಗಳ ಪ್ರತೀಕದಂತೆ ಈ ಮುಧೋಳ ರಾಜ್ಯದ ಇತಿಹಾಸ ಬೆಳೆದು ಬಂದಿದೆ.

